
ⵜⴰⵣⵡⴰⵔⵉⵜ ⵏ ⵜⴰⵏⴰⴹⵜ
ⵜⵓⵎⴰ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵏ 2020 ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⴳⵍⴷⵉⵜ ⵏ 
ⵍⵎⵖⵔⵉⴱ, ⵏⵏⴰ ⵢⵓⵙⵉⵏ ⵙ ⵓⵣⵡⵍ “ⴽⵓⴼⵉⴷ 19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ 
ⴰⵎⴰⵢⵏⵓ”, ⵉⵙⵙⴰⴼⵖ ⵜⵜ ⵉⴷ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⴰⵙⵉⵜⴳ ⴷ ⵓⵙⴼⵙⵉ 
ⴰⵎⵙⵖⴰⵔⵓ ⵉ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵎⴰⵣⵉⵔⵜ ⵏⵏⵖ ⴳ ⵓⵣⵎⵣ ⵏ ⵓⴱⴰⵢⵢⵓⵕ 
ⴽⵓⴼⵉⴷ19. ⵎⴽⵍⵍⵉ ⵉⵙⵎⵏⵉⴷ ⵜⴰⵢⴰⴼⵓⵜ ⵏ ⵉⵎⵓⵙⵙⵓⵜⵏ ⵏⵏⵙ ⴷ ⵜⴽⵛⵛⵓⵎⵉⵏ ⵏⵏⵙ ⵙ ⵓⵣⴷⴰⵢ 
ⴷ ⵜⵙⵎⵉⴳⴰⵍ ⵏⵏⴰ ⴰⵙ ⵉⵜⵜⵓⵙⵎⵉⴳⵍⵏ ⴳ ⵢⵉⴳⵔⴰⵏ ⵏ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵏⴽⵔⴰ 
ⵙⵉⵔⵙⵏ ⴷ ⵡⴰⵔⴰⵢ ⵙⴳ ⵜⵕⵥⵉⵢⵉⵏ ⵏⵏⴰ ⵉⵣⵎⵔⵏ ⴰⴷ ⵜⵏ ⵍⴽⵎⵏ, ⵙ ⵓⵙⵎⵔⵙ ⵏ ⵢⴰⵜ ⵜⵎⵢⴰⴷⴰⵙⵜ 
ⵉⵡⵇⵇⵔⵏ ⴰⵏⴰⵡ ⵏ ⵓⵙⵇⵇⵉⵎ ⵍⵍⵉ ⵉⴳⴰⵏ ⵢⴰⵜ ⵜⵎⵔⵙⵍⵜ ⵜⴰⵙⵉⵎⴰⵏⵜ ⴷ ⵜⵏⵎⴰⴳⵓⵜ. 

ⵜⵓⵡⵉ ⴷ ⵜⴰⵏⴰⴹⵜ ⵅⴼ ⵚⴹⵉⵚ ⵏ ⵉⵙⴳⵓⵎⵏ ⵉⴷⵙⵍⴰⵏⵏ : 

1. ⴰⵙⴰⵜⵉ ⵓⵍⴳⵉⵏ ⵉⵙⵏⵎⴰⵍⴰⵏ ⴰⴷⴷⴰⴷ ⵏ ⵓⵖⴰⵡⵍ ⴰⴷⵓⵙⴰⵏ ⵓⴳⵉⵍ ⵙ ⵓⴱⴰⵢⵢⵓⵕ ⵏ 
ⴽⵓⴼⵉⴷ19,

2. ⴰⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⴹⵉⵚ ⵏⵏⵙ ⵙ ⵓⴱⴰⵢⵢⵓⵕ ⵏ ⴽⵓⴼⵉⴷ19

3. ⵜⴰⵏⴽⵔⴰ ⵙ ⵉⵣⵔⴼⴰⵏ ⵏ ⵓⴼⴳⴰⵏ

4. ⵜⵉⵣⴷⴰⵢⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵓⵙⵓⵔⵙ ⴰⵏⴰⵎⵓⵔ

5. ⵜⵉⵣⴷⴰⵢⵉⵏ ⵏ ⵓⵎⵢⴰⵡⴰⵙ ⴷ ⵜⵡⵉⵣⵉ ⵉⴳⵔⴰⵖⵍⴰⵏⵏ

6. ⴰⴹⴼⴼⵓⵕ ⵏ ⵓⵣⵣⴳⵉⵔ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ. 

ⵎⴽⵍⵍⵉ ⵜⵓⵎⴰ ⵜⴰⵏⴰⴹⵜ ⵉⵙⵖⵍⴰⴼ ⵉⵎⵥⵍⴰⵢⵏ ⵉⵣⴷⵉⵏ ⵙ ⵓⴼⵔⴰⴳ ⵏ ⵉⵣⵔⴼⴰⵏ ⴷ ⵜⵏⴽⵔⴰ 
ⵙⵉⵔⵙⵏ ⴳ ⵓⵣⵎⵣ ⵏ ⵓⵙⵡⵓⴷⴷⵓ ⵏ ⵓⴱⴰⵢⵢⵓⵕ ⴷ ⵓⵍⴰ ⵉⵙⵖⵍⴰⴼ ⵉⵎⴰⵜⴰⵢⵏ ⵉⵙⵡⵓⵜⵜⵙⵏ 
ⴰⵙⴱⵓⵖⵍⵓ ⵏ ⵜⵉⵍⴰⵡⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵓⵙⵓⵔⵙ ⵓⵍⴳⵉⵏ ⴷ ⵓⵙⵓⵔⵙ ⴰⵎⵔⵙⴰⵍ 
ⴷ ⵓⵍⴰ ⴰⵙⵓⵔⵙ ⵏ ⵜⵙⵔⵜⴰⵢⵉⵏ ⴷ ⵜⵎⵙⴽⵔⵜⵉⵏ. ⵙ ⵓⵣⵣⴳⵉⵔ ⵏ ⵓⵎⵏⵏⵉ 20 ⵙⴳ ⵓⵙⵍⴳⵏ 
76.15 ⵉⵣⴷⵉⵏ ⴷ ⵡⴰⵍⴰⵙ ⵏ ⵓⵙⵏⵎⴰⵍⴰ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, 
ⵜⵜⵓⵙⵙⵉⴷⴼⵏⵜ ⵜⴰⵏⴰⴹⵉⵏ ⵏ ⵉⵎⴰⵙⵙⵏ ⵇⴰⵃ ⴳ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵏ ⵓⵙⵇⵇⵉⵎ. ⵉⵣⴷⵉ 
ⵡⴰⵡⴰⵍ ⴷ ⵜⴰⵏⴰⴹⵉⵏ ⵏ ⵉⵎⵉⵙ ⴰⵏⴰⵎⵓⵔ ⴰⵏⴰⵎⵓⵔ ⵏ ⵡⴰⵔⴰⵢ ⵙⴳ ⵓⵙⵔⴼⵓⴼⵏ, ⵉⵎⵉⵙ 
ⴰⵏⴰⵎⵓⵔ ⵏ ⵜⵙⴰⵖⵓⵍⵜ ⵉⵥⵍⵉⵏ ⵙ ⵡⴰⵣⵣⴰⵏⵏ ⵓⵏⴳⵉⵙⵏ ⵏ ⵜⵕⵥⵉⵢⵉⵏ ⵏ ⵉⵣⵔⴼⴰⵏ ⵏ ⵡⴰⵣⵣⴰⵏ 
ⴷ ⵉⵎⵉⵙ ⴰⵏⴰⵎⵓⵔ ⵉⵥⵍⵉⵏ ⵙ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ.

ⵙ ⴰⵢⵍⵍⵉ ⴷ ⵓⵡⵉⵏ ⵉⵎⵏⵏⵉⵜⵏ 48 ⴷ 51 ⵙⴳ ⵓⵙⵍⴳⵏ 76.15, ⵜⴻⵜⵜⵓⵙⵎⵏⵉⴷ ⵜⴰⵏⴰⴹⵜ ⴰⴷ ⵅⴼ 
ⵓⴳⵔⴰⵡ ⴰⵎⴰⵜⴰⵢ, ⵉⵙⵖⵣⵏ ⵜⵜ ⴳ ⵜⵙⵓⵜⵍⵜ ⵏⵏⵙ ⵜⵉⵙⵙ ⴽⴽⵓⵣⵜ, ⴳ 19 ⵎⴰⵔⵚ 2021. ⴷ 
ⵙ ⴰⵢⵍⵍⵉ ⴷ ⵢⵓⵡⵉ ⵓⵎⵏⵏⵉ 35 ⵙⴳ ⵓⵙⵍⴳⵏ ⴰⴷ, ⵜⴻⵜⵜⵡⴰⵍⵍ ⵜⴰⵏⴰⴷⵜ ⴰⴷ ⵉ ⵓⵕⴰⵄⴰ ⵏ ⴱⴰⴱ ⵏ 
ⵡⴰⴷⴷⵓⵔ, ⵎⴽⵍⵍⵉ ⵢⴻⵢⵢⵓⵙⵡⴰⵍⴰ ⵢⴰⵜ ⵜⵓⵏⵖⵍⵜ ⵙⴳⵉⵙ ⵉ ⵓⵏⵙⵙⵉⵅⴼ ⵏ ⵜⵏⴱⴰⴹⵜ ⴷ ⵉⵏⵙⵙⵉⵅⴼⵏ 
ⵏ ⵉⵙⵇⵇⵉⵎⵏ ⵏ ⵓⴱⵕⵍⴰⵎⴰⵏ.

ⵜⴳⴰ ⵜⴰⵏⴰⴹⵜ ⴰⴷ ⵢⴰⵏ ⵉⵎⵉⵙ ⵙⴳ ⵉⵎⴰⵙⵙⵏ ⵏ ⵓⵏⵣⵍ ⵏ ⵜⵖⴹⴼⵜ ⵏ ⵜⵏⴱⴰⴹⵜ ⴷ ⵇⴰⵃ ⵜⵏⴱⴰⴹⵉⵏ 
ⵜⵉⴳⴷⵓⴷⴰⵏⵉⵏ ⵏⵏⴰ ⴳⴰⵏⵉⵏ ⵜⵉⵎⵏⵜⴰⵢⵉⵏ ⵙ ⵜⵕⵥⵉⵢⵉⵏ ⵏⵏⴰ ⵉⵣⵎⵔⵏ ⴰⴷ ⴰⵡⴹⵏⵜ ⵉⵣⵔⴼⴰⵏ ⴷ 
ⵜⵍⴻⵍⵍⵉⵢⵉⵏ, ⴷ ⵓⵍⴰⵖⴰ ⵏⵏⵙⵏⵜ ⵙ ⵓⵙⵎⴽⵍ ⵏⵏⵙⵏⵜ ⵙ ⵓⵎⵙⴰⵙⴰ ⴷ ⵉⵙⵓⵖⴰⵏ ⵉⵏⴰⵎⵓⵔⵏ ⴷ ⵉⴳⵔⴰⵖⵍⴰⵏⵏ 
ⵏ ⵜⵎⴰⵣⵉⵔⵜ ⵏⵏⵖ, ⴷ ⵙ ⵓⵙⴷⵓⵙ ⵏ ⵜⵙⵔⵜⴰⵢⵉⵏ ⵜⵉⴳⴷⵓⴷⴰⵏⵉⵏ ⵙ ⵎⴰⴷ ⵉⵙⴷⵓⵙⵏ ⴰⵙⵏⴰⵍ ⵏⵏⵙⵏⵜ 
ⵅⴼ ⵜⵎⵢⴰⴷⴰⵙⵜ ⵜⴰⵣⵔⴼⴰⵏⵜ. ⵎⴽⵍⵍⵉ ⵉⵣⵎⵔ ⵓⴱⵕⵍⴰⵎⴰⵏ ⴰⴷ ⵉⵙⵡⵓⵔⵉ ⵙ ⵜⵓⵎⴰⵢⵉⵏ ⵏⵏⵙ ⴷ 
ⵉⵙⵖⵍⴰⴼ ⵏⵏⵙ ⴳ ⵢⵉⴳⵔⴰⵏ ⵏ ⵜⵓⵎⵙⵉⵙⵜ ⵏ ⵡⴰⵣⵣⵔⴰⴼⵏ ⵉⵏⴰⵎⵓⵔⵏ ⴷ ⵉⵙⴱⴷⴰⴷⵏ ⵉⴳⵔⴰⵖⵍⴰⵏⵏ, 
ⴷ ⵉⴱⴷⴷⵉ ⵅⴼ ⵜⵎⵙⵜⴳⴳⴰⵔⵜ ⵏ ⵜⵏⴱⴰⴹⵜ ⴷ ⵜⴼⵙⵙⵉ ⵏⵏⵙ ⴳ ⵓⴼⵔⴰⴳ ⵏ ⵉⵣⵔⴼⴰⵏ ⴷ ⵜⵏⴽⵔⴰ 
ⵙⵉⵔⵙⵏ.

ⵉⵙⴹⵕⵚ ⵓⴷⵓⵙⵜⵓⵔ ⵏ ⵜⴳⵍⴷⵉⵜ ⵙ ⵓⵎⵓⵣⵣⵓ ⵙⵉⵏ ⵡⴰⴷⴷⴰⴷⵏ ⴳ ⵜⵜⵓⴳⴰⵏ, ⴳ ⵓⵙⴰⵜⵉ ⵏⵏⵙⵏ, 
ⵉⵙⵡⵓⴷⴷⵓⵜⵏ ⵉⵎⵥⵍⴰⵢⵏ ⵏ ⵡⴰⵙⵙⴰⵙ ⵏ ⵉⵣⵔⴼⴰⵏ ⴷ ⵜⵍⴻⵍⵍⵉⵢⵉⵏ ⵜⵉⴷⵙⵍⴰⵏⵉⵏ : ⴰⴷⴷⴰⴷ ⵏ 
ⵜⴼⵔⴳⵉ ⴷ ⵡⴰⴷⴷⴰⴷ ⵏ ⵓⵙⵍⵉⴷ, ⴰⴷⴷⴰⴷ ⵏ ⵓⵖⴰⵡⵍ ⴰⴷⵓⵙⴰⵏ ⵙ ⵓⵥⵍⴰⵢ ⵓⵔ ⴷⴰⵔⵙ ⴽⵔⴰ ⵏ 
ⵜⴰⵏⵏⴰⵍⵜ ⴳ ⵓⴷⵓⵙⵜⵓⵔ. ⴰⵣⵓⵛⵛⵍ ⵍⵍⵉ ⴳⴰⵏⵜ ⵜⵏⴱⴰⴹⵉⵏ ⵜⵉⵎⵥⵍⴰⵢⵉⵏ ⵢⵓⵙⵙⴰ ⴽⵔⴰ ⵏ ⵉⵣⵔⴼⴰⵏ 
ⴷ ⵜⵍⴻⵍⵍⵉⵢⵉⵏ ⵜⵉⴷⵙⵍⴰⵏⵉⵏ ⵉ ⵓⴳⴳⵉⴷⵏ ⵉⴷⴷⵖ ⵉⵍⵍⴰ ⵓⵏⵖⴰⵍ ⵏ ⵜⵉⴽⴽⵉⵜⵉⵏ ⵏ ⴽⵔⴰ ⵏ ⵜⵏⴱⴰⴹⵉⵏ ⵏ 
ⵜⵏⴼⵔⵓⵜ ⴷ ⵓⵙⵔⴷⴰⵙ ⵖⵉ ⵅⴼ ⵓⵃⵟⵟⵓ ⵏ ⵜⴷⵓⵙⵉ ⵜⴰⵎⴰⵜⵓⵜ ⴷ ⵓⵏⵎⴰⵍⴰ ⴰⵎⴰⵜⴰⵢ. ⵎⴰⵛ ⵉⵍⵍⴰ ⵅⴼ 
ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴰⴷ ⴹⵎⵏⵏⵜ ⵜⴰⵏⴼⵔⵓⵜ ⵏ ⵉⵎⵣⴷⴰⵖⵏ ⴷ ⵜⵏⴼⵔⵓⵜ ⵏ ⵡⴰⵎⵓⵔ ⴰⵏⴰⵎⵓⵔ ⴳ 
ⵓⵙⴰⵜⵉ ⵏ ⵓⵡⵇⵇⵔ ⵏ ⵜⵍⴻⵍⵍⵉⵢⵉⵏ ⵜⵉⴷⵙⵍⴰⵏⵉⵏ ⵏⵏⴰ ⵉⵙⴳⴳⵔⵏ ⵉ ⵇⴰⵃ1. 

ⴰⵔ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵎⴰⵙ ⵉⴳⴰ ⵓⵙⵜⴰⵢ ⵏ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴰⵙⵣⵔⴼ ⵏ ⵓⵎⵕⵚⵓⵎ 
2.20.292 ⵉⵣⴷⵉⵏ ⴷ ⵓⵙⴹⵕⵚ ⵏ ⵉⵏⴱⴰⴹⵏ ⵉⵥⵍⵉⵏ ⵙ ⵡⴰⴷⴷⴰⴷ ⵏ ⵓⵖⴰⵡⵍ ⴰⴷⵓⵙⴰⵏ ⴷ ⵜⵎⴳⴳⵉⵜⵉⵏ 
ⵏ ⵓⵍⴰⵖⴰ ⴼⵍⵍⴰⵙ2 ⵙ ⵓⵙⵏⴰⵢ ⵅⴼ ⵉⵎⵉⵔⵏ 21 ⴷ 24 ⵙⴳ ⵓⴷⵓⵙⵜⵓⵔ ⴷ ⵙ ⵓⵙⵙⵏⴷ ⵅⴼ 
ⵜⵍⴳⴰⵎⵉⵏ ⵜⵉⵎⵙⵙⵓⴷⵙⵉⵏ ⵏⵏⴰ ⴷ ⵜⵙⵙⴰⴼⵖ ⵜⵎⴰⴷⴷⴰⵙⵜ ⵜⴰⵎⴰⴹⵍⴰⵏⵜ ⵏ ⵜⴷⵓⵙⵉ, ⴷ ⵓⴹⴼⴼⵓⵕ ⵏ 
ⵢⴰⵜ ⵜⴱⵔⵉⴷⵜ ⵜⴰⴷⵙⵜⴰⵔⵜ ⵜⴰⵎⵙⵜⵖⵢⴰⵜ ⴷ ⵜⵓⵍⴳⵉⵏⵜ ⵉ ⵓⵡⵜⵜⴰⵙ ⴰⴷ, ⵙ ⵉⵎⵉⵔ 81, ⵢⵓⵡⵉ ⵜ 
ⵉⴷ ⵓⵏⴱⵣⴰⵣ ⴰⵏⵖⴰⵡⵍ ⵉⵎⵓⵏⵏ ⴷ ⵓⵙⴰⵜⴰⵍ ⴰⴳⵔⴰⵖⵍⴰⵏ ⵉⵥⵍⵉⵏ ⵙ ⵓⵏⵖⴰⵍ ⵏ ⵢⴰⵜ ⵜⵎⴰⴹⵓⵏⵜ ⵉⵜⵜⵍⴰⵖⴰⵏ 
ⵣⵓⵏⴷ ⴰⴱⴰⵢⵢⵓⵕ ⴰⵎⴰⴹⵍⴰⵏ ⵉⵇⵇⴰⵏ ⴷ ⴰⴷ ⵜⵜⵡⴰⵙⴰⵢⵏ ⵉⵙⵡⵓⴷⴷⵓⵜⵏ ⵉⵎⵙⵜⵖⵢⴰⵏ ⵉ ⵓⵎⵏⴰⵍⴰ ⵏⵏⵙ. 
ⵎⴽⵍⵍⵉ ⵉⵜⵜⴰⵏⵏⴰⵢ ⵎⴰⵙ ⵉⴳⴰ ⵡⴰⵙⵙⴰⵙ ⵏ ⴽⵔⴰ ⵏ ⵉⵣⵔⴼⴰⵏ ⵙ ⴰⵢⵍⵍⵉ ⴷ ⵢⵓⵡⵉ ⵓⵎⵕⵚⵓⵎ ⵙ 
ⵓⵙⵍⴳⵏ ⵉⴽⴽⴰ ⵉⵎⵓⵏ ⴷ ⵎⴰ ⵅⴼ ⵉⵙⴹⵕⵚ ⵓⵎⵏⵏⵉ ⵡⵉⵙⵙ ⴽⴽⵓⵥ ⵙⴳ ⴰⵎⵇⵇⵓⵏ ⴰⴳⵔⴰⵖⵍⴰⵏ 
ⵉⵥⵍⵉⵏ ⵙ ⵉⵣⵔⴼⴰⵏ ⵓⵖⵔⵉⵎⵏ ⴷ ⵉⵙⵔⵜⴰⵏⵏ, ⵉⴷⴷⵖ ⴷⴰ ⵉⵙⴷⵉⴷⴷⵉ ⵓⴱⴰⵢⵢⵓⵕ ⴰⴷ ⵜⴰⵎⵜⵜⵉ.

ⵎⴰⵛ, ⴰⵔ ⵉⵜⵜⵣⵎⵎⵉⵎ ⵓⵙⵇⵇⵉⵎ ⵎⴰⵙ ⵓⵔ ⵉⵙⵙⴽⵏ ⵓⵎⵕⵚⵓⵎ 2.20.293, ⵉⵣⴷⵉⵏ ⴷ ⵓⵍⴰⵖⵉ 
ⵏ ⵡⴰⴷⴷⴰⴷ ⵏ ⵓⵖⴰⵡⵍ ⴰⴷⵓⵙⴰⵏ ⴳ ⵇⴰⵃ ⵜⵉⵙⴳⴳⵯⵉⵏ ⵏ ⵡⴰⵎⵓⵔ ⴰⵏⴰⵎⵓⵔ ⵉ ⵓⵎⵏⴰⵍⴰ ⵏ ⵓⵏⵖⴰⵍ ⵏ 
ⵓⴼⵉⵔⵓⵙ ⵏ ⴽⵓⵕⵓⵏⴰ - ⴽⵓⴼⵉⴷ193, ⴰⵙⴰⴽⵓⴷ ⵏ ⵓⵙⵙⵏⵜⵉ ⵏ ⵓⵣⵣⴳⵉⵔ ⵏ ⵡⴰⴷⴷⴰⴷ ⵏ ⵓⵖⴰⵡⵍ 
ⴰⴷⵓⵙⴰⵏ ⴷ ⵎⴰⵙ ⵙⵙⵏⵜⵉⵏⵜ ⵜⵏⴱⴰⴹⵉⵏ ⴷⴰ ⵙⵙⵎⵔⴰⵙⵏⵜ ⵉⵙⵡⵓⴷⴷⵓⵜⵏ ⵏ ⵜⵖⴹⴼⵜ ⴷ ⵓⵣⵓⵛⵛⵍ 
ⵏ ⵡⴰⴷⴷⴰⴷ ⵏ ⵓⵖⴰⵡⵍ ⴰⴷⵓⵙⴰⵏ ⴷⴰⵜ ⴰⴷ ⴷ ⵉⴼⴼⵖ ⵓⵎⵕⵚⵓⵎ ⵙ ⵓⵙⵍⴳⵏ, ⴳ ⵓⵙⴰⴽⵓⴷ ⵏ 20 
ⵎⴰⵕⵚ 2020. ⵎⴽⵍⵍⵉ ⴷⴰ ⵉⵜⵜⵣⵎⵎⵉⵎ ⵎⴰⵙ ⴷ ⵜⴽⵛⵎ ⵜⵖⵜⴰⵙⵜ ⴰⴷ ⴳ ⵓⵙⴰⵜⵉ ⵏ ⵉⵙⵡⵓⴷⴷⵓⵜⵏ 
ⵏ ⵍⴱⵓⵍⵉⵙ ⴰⵎⵙⵙⵓⴳⵓⵔ ⵉⵣⴷⵉⵏ ⴷ ⵓⴼⵔⴰⴳ ⵏ ⵜⴷⵓⵙⵉ ⵜⴰⴳⴷⵓⴷⴰⵏⵜ. ⴰⵔ ⴷⴰⵖ ⵉⵜⵜⵣⵎⵎⵉⵎ 
ⵎⴰⵙ ⵓⵔ ⵉⵙⵙⴽⵏ ⵓⵎⵕⵚⵓⵎ ⵙ ⵓⵙⵍⴳⵏ ⴰⵏⴱⵣⴰⵣ ⵏ ⵓⴷⵡⴰⵍ ⵖⵔ ⵓⴱⵕⵍⴰⵎⴰⵏ ⵉⵖ ⴷ ⵜⵓⵡⵉ 
ⵜⵉⵣⵉ ⴰⵙⵖⵕⴹ ⵏ ⵓⵣⵎⵣ ⵏ ⵓⵣⵣⴳⵉⵔ ⵏ ⵡⴰⴷⴷⴰⴷ ⵏ ⵓⵖⴰⵡⵍ ⴰⴷⵓⵙⴰⵏ, ⵉⴷⴷⵖ ⵉⴳⴰ ⵓⵙⵖⵕⴹ 

1 -  ⵙ ⴰⵢⵍⵍⵉ ⵉⵙⴹⵕⵚ ⵉⵎⵉⵔ 21 ⵙⴳ ⵓⴷⵓⵙⵜⵓⵔ. 
2 -  ⴰⵎⵕⵚⵓⵎ 2.20.293 ⵏⵏⴰ ⵉⵜⵜⵡⴰⴼⵙⵔⵏ ⴳ ⵓⵖⵎⵉⵙ ⴰⵎⴰⴷⴷⵓⴷ ⴰⵙⵙ ⵏ 24 ⵎⴰⵕⵚ 2020 ⴷⴷⴰⵡ ⵓⵟⵟⵓⵏ 6867 ⴰⵎⴰⵍⴰⵙ.
3 -  ⴰⵎⵕⵚⵓⵎ 2.20.293 ⵏⵏⴰ ⵉⵜⵜⵡⴰⴼⵙⵔⵏ ⴳ ⵓⵖⵎⵉⵙ ⴰⵎⴰⴷⴷⵓⴷ ⴰⵙⵙ ⵏ 24 ⵎⴰⵕⵚ 2020 ⴷⴷⴰⵡ ⵓⵟⵟⵓⵏ 6867 ⴰⵎⴰⵍⴰⵙ.



ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2020 ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ

9

ⵏ ⵜⵏⴱⴰⴹⵜ ⵉ ⵓⵣⵎⵣ ⵏ ⵡⴰⴷⴷⴰⴷ ⵏ ⵓⵖⴰⵡⵍ ⴰⴷⵓⵙⴰⵏ ⵙ ⵓⵖⵓⵍ ⵙ ⵉⵎⵕⵚⵓⵎⵏ ⴱⵍⴰ ⴰⴷⵡⴰⵍ ⵖⵔ 
ⵓⴱⵕⵍⴰⵎⴰⵏ ⵉⵟⵟⴰⴼ ⵉⵎⵓⴽⵔⵉⵙⵏ ⵉⵙⵙⵍⴼⵏ ⵉ ⵉⵎⵏⵣⴰⵢⵏ ⵏ ⵓⵡⴰⵏⴽ ⵏ ⵓⵣⵔⴼ ⴷ ⵓⵙⵍⴳⵏ, ⵢⴰⴷⵊ 
ⵓⵙⵍⴳⵏ ⵉ ⵜⵏⴱⴰⴹⵜ ⵜⴰⵎⵣⵣⴳⵉⵔⵜ ⵜⵉⴽⴽⵉⵜⵉⵏ ⵎⴳⴰⵍ ⵜⵓⵙⵙⵉ ⵏ ⵜⵎⵍⴰⵍⵉⵏ ⵏ ⵜⵏⴱⴰⴹⵉⵏ ⵢⴰⴹⵉⵏ, 
ⵙⵍⴰⵡⴰⵏ ⵜ ⴰⴽⴽⵯ ⵜⴰⵏⴱⴰⴹⵜ ⵜⵓⵣⵔⵉⴼⵜ.

ⵢⵓⴳⴳⴰ ⴷ ⵎⴰⵙ ⵉⴳⴰ ⵓⵣⵣⴳⵉⵔ ⵏ ⵉⵙⵡⵓⴷⴷⵓⵜⵏ ⵢⴰⵏ ⵓⵎⵙⴰⵔⴰⵙ ⴰⵎⵇⵇⵔⴰⵏ ⵖⵉ ⵅⴼ ⵓⵡⵇⵇⵔ 
ⵏⵏⵙⵏ ⵇⴰⵃ ⴳ ⵓⴳⵏⵙ ⵏ ⵡⴰⵎⵓⵔ ⴰⵏⴰⵎⵓⵔ. ⵙ ⵓⵎⴰⵜⴰ, ⵉⵜⵜⵓⵏⵥⴰ ⵓⵎⵔⴰⵔⴰ ⵓⵎⵏⵉⴳ ⴰⵎⵇⵇⵔⴰⵏ ⵏ 
ⵉⵎⵣⴷⴰⵖⵏ ⴰⴽⴷ ⵉⵙⵡⵓⴷⴷⵓⵜⵏ ⵏⵏⴰ ⴳⴰⵏⵜ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴷⴰⵜ ⴷ ⴹⴰⵕⴰⵜ ⴰⵣⵓⵛⵛⵍ ⵏ 
ⵡⴰⴷⴷⴰⴷⵏ ⵏ ⵓⵖⴰⵡⵍ ⴰⴷⵓⵙⴰⵏ ⴳ ⵇⴰⵃ ⵜⵉⵙⴳⴳⵯⵉⵏ ⵏ ⵡⴰⵎⵓⵔ ⴰⵏⴰⵎⵓⵔ.

ⴰⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⴹⵉⵚ ⵏⵏⵙ ⵙ 
ⵓⴱⴰⵢⵢⵓⵕ ⵏ ⴽⵓⴼⵉⴷ19
ⵉⴼⵔⴽ ⵓⵙⵇⵇⵉⵎ ⵎⴰⵙ ⵔⴰⴷ ⵢⴰⵙⵙ ⵓⵙⵔⵓⵙ ⵏ ⵉⵙⵡⵓⴷⴷⵓⵜⵏ ⵏ ⵜⵖⴹⴼⵜ ⴳ ⵓⵙⴰⵜⵉ ⵏ ⵡⴰⴷⴷⴰⴷ 
ⵏ ⵓⵖⴰⵡⵍ ⴰⴷⵓⵙⴰⵏ ⵍⵍⵉ ⴳⴰⵏⵜ ⵜⵏⴱⴰⴹⵉⵏ ⴽⵉⴳⴰⵏ ⵏ ⵉⵣⵔⴼⴰⵏ ⴷ ⵜⵍⴻⵍⵍⵉⵢⵉⵏ ⵜⵉⴷⵙⵍⴰⵏⵉⵏ. ⵙⵍⴰⵡⴰⵏ 
ⴰⴽⴽⵯ ⵜⵉⵍⴻⵍⵍⵉ ⵏ ⵓⵎⵓⵜⵜⵉ ⴷ ⵜⵍⴻⵍⵍⵉ ⵏ ⵜⵙⵎⵓⵏⵉ ⴷ ⵓⵣⵔⴼ ⴳ ⵓⵙⴽⴰⵏ ⴷ ⵓⵣⵔⴼ ⴳ ⵜⵎⵙⴽⵔⵜ 
ⵏ ⵜⵎⵢⵓⵔⵉⵏ ⵜⵉⵙⴳⴷⴰⵏⵉⵏ ⴳ ⵉⴷⵖⴰⵔⵏ ⵏ ⵓⵙⵓⵎⴷ. ⵎⴽⵍⵍⵉ ⵜⵙⵡⵓⵜⵜⵓ ⴰⵙⵓⴳⵔ ⵏ ⵓⴼⵊⵊⵉⵊ ⵙ 
ⵉⵣⵔⴼⴰⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ. ⵎⴽⵍⵍⵉ ⵜⵜⴹⵉⵚⵏ ⵉⵣⵔⴼⴰⵏ ⵏ ⴽⵉⴳⴰⵏ ⵏ ⵉⵙⵎⵉⵍⵏ , 
ⵍⵓⵎⴰⵔ ⵜⵉⴳⵔⵓⵎⵎⴰ ⵉⵍⵖⵓⵖⵉⵏ. ⴳ ⵓⵙⴰⵜⵉ ⵏ ⵓⵙⵓⵔⵙ ⴰⵎⵥⵍⵉ, ⵉⴹⴼⵕ ⵓⵙⵇⵇⵉⵎ ⵜⵉⵙⵎⵉⴳⴰⵍ 
ⵏⵏⵙ, ⴳⵉⵙⵏⵜ ⵉⵎⵉⵥ ⵏ ⵜⵏⵓⵔⵣⵉⵏ ⴷ ⵓⵙⵎⴽⵍ ⵏⵏⵙⵏ ⴷ ⵓⵎⴷⴰⵢ ⵏ ⵜⵎⵙⴰⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ 
ⴳ ⵓⵙⴰⵜⴰⵍ ⵏ ⵓⵙⴱⴷⴷⵉ ⵏ ⵓⴱⴰⵢⵢⵓⵕ ⴽⵓⴼⵉⴷ19, ⴳ ⵓⵎⵏⵉⴷ ⴰⴷ ⵉⵙⵙⵉⵡⴹ ⵓⵙⵇⵇⵉⵎ, ⴰⵙⵙ 
ⵏ 16 ⵎⴰⵕⵚ 2020, ⵉ ⵓⴳⴷⵓⴷ ⵓⵟⵟⵓⵏ ⵏ ⵜⵜⵉⵍⵉⴼⵓⵏ ⴷ ⵓⵣⵡⵍ ⵏ ⵡⴰⵏⵙⴰ ⵏⵏⵙ ⴰⵍⵉⴽⵟⵕⵓⵏⵉ 
ⵉⵜⵜⵡⴰⵥⵍⴰⵢⵏ ⵙ ⵉⵎⵉⵥ ⵏ ⵇⴰⵃ ⵜⵉⵏⵓⵔⵣⵉⵏ ⴷ ⵓⵎⵍⴰⵏ. ⵎⴽⵍⵍⵉ ⵉⵙⵔⵙ ⵓⵙⵇⵇⵉⵎ ⵜⴰⴳⴳⵓⵔⵜ 
ⵜⴰⵍⵉⴽⵟⵕⵓⵏⵉⵜ “ⵛⵉⴽⴰⵢⴰ” ⵉⵚⴰⵃⴰⵏ ⵉ ⵉⵙⵏⵏⴰⵔⴰⵣⵏ ⴷ ⵜⵎⴳⴳⵉⵜⵉⵏ ⵜⵉⵎⴽⴽⵉⵙⵉⵏ ⵅⴼ ⵉⵎⵉⵥ 
ⵓⵙⵔⵉⴷ ⵏ ⵜⵏⵓⵔⵣⵉⵏ, ⴳ ⵓⵎⵏⵉⴷ ⴰⴷ ⵢⵓⵎⵥ ⵓⵙⵇⵇⵉⵎ ⴷ ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ ⵎⴰⴷ 
ⵉⵜⵜⴳⴳⴰⵏ 2536 ⵏ ⵜⵏⵓⵔⵣⵉⵜ ⴳ ⵓⵙⴳⴳⵯⴰⵙ 2020, ⴳⵉⵙⵏⵜ 1591 ⵏ ⵜⵏⵓⵔⵣⵉⵜ ⵙⵎⴽⵍⵏⵜ ⵜⵏⵜ 
ⵜⵙⵇⵇⵉⵎⵉⵏ ⵜⵉⵏⵎⵏⴰⴹⵉⵏ. ⵎⴽⵍⵍⵉ ⵉⴳⴰ ⵓⵙⵇⵇⵉⵎ ⴷ ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ 45 ⵏ ⵉⵣⵔⴰⴼⵏ 
ⵉ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ ⴷ ⵡⴰⵎⵎⴰⵙⵏ ⵏ ⵓⴼⵔⴰⴳ ⵏ ⵜⵎⵥⵉ ⴷ ⵡⴰⵎⵎⴰⵙⵏ ⵏ ⵓⵏⵀⵍⵍⴰ ⴰⵏⴰⵎⵓⵏ. 
ⵉⴹⴼⵓⵕ ⵓⵙⵇⵇⵉⵎ ⴷ ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ ⴷ ⵉⵎⴰⵙⵙⵏ ⵏⵏⵙ ⵉⵏⴰⵎⵓⵔⵏ ⴰⵙⵓⵔⵙ ⴰⴷ 
ⵙ ⵓⵎⴷⴰⵢ ⵏ ⵓⵙⵓⵔⵙ ⵏ ⵉⵣⵔⴼⴰⵏ ⴰⴷ ⴷ ⵓⴽⵛⵛⵓⵎ ⴳ ⵡⴰⴷⴷⴰⴷⵏ ⵏⵏⴰ ⵢⵓⴷⴼⵏ ⴳ ⵜⵉⴽⴽⵉⵜⵉⵏ ⵏⵏⵙ. 

ⴳ ⵎⴰⴷ ⵉⵥⵍⵉⵏ ⵙ ⵓⵣⵔⴼ ⴳ ⵜⵓⴷⵔⵜ, ⵉⵙⵓⵍ ⵓⵙⵇⵇⵉⵎ ⴷⴰ ⵉⵎⴷⴰⵢ ⵜⴰⵙⴽⵯⴼⵍⵜ ⵏ ⵓⵡⵇⵇⵔ 
ⵏ ⵓⵣⵔⴼ ⴰⴷ ⵡⴰⵔ ⵜⵕⵥⵉ ⵏⵏⵙ ⵎⴽⵏⵏⴰ ⴰⴽⴽⵯ ⵉⵔⴰ ⵉⴳ ⵜ ⵡⴰⴷⴷⴰⴷ ⵓⵍⴰ ⵜⴰⵎⵏⵜⵉⵍⵜ, 
ⵙⵍⴰⵡⴰⵏ ⴰⴽⴽⵯ ⵙ ⵓⴹⴼⴼⵓⵕ ⵏ ⵡⴰⵏⴰⵡⵏ ⵏ ⵉⵎⵏⴽⴰⴹⵏ ⵙ ⵜⵎⵏⵖⵉⵡⵜ ⴷ ⵡⴰⵏⴰⵡⵏ ⵏ ⵓⵙⵍⴰⴳ 
ⵅⴼ ⵡⵓⵜⵛⵉ, ⴷ ⵓⵎⴷⴰⵢ ⵏ ⴽⵔⴰ ⵏ ⵡⴰⵏⴰⵡⵏ ⵏ ⵜⵎⵜⵜⴰⵏⵉⵏ ⵏ ⵡⵉⴷⴰ ⵉⵜⵜⵓⵙⵙⵉⵏⴼⵏ ⵙⴳ ⵜⵍⴻⵍⵍⵉ 
ⵏⵏⵙⵏ ⵙ ⵉⴹⵉⵚ ⵏ ⵓⴱⴰⵢⵢⵓⵕ ⴽⵓⴼⵉⴷ19, ⵉⵖ ⵉⴳⴰ ⴳ ⵉⴷⵖⴰⵔⵏ ⵏ ⵓⵙⵉⵏⴼ ⵙⴳ ⵜⵍⴻⵍⵍⵉ ⵏⵉⵖ ⴳ 
ⵉⵙⴳⵏⴰⴼⵏ. ⴳ ⵓⵙⴰⵜⴰⵍ ⴰⴷ, ⵜⵜⵓⵣⵎⵎⵉⵎⵏⵜ 213 ⵏ ⵡⴰⵏⴰⵡⵏ ⵏ ⵜⵎⵜⵜⴰⵏⵜ ⴳ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ 
ⵏⵉⵖ ⵜⵉⵎⵜⵜⴰⵏⵉⵏ ⵏ ⵉⵎⵖⵣⵓⵜⵏ ⴳ ⵉⵙⴳⵏⴰⴼⵏ, ⴳ ⵓⵙⴳⴳⵯⴰⵙ ⵏ 2020, ⵎⴳⴰⵍ 169 ⵏ ⵜⵎⵜⵜⴰⵏⵜ 
ⴳ ⵓⵙⴳⴳⵯⴰⵙ ⴰⵎⵣⵡⴰⵔ, ⵎⴽⵍⵍⵉ ⵢⵓⵎⵥ ⵓⵙⵇⵇⵉⵎ ⵜⵉⵎⵓⵛⴰ ⴷ ⵜⴰⵏⴰⴹⵉⵏ ⵉⵎⵎⴰⵍⵏ ⵎⴰⵙ ⴷ 
ⵜⵉⵎⵏⵜⴰⵍ ⵏ ⵜⵎⵜⵜⴰⵏⵉⵏ ⴰⴷ ⴳⴰⵏⵜ ⵜⵏⵜ ⵜⵎⵏⵜⴰⵍ ⵜⵉⴳⴰⵎⴰⵏⵉⵏ ⵏⵉⵖ ⵎⵏⵖⵉⵎⴰⵏ ⵏⵉⵖ ⵜⴰⵎⴰⴹⵓⵏⵜ ⵏ ⵓⴼⵉⵔⵓⵙ 



ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2020 ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ

ⴽⵓⴼⵉⴷ19.  ⴳ ⵓⵎⵏⵉⴷ ⴰⴷ, ⵉⵍⴽⵎ ⵓⵟⵟⵓⵏ ⵏ ⵎⵏⵖⵉⵎⴰⵏ 9 ⵏ ⵡⴰⵏⴰⵡⵏ, ⵓⵟⵟⵓⵏ ⵏ ⵜⵎⵜⵜⴰⵏⵉⵏ ⵙ ⵜⵎⵏⵜⵉⵍⵜ 
ⵏ ⵓⴼⵉⵔⵓⵙ ⵏ ⴽⵓⵕⵓⵏⴰ ⵏⵜⵜⴰⵏ ⵉⵍⴽⵎ 11 ⵏ ⵜⵎⵜⵜⴰⵏⵜ. ⵎⴽⵍⵍⵉ ⴷ ⵢⵓⵡⴹ ⵓⵙⵇⵇⵉⵎ ⵎⴰⴷ ⵉⵜⵜⴳⴳⴰⵏ 
224 ⵏ ⵜⵏⵓⵔⵣⵉⵜ ⵏⵉⵖ ⴰⵏⵢⴰⵍⴽⴰⵎ ⴳ ⵜⵜⵉⵍⵉⴼⵓⵏ ⵉⵜⵜⵉⵏⵉⵏ ⵎⴰⵙ ⵙⴽⵔⵏ ⴽⵔⴰ ⵏ ⵉⵎⵖⵣⵓⵜⵏ ⴰⵙⵍⴰⴳ 
ⵅⴼ ⵡⵓⵜⵛⵉ ⴳ ⴽⵔⴰ ⵏ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ. ⵙ ⵓⴼⵔⴰⴽ ⵙ ⵜⴷⵔⵙⵉ ⵏⵏⴰ ⵉⵍⵍⴰⵏ ⴳ ⵓⵙⵓⵔⵙ 
ⵏ ⵉⵍⴳⴰⵎⵏ ⵉⵎⵙⵓⴷⵙⵏ ⵏ ⵓⵙⵡⵓⴷⴷⵓ ⵏ ⵓⵙⵓⵔⵙ ⵏ ⵓⵙⵍⴰⴳ ⵅⴼ ⵡⵓⵜⵛⵉ, ⵉⴼⴼⵖ ⴷ ⵢⴰⵏ ⵓⵏⵎⵎⴰⵍ 
ⵉⵎⵙⴽⵔ, ⵉⵙⵎⵓⵜⵜⴳ ⵜ ⵓⵙⵇⵇⵉⵎ ⴷ ⵉⵎⴷⵔⴰⵡⵏ ⵏⵏⵙ4.

ⴳ ⵎⴰⴷ ⵉⵥⵍⵉⵏ ⵙ ⵓⵣⵔⴼ ⴳ ⵜⵏⴼⵔⵓⵜ ⵜⴰⴽⵎⴰⵎⵜ, ⵉⵙⵓⵍ ⵓⵙⵇⵇⵉⵎ ⴷⴰ ⵉⵜⵜⴳⴳⴰ ⵜⵉⵙⵎⵉⴳⴰⵍ 
ⵏⵏⵙ ⵉⵣⴷⵉⵏ ⴷ ⵓⴱⴷⴷⵉ ⵎⵏⵉⴷ ⵜⵕⵥⵉⵢⵉⵏ ⵉⵜⵜⵟⵟⴰⵚⵏ ⴰⵣⵔⴼ ⴳ ⵜⵏⴼⵔⵓⵜ ⵜⴰⴽⵎⴰⵎⵜ. 
ⴳ ⵓⵎⵏⵉⴷ ⴰⴷ, ⵓⵡⴹⵏⵜ ⴷ ⴰⵙⵇⵇⵉⵎ 6 ⵏ ⵜⵏⵓⵔⵣⵉⵏ ⵉⵥⵍⵉⵏ ⵙ ⵜⴼⴰⴽⵓⵍⵜ ⵏ ⵓⵙⵔⴼⵓⴼⵏ ⴳ 
ⵉⴷⵖⴰⵔⵏ ⵏ ⵓⵙⵉⵏⴼ ⵙⴳ ⵜⵍⴻⵍⵍⵉ, ⴷ 75 ⵏ ⵜⵏⵓⵔⵣⵉⵜ ⴷⴰ ⴳⵉⵙ ⵙⵙⴰⵖⵓⵍⵏ ⵉⵎⵖⵣⵓⵜⵏ 
ⵙⴳ ⴳⴰⵔ ⵓⵎⵓⴳⴳⵓ ⵏⵏⴰ ⵜⵜⴳⴳⴰⵏ ⴽⵔⴰ ⵏ ⵉⵎⵙⵡⵓⵔⵉⵏ ⴳ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ, ⵉⵏⴽⵔ 
ⵓⵙⵇⵇⵉⵎ ⵙ ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ ⵉⴳ ⴰⵙⴰⴳⴳⵯ ⴳ ⵜⴼⵓⴽⴰⵍ ⴰⴷ, ⵉⵙⵙⴼⵍⴷ ⵙ 
ⵡⵉⴷⴰ ⴳⴰⵏⵉⵏ ⵉⵎⵏⵜⴰⵢⵏ ⵍⵍⵉⴳ ⵜⵜⵓⴳⴰⵏ ⵉⵣⵔⴰⴼⵏ ⵉ ⵜⵎⵔⵙⴰⵍ ⴰⴷ. ⵎⴽⵍⵍⵉ ⵉⵎⴷⵉ ⵓⵙⵇⵇⵉⵎ 
ⴰⵙⵎⵔⵙ ⵏ ⵜⴽⵕⴹⵉ ⴳ ⵓⵙⵓⴽ ⴰⵎⴰⵜⴰⵢ ⵣⵖ ⵡⵉⴷⴰ ⵉⵜⵜⵓⵙⵎⴰⴳⵍⵏ ⵙ ⵓⵣⵣⴳⵉⵔ ⵏ ⵓⵙⵍⴳⵏ ⴳ 
ⵓⵣⵔⴼ ⵏ ⵜⵓⴳⵜ ⵏ ⵓⴳⴳⵉⴷⵏ ⵏⵏⴰ ⵓⵔ ⵉⵡⵇⵇⵉⵔⵏ ⵜⵉⵎⴳⴳⵉⵜⵉⵏ ⵏ ⵓⵥⵍⴰⵢ ⴰⴷⵓⵙⴰⵏ ⵏⵏⴰ ⵙ ⵜⵍⵍⴰ 
ⵜⵡⵓⵔⵉ ⴳ ⴽⵔⴰ ⵏ ⵜⵖⵔⵎⵉⵏ ⴷ ⵜⵎⵏⴰⴹⵉⵏ. ⵉⵙⵙⴰⴼⵖ ⴷ ⵓⵙⵇⵇⵉⵎ ⵢⴰⵏ ⵓⵙⵉⵡⴹ5 ⴳ 23 ⵎⴰⵕⵚ 
2020, ⵉⵜⵜⵔ ⴳⵉⵙ ⵉ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⵢⵉⵡⵣⵏ ⵅⴼ ⵡⴰⵙⴰⵢ ⵏ ⵜⵎⴳⴳⵉⵜⵉⵏ ⵜⵉⵏⴱⵣⴰⵣⵉⵏ 
ⵖⵉ ⵅⴼ ⵜⴷⵓⵙⵉ ⵏ ⵉⵏⵎⵓⵔⴰⵏ, ⴰⴷ ⵓⵔ ⵓⵜⵉⵢⵏ ⴽⵔⴰ ⵏ ⵉⴼⵔⴷⵉⵙⵏ ⵏ ⵜⴰⴳⴳⴰⵍⵉⵏ ⵜⵉⴳⴷⵓⴷⴰⵏⵉⵏ 
ⵉⵎⵏⵣⴰⵢⵏ ⵏ ⵓⵏⴱⵣⴰⵣ ⴷ ⵓⵎⵙⴰⵙⴰ ⴽⵓⴷⵏⵏⴰ ⵉⵍⵍⴰ ⵓⵙⵎⵔⵙ ⵏ ⵓⵙⴱⵣⵉⵣ ⴳ ⵓⵣⵣⴳⵉⵔ ⵏ 
ⵓⵙⵍⴳⵏ ⴷ ⵜⵎⴳⴳⵉⵜⵉⵏ ⵜⵉⵎⵥⵍⴰⵏⵉⵏ. ⴰⵔ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵎⴰⵙ ⵜⵜⵡⴰⵙⵙⵏⵏⵜ ⵜⴽⵛⵛⵓⵎⵉⵏ 
ⵏ ⵡⵉⴷⴰ ⵉⵜⵜⵓⵙⵎⴰⴳⵍⵏ ⵙ ⵓⵣⵣⴳⵉⵔ ⵏ ⵓⵙⵍⴳⵏ ⵙ ⵓⵡⵇⵇⵔ ⵏ ⵉⵍⴳⴰⵎⵏ ⵓⵍⴳⵉⵏⵏ, ⴷ ⵓⵣⵎⵎⴻⵎ ⵏ 
ⴽⵔⴰ ⵏ ⵡⴰⵏⴰⵡⵏ ⵉⵥⵍⵉⵏ ⵏ ⵓⵜⵓⵢⵏ ⵣⵖ ⴷⴰⵔ ⵉⵜⵙⵏ ⵙⴳⵉⵙⵏ. ⵎⴽⵍⵍⵉ ⴷⴰ ⵉⵜⵜⵣⵎⵎⵉⵎ ⵓⵙⵇⵇⵉⵎ 
ⵙ ⵓⵎⵏⵉⴳ ⵉⴱⴷⴷⵉ ⵅⴼ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ ⴷ ⵓⵕⵥⵥⵓⵎ ⵏ ⵜⵏⴱⴰⴹⵉⵏ ⵜⵉⵏⵣⵔⴰⴼⵉⵏ ⵉ 
ⵉⵙⴰⴳⴳⵯⵏ ⴳ ⵜⵕⵥⵉⵢⵉⵏ ⴰⴷ. ⴷ ⵓⵖⵜⵙ ⵏ ⴽⵔⴰ ⵏ ⵉⵙⵡⵓⴷⴷⵓⵜⵏ ⵉⵏⵛⵍⵓⵍⴼⵏ ⵎⴳⴰⵍ ⵉⵎⵙⵡⵓⵔⵉⵏ ⵏⵏⴰ 
ⵙ ⵉⵃⵇⵇⴰ ⵓⴽⵛⵛⵓⵎ ⵏⵏⵙⵏ ⴳ ⵜⵎⵙⴽⵉⵔⵉⵏ ⵉⵏⵓⴼⵏ ⵉ ⵓⵙⵍⴳⵏ.

ⴳ ⵓⵙⵓⵔⵙ ⵏ ⵓⵣⵔⴼ ⴳ ⵜⴷⵓⵙⵉ, ⵜⵙⵙⵓⴳⴳⴰ ⴷ ⵜⴰⵙⵙⴰⵙⵜ ⵏ ⵓⴱⴰⵢⵢⵓⵕ ⵎⴰⵙ ⵍⵍⴰⵏⵜ 
ⵉⵔⵛⴰⴳⵏ ⵉⵎⵇⵇⵔⴰⵏ ⴳ ⵢⵉⴳⵔ ⵏ ⵜⴷⵓⵙⵉ ⴳ ⵜⵎⴰⵣⵉⵔⵜ ⵏⵏⵖ ⵏⵏⴰ ⵉⵜⵜⴹⵉⵚⵏ ⵅⴼ ⵓⴼⵊⵊⵉⵊ 
ⵉⵙⵎⴷⵏ ⵙ ⵓⵣⵔⴼ ⵎⴽⴷⴰ ⵉⵔⴰ ⵍⵃⴰⵍ. ⵙⴳⵉⵙⵏ ⴰⵏⵍⵎⴰⴹ ⵏ ⵜⵓⵚⴽⵉⵡⵉⵏ ⵜⵉⵏⴰⴷⴷⴰⵡⵉⵏ 
ⵜⵉⴷⵓⵙⴰⵏⵉⵏ ⴳ ⵜⵎⴰⵣⵉⵔⵜ ⵏⵏⵖ ⴷ ⵜⴷⵔⵙⵉ ⵏ ⵉⵙⵓⴳⴰⵎ ⵉⵏⴼⴳⴰⵏⵏ ⵉⵙⵡⵓⵔⵉⵏ ⴳ ⵢⵉⴳⵔ 
ⴰⴷⵓⵙⴰⵏ. ⴳ ⵓⵣⵎⵣ ⵍⵍⵉ ⵖ ⴷⴰ ⵉⵜⵜⵣⵎⵎⵉⵎ ⵓⵙⵇⵇⵉⵎ ⵜⴰⴱⵔⵉⴷⵜ ⵏ ⵓⵙⵡⵓⴷⴷⵓ ⵏ ⵜⵏⴱⴰⴹⵉⵏ 
ⵜⵓⵏⴱⵉⴹⵉⵏ ⵏ ⵉⵙⵓⴳⴰⵎ ⵉⵏⴼⴳⴰⵏⵏ ⵙ ⵢⴰⵏ ⵡⴰⵏⴰⵡ ⵍⵍⵉ ⵉⵙⵙⵉⵏⴼⵏ ⵉ ⵜⴰⵎⴰⵣⵉⵔⵜ ⵏⵏⵖ ⵉⵙⵉⵏⴰⵔⵢⵓⵜⵏ 
ⵉⵅⵛⵏⵏ, ⴷⴰ ⵉⵜⵜⵣⵎⵎⵉⵎ ⵎⴰⵙ ⵜⵟⵟⴰⴼ ⵜⴰⵙⵙⴰⵙⵜ ⵏ ⵓⴱⴰⵢⵢⵓⵕ ⵉⴹⵉⵚⵏ ⵅⴼ ⵓⴼⵊⵊⵉⵊ ⵙ 
ⵓⵣⵔⴼ ⴳ ⵜⴷⵓⵙⵉ ⵜⴰⴽⵎⴰⵎⵜ ⴷ ⵜⵓⴽⵍⵉⵙⵜ ⵉ ⵜⵓⴳⵜ ⵏ ⵉⵙⵎⵉⵍⵏ, ⵙⵍⴰⵡⴰⵏ ⴰⴽⴽⵯ ⵡⵉⴷⴰ ⵉⵎⵔⵔⵜⵏ 
ⵙ ⵜⵎⴰⴹⵓⵏⵉⵏ ⵜⵉⵎⵖⵍⴰⵍⵉⵏ ⴷ ⵜⵡⵜⵎⵉⵏ ⴷ ⵡⴰⵣⵣⴰⵏⵏ.

4 -  ⵜⴰⵎⴰⵡⴰⵙⵜ ⵏ ⵜⴷⵓⵙⵉ, ⵜⴰⵙⵇⵇⵉⵎⵜ ⵜⴰⴳⵔⴰⵖⵍⴰⵏⵜ ⵏ ⵡⴰⵏⵛⴰ ⴰⵣⴳⴳⵯⴰⵖ, ⵜⴰⵙⵎⵉⵔⵉⵜ ⵜⴰⵎⴰⵜⴰⵢⵜ ⵏ ⵜⵎⵙⵙⵓⴳⴰⵔ ⵏ ⵉⵖⵣⵓⵜⵏ ⴷ 
ⵓⵙⵉⴷⴼ ⴰⵎⴰⵍⴰⵙ, ⴷ ⵜⵏⵙⵙⵉⵅⴼⵜ ⵏ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ.
5 -  ⴰⵙⵉⵡⴹ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵉⴼⵙⵔⵏ ⴳ ⵜⴰⵙⵏⴰ ⵏⵏⵙ ⴳ ⵓⴼⵉⵙⴱⵓⴽ, ⴳ ⵓⵙⴰⴽⵓⴷ ⵏ 23 ⵎⴰⵕⵚ 2020, 
/https://www.facebook.com/241212672715310/posts/1521532191350012



ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ

ⴳ ⵎⴰⴷ ⵉⵥⵍⵉⵏ ⵙ ⵜⵖⴰⵔⵉⵡⵉⵏ ⵜⵉⴱⵢⵓⵍⵓⵊⵉⵢⵉⵏ, ⵜⴳⴰ ⵜⵏⴰⴱⴱⴰⵢⵜ ⵏ ⵢⴰⵜ ⵜⵙⵇⵇⵉⵎⵜ 
ⵜⴰⵏⴰⵎⵓⵔⵜ ⵜⴰⵙⵉⵎⴰⵏⵜ ⵜⴰⵏⵎⴰⴳⵓⵜ ⴷ ⵢⴰⵜ ⵜⵙⴷⴰⵡⵉⵜ ⵏ ⵜⵥⵍⵉⵢⵉⵏ ⵉⵙⵡⵓⵔⵉⵏ ⵅⴼ 
ⵓⵙⵉⵜⴳ ⵏ ⵜⵎⵙⴰⵔⵉⵏ ⵜⵉⵖⴰⵔⴰⵏⵉⵏ ⴷ ⵜⵎⴰⵙⵙⴰⵏⵉⵏ ⴷ ⵜⵏⴰⵎⵓⵏⵉⵏ ⵉⵣⴷⵉⵏ ⵙ ⵉⵙⵏⴼⴰⵔ ⵏ 
ⵉⵔⵣⵣⵓⵜⵏ ⵉⵥⵍⵉⵏ ⵙ ⵜⵓⴷⵔⵜ ⵏ ⵓⴼⴳⴰⵏ, ⴷ ⵓⵍⴰ ⵜⵉⵖⴰⵡⵙⵉⵡⵉⵏ ⵢⴰⴹⵏⵉⵏ6.

ⴳ ⵎⴰⴷ ⵉⵥⵍⵉⵏ ⵙ ⵓⵣⵔⴼ ⴳ ⵓⵙⵍⵎⴷ, ⵎⵇⵇⴰⵔ ⵜⵜⵓⴳⴰⵏⵜ ⵜⵓⴳⴳⴰⵙ ⵖⵉ ⵅⴼ ⵓⵙⵓⴳⵔ ⵏ 
ⵜⴰⵙⵓⵍⵜ ⵜⴰⴱⵉⴷⴰⴳⵓⵊⵉⵜ, ⵓⴳⴳⴰⵏⵜ ⴷ ⴽⵉⴳⴰⵏ ⵏ ⵜⵎⵓⴽⵔⵉⵙⵉⵏ ⵏⵏⴰ ⵉⴹⵉⵙⵏ ⵅⴼ ⵓⴼⵊⵊⵉⵊ 
ⵉⵙⵎⴷⵏ ⵏ ⵇⴰⵃ ⵙ ⵓⵣⵔⴼ ⴰⴷ ⴳ ⵓⵣⵎⵣ ⵏ ⵜⴰⵙⵙⴰⵙⵜ ⴰⴷ ⵏ ⵓⴱⴰⵢⵢⵓⵕ, ⵙⵍⴰⵡⴰⵏ ⴰⴽⴽⵯ 
ⴰⵎⵏⵣⴰⵢ ⵏ ⵓⵏⴳⵉⴷⴷⵉ ⵏ ⵜⴼⵓⵍⵉⵏ ⴳ ⵓⵙⵉⴷⴼ ⵏ ⵇⴰⵃ ⵙ ⵓⵣⵔⴼ ⵏ ⵓⵙⵍⵎⴷ. ⵎⴽⵍⵍⵉ ⴷ 
ⵉⵙⵙⵓⴳⴳⴰ ⵓⴱⴰⵢⵢⵕ ⵜⵉⴷⵔⵙⵉⵢⵉⵏ ⵜⵓⵚⴽⵉⵡⵏⵉⵏ ⴳ ⵎⴰⴷ ⵉⵥⵍⵉⵏ ⵙ ⵓⵙⵎⵔⵙ ⵏ ⵉⵎⴰⵙⵙⵏ ⵏ 
ⵜⴰⵜⵉⴽⵏⵓⵍⵓⵊⵉⵜ ⴳ ⵜⵎⵀⵍⵜ ⵏ ⵓⵙⵍⵎⴷ ⴳ ⵜⵓⴳⴳⵓⴳⵜ, ⴳ ⵓⵣⵎⵣ ⵍⵍⵉ ⵜⵍⵍⴰ ⵜⵏⴰⴱⴱⴰⵢⵜ ⵏ ⵓⵙⵎⵓⵜⵜⴳ 
ⵏ ⵉⵙⵍⵎⴰⴷⵏ ⴷ ⵉⵏⵍⵎⴰⴷⵏ ⵖⵉ ⵅⴼ ⵓⵙⵎⵔⵙ ⴰⵎⴷⵢⴰⵏ ⵏ ⵜⵙⵏⵉⵙⵉⵏ ⴰⴷ. ⵎⴽⵍⵍⵉ ⴷ ⵉⵙⵙⵓⴳⴳⴰ 
ⵓⴱⴰⵢⵢⵕ ⵢⴰⵏ ⵓⵎⵓⴽⵔⵉⵙ ⵢⴰⴹⵏⵉⵏ ⵉⵣⴷⵉⵏ ⵙ ⵓⵙⵍⵎⴷ ⵓⵙⵍⵉⴳ, ⵙ ⵜⵎⵏⵜⵉⵍⵜ ⵏ ⵜⵏⵎⵎⵣⵔⴰⵢⵜ 
ⵏⴳⵔ ⵜⵉⵏⵎⴰⵍ ⵜⵓⵙⵍⵉⴳⵉⵏ ⴷ ⵉⵎⴰⵔⴰⵡⵏ ⴷ ⵉⵏⵖⵍⴰⴼ ⵏ ⵉⵏⵍⵎⴰⴷⵏ ⵅⴼ ⵜⵎⵇⵕⴰⴹ ⵏ ⵓⵙⵖⵓⵔⵉ, ⵎⴳⴰⵍ 
ⵡⴰⵔ ⴰⵙⵏⴽⴷ ⵏ ⵜⵏⵓⴼⴰ ⵏⵉⵖ ⵜⵉⴷⵔⵙⵉ ⵏ ⵜⵕⵡⵉ ⵏⵏⵙⵏⵜ, ⴰⵢⵍⵍⵉ ⵉⵙⵎⵏⵜⵍⵏ ⵉ ⴽⵔⴰ ⵏ ⵜⴽⵙⴰⵏⵉⵏ ⴳ 
ⴽⵉⴳⴰⵏ ⵏ ⵜⵎⴷⵉⵏⵉⵏ ⵜⵉⵎⵖⵔⵉⴱⵉⵢⵉⵏ.

ⴳ ⵎⴰⴷ ⵉⵣⴷⵉⵏ ⵙ ⵓⵣⵔⴼ ⴳ ⵜⵡⵓⵔⵉ ⴷ ⵜⵎⵙⵙⵏⵜⵉⵜ ⴷ ⵉⵣⵔⴼⴰⵏ ⵏ ⵓⴼⴳⴰⵏ, ⵉⵙⵙⵓⴳⴳⴰ ⴷ 
ⵓⴱⴰⵢⵢⵕ ⵏ ⴽⵓⴼⵉⴷ19 ⵎⴰⵙ ⴳⴰⵏⵜ ⵜⵓⵙⵓⵔⵉⵏ ⵜⵉⴷⵎⵙⴰⵏⵉⵏ ⴷ ⵜⵏⴰⵎⵓⵏⵉⵏ ⵏⵏⴰ ⴷ ⵜⴼⵍ ⵢⴰⵏ ⵓⵏⴰⵥⴰⵕ 
ⵓⵔ ⵉⵍⵉⵏ ⴰⵏⴰⵡ ⵉ ⵜⵏⴱⴰⴹⵉⵏ ⴷ ⵜⵎⵙⵙⵏⵜⴰⵢ ⵖⵉ ⵅⴼ ⵜⵎⵔⵉⵙⵜ ⵙ ⵉⵙⴱⴷⴰⴷⵏ ⵏ ⵉⵣⵔⴼⴰⵏ ⵏ 
ⵓⴼⴳⴰⵏ, ⵉⴷⴷⵖ ⵙⴱⴷⴷⵏⵜ ⴽⵉⴳⴰⵏ ⵏ ⵜⵎⵙⵙⵏⵜⴰⵢ ⵉⵎⵓⵙⵙⵓⵜⵏ ⵏⵏⵙⵏⵜ ⵙ ⵜⴱⵔⵉⴷⵜ ⵜⴰⵎⴽⵓⴷⵜ ⵏⵉⵖ 
ⵜⴰⵎⵖⵍⴰⵍⵜ, ⴰⵢⵍⵍⵉ ⵉⴹⵉⵚⵏ ⵅⴼ ⵓⴼⵊⵊⵉⵊ ⵙ ⵓⵣⵔⴼ ⴳ ⵜⵡⵓⵔⵉ, ⵉⴼⵍ ⴷ ⴰⵎⵔⵔⵜ ⴰⵎⵇⵇⵔⴰⵏ 
ⵏ ⵓⵍⵎⴹ ⵉ ⵓⵙⵎⵉⵍ ⵏ ⵜⵓⵍⴽⵉⵎⵜ ⵏ ⵉⵎⵡⵓⵔⵉⵢⵏ, ⵉⴷⴷⵖ ⵜⵜⵡⴰⵟⵟⴰⵢⵏ ⵏⵉⵖ ⵜⵜⵡⴰⵙⴱⴷⴷⵏ ⵜⵓⴳⵜ 
ⴳⵉⵙⵏ ⵏⵉⵖ ⵜⵜⵓⵙⵙⵉⴷⵔⵉⵙⵏⵜ ⵜⵙⵔⴰⴳⵉⵏ ⵏ ⵜⵡⵓⵔⵉ ⵏⵏⵙⵏ. ⵎⴽⵍⵍⵉ ⵢⵓⵡⵙ ⵓⴱⴰⵢⵢⵕ ⴳ ⵓⵏⵖⴰⵍ 
ⵏ ⵜⴷⴰⵙⵉⵍⵜ ⵏ ⵥⵥⵍⴹ ⴷ ⵜⵔⵏⴰⵡⵜ ⵏ ⵉⵏⴰⵎⵎⴰⵙⵏ ⵏ ⵜⴰⵔⵡⵓⵔⵉ. ⵎⴽⵍⵍⵉ ⴷ ⵉⵙⵙⵓⴳⴳⴰ ⵓⴱⴰⵢⵢⵕ 
ⵏ ⴽⵓⴼⵉⴷ19 ⴽⵉⴳⴰⵏ ⵏ ⵜⵕⵥⵉⵢⵉⵏ ⵉⵣⴷⵉⵏ ⵙ ⵓⵃⵢⵢⵍ ⵏ ⵓⴼⵔⴰⴳ ⴰⵏⴰⵎⵓⵏ. ⵅⴼ ⵉⴳⴳⵉ ⵏ ⵎⴰⵢⴰ, 
ⵉⵎⵍⴰ ⵓⴱⴰⵢⵢⵕ ⵙ ⵓⴼⴰⵡ ⵜⴰⴽⵔⴰⵙⵜ ⵏ ⵡⴰⵔ ⴰⵣⵎⵎⴻⵎ ⵏ ⵢⴰⵏ ⵡⵓⵟⵟⵓⵏ ⴰⵎⵇⵇⵔⴰⵏ ⵏ ⵉⵎⵖⵔⴰⴷ ⴳ 
ⵜⵓⴳⵜ ⵏ ⵜⵎⵔⵙⴰⵍ ⵏⵏⴰ ⴳⴰⵏⵉⵏ ⵜⵉⵎⵏⵜⴰⵢⵉⵏ ⵙ ⵓⴼⵔⴰⴳ ⴰⵏⴰⵎⵓⵏ. ⵉⴳ ⵓⵙⵔⵓⵙ ⵏ ⵜⴼⵏⵉⵇⵜ ⵜⴰⵎⵥⵍⵉⵜ 
ⵙ ⵓⵙⵡⵓⴷⴷⵓ ⵏ ⵓⴱⴰⵢⵢⵕ ⵏ ⵓⴼⵉⵔⵓⵙ ⵏ ⴽⵓⵕⵓⵏⴰ ⵢⴰⵏ ⵓⴷⵔⵉⵣ ⵓⵎⵏⵉⴳ ⵢⵓⵡⵙⵏ ⴳ ⵓⵙⴼⵙⵉⵙ ⵏ 
ⵜⵓⵙⵓⵔⵉⵏ ⵜⵉⵏⴰⵎⵓⵏⵉⵏ ⴷ ⵜⴷⵎⵙⴰⵏⵉⵏ ⵏ ⵜⴰⵙⵙⴰⵙⵜ ⵏ ⵓⴱⴰⵢⵢⵓⵕ.

ⴳ ⵎⴰⴷ ⵉⵣⴷⵉⵏ ⵙ ⵓⵣⵔⴼ ⴳ ⵜⵣⴷⵓⵖⵜ, ⴳ ⵓⵣⵎⵣ ⵍⵍⵉ ⵖ ⴷⴰ ⵉⵜⵜⵣⵎⵎⵉⵎ ⵓⵙⵇⵇⵉⵎ 
ⵙ ⵓⵎⵏⵉⴳ ⵉⵙⵡⵓⴷⴷⵓⵜⵏ ⵉⵎⵙⵜⵖⵢⴰⵏ ⵏⵏⴰ ⵉⵜⵜⵡⴰⵙⴰⵢⵏ ⵉ ⵡⴰⵏⵏⴰⵍ ⵏ ⵡⵉⴷⴰ ⵓⵔ ⵉⵟⵟⴰⴼⵏ 
ⴽⵔⴰ ⵏ ⵜⵣⴷⵓⵖⵜ ⴷ ⵢⵓⵙⴰⵏ ⵏⵉⵖ ⵡⵉⴷⴰ ⵉⵍⵍⴰⵏ ⴳ ⵓⵙⵓⵔⵙ ⵏ ⵓⵙⵓⴽ, ⴰⵔ ⵉⵜⵜⴰⵏⵏⴰⵢ ⵎⴰⵙ ⴷ 
ⵜⵙⵙⵓⴳⴳⴰ ⵜⴰⵙⵙⴰⵙⵜ ⵏ ⵓⴱⴰⵢⵢⵓⵕ ⵎⴰⵙ ⵉⵙⵓⵍ ⵓⵣⵔⴼ ⴳ ⵜⵣⴷⵓⵖⵜ ⵉⴳⴰ ⵢⴰⵏ ⵓⵏⴰⵥⴰⵕ 
ⴰⴷⵙⵍⴰⵏ ⵉ ⵜⴳⵔⵓⵎⵎⴰ ⵏ ⵜⵡⵊⵉⵡⵉⵏ ⴷ ⵉⵙⵎⵉⵍⵏ, ⴰⵢⵍⵍⵉ ⵉⵟⵟⴰⵚⵏ ⵓⴷⵎ ⴷ ⵓⴼⵊⵊⵉⵊ ⵙ 
ⵉⵣⵔⴼⴰⵏ ⵢⴰⴹⵏⵉⵏ.  

6 -  ⵙ ⴰⵢⵍⵍⵉ ⴷ ⵢⵓⵡⵉ ⵓⵎⵏⵏⵉ 19 ⵙⴳ ⵓⵍⴰⵖⵉ ⴰⵎⴰⴹⵍⴰⵏ ⵏ ⵜⵖⴰⵔⵉⵡⵉⵏ ⵜⵉⴱⵢⵓⵍⵓⵊⵉⵢⵉⵏ ⴷ ⵉⵣⵔⴼⴰⵏ ⵏ ⵓⴼⴳⴰⵏ ⵏⵏⴰ ⵜⵙⵖⵣⵏ 
ⵍⵢⵓⵏⵉⵙⴽⵓ ⴰⵙⴳⴳⵯⴰⵙ ⵏ 2005.



ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2020 ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ

12

ⴳ ⵎⴰⴷ ⵉⵥⵍⵉⵏ ⵙ ⵓⵣⵔⴼ ⴳ ⵜⵍⴻⵍⵍⵉ ⵏ ⵓⵎⵓⵜⵜⵉ, ⵜⵓⵡⵙ ⵜⵓⵙⵙⵉ ⵏ ⵓⵣⵔⴼ ⴰⴷ ⴳ ⵓⴹⵉⵚ 
ⵅⴼ ⵢⵉⴳⵔ ⴰⴷⵎⵙⴰⵏ, ⵙⵍⴰⵡⴰⵏ ⴰⴽⴽⵯ ⵉⴳⵔ ⵏ ⵜⵎⴰⵍⵍⴰⵢⵜ. ⵎⴽⵍⵍⵉ ⵜⵎⵙⴰⴳⴰⵔ ⵜⵔⴳⵍⴰ ⵏ 
ⵢⵉⴳⵔ ⴰⵎⴰⴹⵓ ⴷ ⴰⵢⵍⴰⵏ ⵎⵏⵉⴷ ⵉⵏⵎⵓⴷⴷⴰ ⵉⵍⵉ ⵏ ⴽⵔⴰ ⵏ ⵉⵏⵎⵓⵔⴰⵏ ⵉⵎⵖⵔⵉⴱⵉⵢⵏ ⴱⵕⵕⴰ 
ⵏ ⵡⴰⵎⵓⵔ ⴰⵏⴰⵎⵓⵔ, ⵜⵜⵢⴰⵎⴰⵥⵏ ⵏⵏ, ⴰⵔ 11 ⵢⵓⵏⵢⵓ 2020, ⵍⵍⵉⴳ ⵕⵥⵎⵏⵜ ⵜⵏⴱⴰⴹⵉⵏ 
ⵜⵓⵏⴱⵉⴹⵉⵏ ⵢⴰⵏ ⵓⵖⴰⵡⴰⵙ ⴰⵎⵥⵍⵉ ⵉ ⵜⵉⵏⵏⵓⵊⴷⴰ ⵏⵏⵙⵏ. ⴰⵔ ⵉⵜⵜⵣⵎⵎⵉⵎ ⵓⵙⵇⵇⵉⵎ ⴰⵎⴰⵟⵍ 
ⵉⴳⴳⵓⵜⵏ ⴳ ⵢⵉⵎⵉⵥ ⵏ ⵜⵖⵜⵙⵜ ⴰⴷ. ⵍⵓⵎⴰⵔ ⵍⵍⵉⵖ ⵓⵔ ⵟⵟⴰⴼⵏ ⴽⵉⴳⴰⵏ ⵏ ⵉⵎⵖⵔⵉⴱⵉⵢⵏ 
ⵜⵉⵥⵥⵉⴹⵕⵉⵡⵉⵏ ⵉⴳⴰⵏ ⵉ ⵉⵖⵉⵎⵉ ⵖ ⴱⵕⵕⴰ, ⵎⵇⵇⴰⵔ ⴰⵙ ⵙⴽⵔⵏⵜ ⴽⵔⴰ ⵏ ⵜⵎⵙⵇⴰⴷⵉⵏ ⵏ 
ⵜⵎⴰⵣⵉⵔⵜ ⵏⵏⵖ ⴰⵏⵏⴰⵍ.

ⴳ ⵎⴰⴷ ⵉⵥⵍⵉⵏ ⵙ ⵓⵣⵔⴼ ⴳ ⵡⵓⵜⵛⵉ, ⴳ ⵓⵣⵎⵣ ⵍⵍⵉ ⵖ ⴷⴰ ⵉⵜⵜⵣⵎⵎⵉⵎ ⵓⵙⵇⵇⵉⵎ ⵎⴰⵙ 
ⵜ ⵏⵏ ⴽⴽⴰⵏ ⵓⵊⴷⵏ ⵉⵙⵓⴳⴰⵎ ⵉⵎⵙⴰⴷⵓⵔⵏ ⵙ ⵜⴰⵄⵜⵉⴷ ⵜⵕⵡⵉ ⴳ ⵉⴳⴰⴷⴰⵣⵏ ⵉⵎⵖⵔⵉⴱⵉⵢⵏ ⵉⵍⵉⵏ 
ⴳ ⵓⵙⵡⵉⵔ ⵉ ⵇⴰⵃ, ⵎⵇⵇⴰⵔ ⴷ ⵓⴳⴳⴰⵏ ⴽⵔⴰ ⵏ ⵉⴽⵡⴰⵛⵏ ⵖ ⵜⵣⵡⵉⵔⵉ ⵏ ⵓⴱⴰⵢⵢⵓⵕ, ⴷ ⵓⵔ 
ⵉⵊⵕⵉ ⵓⵙⵎⵙⵉ ⴰⵎⵇⵇⵔⴰⵏ ⴳ ⵡⴰⵜⵉⴳ ⵏ ⵉⵙⵓⴳⴰⵎ ⵉⵎⵙⴰⴷⵓⵔⵏ, ⴰⴱⵍⴰ ⴽⵔⴰ ⵏ ⵉⵙⵓⴳⴰⵎ ⴳ 
ⵜⵣⵡⵉⵔⵉ ⵏ ⵓⵥⵍⴰⵢ ⴰⴷⵓⵙⴰⵏ, ⴷ ⵎⴰⵙ ⵉⵍⵍⴰ ⵓⵙⵓⴳⵔ ⵏ ⵜⵍⴻⵍⵍⵉ ⵏ ⵓⵎⵓⵜⵜⵉ ⵉⵥⵍⵉⵏ ⵙ ⵉⵙⴱⴱⴰⴱⵏ 
ⴷ ⵜⵍⵣⴰⵣⵉⵏ ⵖⵉ ⵅⴼ ⵓⵙⵓⴳⵔ ⵏ ⵓⵙⵙⵉⵡⴹ ⵏ ⵉⵙⵓⴳⴰⵎ ⵉⵎⵙⴰⴷⵓⵔⵏ ⵉ ⵎⴰⵕⵕⴰ ⵜⵉⵎⵏⴰⴹⵉⵏ 
ⵏ ⵍⵎⵖⵔⵉⴱ, ⵜⵙⵙⵓⴳⴳⴰ ⴷ ⵜⴰⵙⵙⴰⵙⵜ ⵏ ⵓⴱⴰⵢⵢⵓⵕ ⴰⵜⵉⴳ ⵎⵇⵇⵓⵔⵏ ⵍⵍⵉ ⵉⵟⵟⴰⴼ ⵢⵉⴳⵔ 
ⵏ ⵜⵏⴼⵍⴰⵃⵜ ⴷ ⵜⵎⴳⵓⵔⵉ ⵜⴰⵎⵙⴰⴷⵓⵔⵜ ⴳ ⵓⵃⵟⵟⵓ ⵏ ⵜⵏⴼⵔⵓⵜ ⵜⴰⵎⵙⴰⴷⵓⵔⵜ ⴳ ⵉⵣⵎⴰⵣ ⵏ 
ⵜⴰⵙⵙⴰⵙⵉⵏ.

ⴳ ⵎⴰⴷ ⵉⵥⵍⵉⵏ ⵙ ⵓⵣⵔⴼ ⴳ ⵓⴳⵔⴰⵡ ⴰⵏⴳⵔⴰⵢ, ⵉⵎⴷⵉ ⵓⵙⵇⵇⵉⵎ ⴽⵔⴰ ⵏ ⵡⴰⴷⴷⴰⴷⵏ ⴳ ⵓⵔ 
ⵜⵜⵡⵇⵇⵉⵔ ⵜⴰⵖⵜⵙⵜ ⵏ ⵓⵙⴳⴷⵍ ⵏ ⵉⴳⵔⴰⵡⵏ, ⵣⵓⵏⴷ ⵉⴱⴱⵓⵊⵊⵉ ⵏ ⵉⵏⵎⵓⵔⴰⵏ ⴷ ⵜⵏⵎⵓⵔⵉⵏ ⵙ ⵡⴰⵔ 
ⴰⵡⵇⵇⵔ ⵏ ⵜⵎⴳⴳⵉⵜ ⵏ ⵜⵎⵢⴰⴳⴳⵓⴳⵜ ⵜⴰⵏⵉⵎⴰⵏⵜ, ⴰⵙⵙⵓⴼⵖ ⵏ ⵜⵏⵜⴰⵎⵜ ⵏ ⵜⵓⵔⴰⴳⵜ ⵙ ⵓⴼⵓⵖ, ⴷ 
ⵓⴼⵓⵖ ⵏ ⴽⵔⴰ ⵏ ⵉⵏⵎⵓⵔⴰⵏ ⵙ ⵉⴱⴱⵓⵊⵊⵉⵏ ⴷ ⵜⵙⴽⴰⵏⵉⵏ. ⵢⴰⴽⵯⵣ ⵓⵙⵇⵇⵉⵎ ⵎⴰⵙ ⵣⵔⵉⵏ ⵉⴳⵔⴰⵡⵏ 
ⴰⴷ ⵙ ⵓⵎⴰⵜⴰ ⴳ ⵉⵜⵙⵏⵜ ⵜⵎⵙⵓⵜⴰⵍ ⵜⵓⵏⵣⵉⵍⵉⵏ. ⴳ ⵜⵉⵣⵉ ⵍⵍⵉ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵎⴰⵙ ⵜⴳⴰ 
ⵜⵓⵙⵙⵉ ⵏ ⵓⵣⵔⴼ  ⴳ ⵓⴳⵔⴰⵡ ⴳ ⵜⵉⵍⵉⵜ ⵜⴰⵖⴰⵡⵙⴰ ⵜⴰⵏⴱⵣⴰⵣⵜ ⵙ ⵜⵎⵏⵜⴰⵍ ⵜⵉⴷⵓⵙⴰⵏⵉⵏ ⵏⵏⴰ 
ⴳⴰⵏⵉⵏ ⵜⵉⵏⴰⴼⴰⵡⵉⵏ ⴷ ⵜⵉⵏⴰⵍⴰⵡⵉⵏ, ⴳⴰⵏ ⵉⵏⵎⵓⵇⵇⴰⵔⵏ ⴳ ⵜⵓⴳⴳⵓⴳⵜ ⵙ ⵜⴱⵔⵉⴷⵜ ⵏ ⵍⴰⵏⵜⵉⵔⵏⵉⵜ ⵏⵏⴰ 
ⵢⴰⵖⵓⵍⵏ ⵜⴳⴰ ⵜⵉⵎⴽⴽⵉⵙⵉⵜ ⵉ ⵜⵎⵙⴽⵔⵜ ⵏ ⵓⵣⵔⴼ ⴰⴷ.

ⴳ ⵎⴰⴷ ⵉⵣⴷⵉⵏ ⵙ ⵜⵍⴻⵍⵍⵉ ⵏ ⵜⵎⵙⵎⵓⵏⵉⵏ, ⵢⴰⵜⵜⵓⵢ ⵓⵟⵟⵓⵏ ⵏ ⵜⵎⵙⵎⵓⵏⵉⵏ ⵏⵏⴰ ⵉⵜⵜⵓⵣⵎⵎⵉⵎⵏ 
ⴷⴰⵔ ⵜⵏⴱⴰⴹⵉⵏ ⵜⵉⵎⵙⵙⵓⴳⵓⵔⵉⵏ, ⵉⴷⴷⵖ ⵉⵎⵎⵓⵜⵜⵉ ⵙ 209 657 ⵏ ⵜⵎⵙⵎⵓⵏⵜ, ⵎⴳⴰⵍ ⴰⴷⴰⵙ 
ⵏ 130 ⵏ ⵉⴼⴹⵏ ⵏ ⵜⵎⵙⵎⵓⵏⵜ, ⵉⵜⵜⵎⵓⵙⵙⵓⵏ ⴳ ⵜⵓⴳⵜ ⵏ ⵢⵉⴳⵔⴰⵏ ⵉⵏⴳⵎⴰ ⴷ ⵉⵏⴰⵎⵓⵏⵏ ⴷ ⵉⵡⵏⴹⴰⵏⵏ ⴷ 
ⵉⴷⵍⵙⴰⵏⵏ ⴷ ⵢⵉⴳⵔⴰⵏ ⵢⴰⴹⵏⵉⵏ. ⵉⵖ ⴷⴰ ⵉⵜⵜⵣⵎⵎⵉⵎ ⵓⵙⵇⵇⵉⵎ ⴰⵜⵉⴳ ⵏ ⵜⵉⴳⴰⵡⵜ ⵜⴰⵎⵙⵎⵓⵏⵜ 
ⴷ ⵜⵣⴷⴰⵢⵜ ⵏⵏⵙ ⵙ ⵜⵎⵙⵍⴰⵢⵉⵏ ⵏ ⵡⴰⴷⴰⵙ ⴳ ⵎⴰⵕⵕⴰ ⵉⴳⵔⴰⵏ ⵏⵏⵙ, ⴰⵔ ⵉⵜⵜⴰⵏⵏⴰⵢ ⵎⴰⵙ ⵍⵍⴰⵏ 
ⴽⵔⴰ ⵏ ⵉⵏⴰⵥⴰⵕⵏ ⵏⵏⴰ ⵉⵙⵓⵍⵏ ⴷⴰ ⵙⴱⵉⴹⵉⵕⵏ ⵜⵉⵕⵡⵉ ⵏ ⵜⵉⴳⴰⵡⵜ ⵜⴰⵎⵙⵎⵓⵏⵜ ⴷ ⵜⵡⵉⵣⵉ ⵏⵏⵙ ⴳ 
ⵜⵓⵚⴽⴰ ⵏ ⵓⵡⴰⵏⴽ ⵏ ⵓⵣⵔⴼ ⴷ ⵓⵙⵍⴳⵏ, ⵙⴳⵉⵙⵏ ⴰⵍⵎⴰⴹ ⵏ ⵓⵜⵓⵢ ⴰⵎⵙⵎⵓⵏ ⵉ ⵉⵎⵣⴷⴰⵖⵏ ⵍⵓⵎⴰⵔ 
ⴳ ⵢⵉⴳⵔ ⵏ ⵜⵓⴳⴷⵓⵜ ⵜⴰⵏⵊⵎⵓⵜ, ⴷ ⵜⵉⴳⴳⵓⵎⵔⴰ ⵏ ⵉⵙⵓⴳⴰⵎ ⵉⵥⵕⴼⴰⵏⵏ ⵉ ⵜⵓⴳⵜ ⵏ ⵜⵎⵙⵎⵓⵏⵉⵏ, 
ⵢⴰⵎⵥ ⵓⵙⵇⵇⵉⵎ ⴳ ⵓⵙⴳⴳⵯⴰⵙ ⵏ 2020 ⵜⴰⵎⵓⵜⵜⵔⵜ ⵏ 28 ⵏ ⵜⵏⵓⵔⵣⵉⵜ ⵅⴼ ⵜⵍⴻⵍⵍⵉ ⵏ ⵜⵎⵙⵎⵓⵏⵉⵏ 
ⵣⴷⵉⵏⵜ ⵙ ⵡⴰⴳⴰⵢ ⵏ ⵉⵎⵉⵥ ⵏ ⵓⵙⴷⴰⵡ ⵓⵍⴳⵉⵏ, ⵏⵉⵖ ⵉⵎⵉⵥ ⵏⵏⵙ ⴱⵍⴰ ⵜⵉⴽⴽⵉ ⵏ ⵉⵙⵉⵡⴰⴹ ⵏ 
ⵓⵙⵔⵓⵙ ⴰⵎⴽⵓⴷ, ⵏⵉⵖ ⴰⴳⴰⵢ ⵏ ⵜⵉⴽⴽⵉ ⵏ ⵓⵙⵉⵡⴹ ⴰⵎⴳⴳⴰⵔⵓ, ⵏⵉⵖ ⴰⵖⵓⵏⴱⵓ ⵙⴳ ⵜⵎⵙⴽⵔⵜ 
ⵏ ⵓⵎⵓⵙⵙⵓ ⴰⵎⵙⵎⵓⵏ ⵏⵉⵖ ⴰⵏⵎⴰⵍⴰⵢ ⵏⵉⵖ ⵜⵓⵖⵓⵍⵜ ⵙⴳ ⵓⵙⵏⵓⴽⵎⵓ ⵅⴼ ⵜⵎⵙⴽⵔⵜ ⵏ ⵓⵎⵓⵙⵙⵓ 
ⴰⵏⵎⵍⴰⵢ ⵏⵉⵖ ⵉⵙⵉⵜⵜⵉ ⵏ ⵜⵖⵜⴰⵙⵉⵏ ⵙ ⵜⵎⵏⵜⵉⵍⵜ ⵏ ⵜⴳⵯⵎⴰⵏⵉⵜ ⵜⴰⵏⵎⴰⵍⴰⵢⵜ.  



ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2020 ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ

13

ⴳ ⵎⴰⴷ ⵉⵣⴷⵉⵏ ⵙ ⵜⵍⴻⵍⵍⵉ ⵏ ⵓⵎⵏⴰⴷ ⴷ ⵓⵡⵏⵏⵉ ⴷ ⵓⵏⵏⵖⵎⵙ, ⵉⵖ ⵉⴽⴽⴰ ⵓⵏⵣⵔⴰⴼ ⵉⵙⵔⵙ 
ⵉⵙⵓⴳⵔⵏ ⵏⵏⴰ ⵔⴰⴷ ⵉⵙⵙⵉⵏⴼ ⵉⵏⵖⵎⴰⵙⵏ ⵉⵣⵣⵓⵍⴰⵏⵏ ⵉ ⴽⵔⴰⵢⴳⴰⵜ ⵜⵎⵔⵔⵓⵜ ⵉⵜⵜⴽⵛⵛⴰⵟⵏ 
ⵜⵉⵍⴻⵍⵍⵉ ⴳ ⵜⵎⵙⵍⴰⵢⵉⵏ ⵉⵣⴷⵉⵏ ⵙ ⵜⵖⵏⵙⴰ ⴷ ⵜⵥⵕⵉⴳⵜ, ⵓⵔ ⵙⵙⴰⵎⵓⵏ ⵉⵙⵓⴳⵔⵏ ⴰⴷ ⵇⴰⵃ 
ⵜⵉⵎⵙⵍⴰⵢⵉⵏ ⵏ ⵜⵥⵕⵉⴳⵜ ⵙ ⵓⵔⵎⵎⵓⵙ ⴰⵎⴰⵜⴰⵢ, ⴷ ⵜⵥⵕⵉⴳⵜ ⴳ ⵜⴷⴰⴱⵓⵜⵉⵏ ⵜⵉⵏⵎⴹⴰⵏⵉⵏ ⵙ 
ⵓⵥⵍⴰⵢ. ⴰⵔ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵎⴰⵙ ⴷ ⵎⵇⵇⴰⵔ ⵉⴳⴰ ⵓⵙⴰⵢⵔⴰⵔ ⴰⵎⵓⵟⵟⵓⵏ ⵢⴰⵏ ⵓⵙⴳⵔⴰⵡ ⵏ 
ⵓⵡⵏⵏⵉ ⵉⵍⴻⵍⵍⵉ ⴷ ⵉⵎⵉⵥ ⵏ ⵜⵎⵓⵛⴰ ⴷ ⵜⴷⵔⴰⵡⵜ ⴳ ⵜⵓⴷⵔⵜ ⵜⴰⵎⴰⵜⵓⵜ, ⴳ ⵓⵎⵏⵉⴷ ⵢⴰⴹⵏⵉⵏ ⵉⵥⴹⴰⵕ 
ⴰⴷ ⵉⴳ ⵓⴼⵔⴰⴳ ⵎⵏⵉⴷ ⵜⵉⵎⵙⴽⵔⵜ ⵏ ⵜⵍⴻⵍⵍⵉ ⵏ ⵓⵎⵏⴰⴷ ⴷ ⵓⵡⵏⵏⵉ ⵙ ⵜⵎⵏⵜⵉⵍⵜ ⵏ ⵓⴽⵛⵛⵓⵎ ⵏ 
ⵜⵙⴳⴳⵯⵉⵏ ⵢⴰⴹⵏⵉⵏ ⴷ ⵉⵎⴹⵉⵚⵏ ⵙ ⵓⵙⵓⵖⴷ ⵏ ⵜⵓⵙⵙⵉ ⵏ ⵓⵡⵏⵏⵉ ⵉⵍⴻⵍⵍⵉ ⴷ ⵜⵡⵉⵣⵉ ⴳ ⵜⵎⵣⴰⵍⵜ 
ⵏ ⵓⵎⵏⴰⴷ ⴰⵎⴰⵜⴰⵢ ⴷ ⵓⵙⵡⴰⵍⴰ ⵏⵏⵙ ⵙ ⵓⵎⵥⵓⵏ ⵏ ⵉⵏⵖⵎⵉⵙⵏ ⵉⵎⵔⵊⵓⵏⵏ ⵏⵉⵖ ⵉⵎⵣⵍⴰⵏ, ⴷ ⵓⵍⴰ ⵙ 
ⵜⵎⵏⵜⵉⵍⵜ ⵏ ⵓⵙⵎⵔⵙ ⵏ ⴽⵔⴰ ⵏ ⵉⵅⵡⴰⵔⵉⵣⵎⵏ ⴷ ⵜⵙⵏⵉⵙⵉⵡⵉⵏ ⵜⵉⵍⵉⴽⵟⵕⵓⵏⵉⵢⵉ. ⴳ ⵓⵣⵎⵣ 
ⵍⵍⵉ ⵖ ⴷⴰ ⵉⵜⵜⵙⴷⴷⵉⴷ ⵓⵙⵇⵇⵉⵎ ⵅⴼ ⵜⵏⴱⵣⴰⵣⵜ ⵏ ⵜⵎⵔⵉⵙⵜ ⵏ ⵉⵏⵖⵎⴰⵙⵏ ⴷ ⵉⵎⵙⵜⴰⵏⵏ ⵅⴼ 
ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵉⵙⴱⴷⴰⴷⵏ ⵉⵣⵣⵓⵍⴰⵏⵏ ⴷ ⵉⵏⴱⵖⵓⵔⵏ ⴷ ⵓⵙⵉⵜⵜⵉ ⵏⵏⵙ ⵏ ⵜⵎⵙⵜⴳⴳⴰⵔⵉⵏ 
ⴳ ⵓⵣⵎⵣ ⵏ ⵜⴰⵙⵙⴰⵙⵜ ⵏ ⵓⴱⴰⵢⵢⵓⵕ ⵏ ⵔⵅⵅⵓ ⴷ ⵜⵉⴽⴽⵉ ⵏ ⵓⵎⵍⴰⵏ ⵓⵏⵖⵉⴷⵏ ⴷ ⵉⵎⴰⵜⴰⵢⵏ ⵏ ⵜⵉⴷⵜ 
ⵉ ⵓⴳⴷⵓⴷ ⴳ ⵓⵣⵎⵣ ⴷ ⵢⵓⵙⴰⵏ, ⴰⵔ ⵉⵜⵜⴰⵏⵏⴰⵢ ⵎⴰⵙ ⴷ ⵉⵇⵇⴰⵏ ⴰⴷ ⴼⵊⵊⵉⵊⵏ ⵇⴰⵃ ⵙ ⵓⵎⴰⵜⴰ, ⵙ 
ⵓⵣⵔⴼ ⴳ ⵓⵣⵖⴰⵏ ⵏ ⵜⵓⵏⴱⵉⴹⵉⵏ ⵜⵉⴳⴷⵓⴷⴰⵏⵉⵏ ⴷ ⵓⴹⴼⴼⵓⵕ ⵏⵏⵙⵏⵜ ⴷ ⵓⵃⴽⴽⵔ ⴳ ⵓⵙⴰⴷⵎⵔ ⵏⵏⵙ 
ⵉ ⵜⴰⵙⵙⴰⵙⵜ ⵏ ⵓⴱⴰⵢⵢⵓⵕ, ⵙⵍⴰⵡⴰⵏ ⴰⴽⴽⵯ ⵍⵍⵉⵖ ⵉⵙⵙⵓⵜⵔ ⵡⴰⴷⴷⴰⴷ ⵏ ⵓⵖⴰⵡⵍ ⵜⵓⵙⵙⵔⴰ ⵏⵉⵖ 
ⵉⴳⵉ ⵏ ⵓⵙⴰⵜⵉ ⵏ ⵜⵍⵓⵖⵉ ⵅⴼ ⵓⵎⵏⵣⴰⵢ ⵏ ⵜⴼⴰⴷⵉⵡⵉⵏ ⴷ ⵉⵎⵢⴰⵙⴰⵏ ⵉⵏⴳⵔ ⵜⵏⴱⴰⴹⵉⵏ. ⴳ ⵓⵙⴰⵜⵉ 
ⵏ ⵓⵙⵎⵀⵍ ⵏ ⵉⵙⴱⴷⴰⴷⵏ ⵏ ⵓⵙⵍⴳⵏ ⴳ ⵉⵎⵉⵥ ⵏ ⵓⵎⵍⴰⵏ, ⴰⵔ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵜⴰⵏⴱⵣⴰⵣⵜ 
ⵏ ⵜⵎⵔⵉⵙⵜ ⵏ ⵜⵏⴱⴰⴹⵜ ⵙ ⵉⵎⵉⵙ ⵏ ⵓⴼⵙⵔ ⴰⵏⵙⵉⵣⵡⵔ, ⵙⵍⴰⵡⴰⵏ ⴰⴽⴽⵯ ⵎⴰⴷ ⵉⵣⴷⵉⵏ ⴷ 
ⵉⵙⵏⴼⴰⵔⵏ ⵏ ⵉⵙⵍⴳⵏⵏ.

ⴳ ⵎⴰⴷ ⵉⵥⵍⵉⵏ ⵙ ⵜⵓⴷⵔⵜ ⵜⴰⵎⵥⵍⵉⵜ, ⴰⵔ ⵉⵜⵜⵣⵎⵎⵉⵎ ⵓⵙⵇⵇⵉⵎ ⵎⴰⵙ ⴷ ⵎⵇⵇⴰⵔ ⵉⵍⵍⴰ 
ⵉⴹⵉⵚ ⵉ ⵜⴳⵎⵉ ⵜⴰⵜⵉⴽⵏⵓⵍⵓⵊⵉⵜ ⵅⴼ ⵓⴱⵥⵥⵄ ⵏ ⵓⵎⵍⴰⵏ ⴷ ⵓⴱⵟⵟⵓ ⵏⵏⵙⵏ ⴷ ⵓⵙⵉⴷⴼ ⵙⵉⵔⵙⵏ ⴷ 
ⵓⵎⵙⴰⵡⴰⴹ ⴰⴷⵖⵢⴰⵏ, ⴷ ⵓⵕⵥⵥⵓⵎ ⵏ ⵉⴼⵔⴰⵏ ⵉⵎⴰⵢⵏⵓⵜⵏ ⵏ ⵓⵡⵏⵏⵉ ⵎⵏⵉⴷ ⵉⵎⵙⵜⴰⵏⵏ ⵅⴼ ⵉⵣⵔⴼⴰⵏ 
ⵏ ⵓⴼⴳⴰⵏ, ⵜⴳⴰ ⵢⴰⵜ ⵜⵡⵏⵏⴰⴹⵜ ⴷ ⵢⵓⵙⴰⵏ ⵉ ⵜⵕⵥⵉ ⵏ ⵜⵓⴷⵔⵜ ⵜⴰⵎⵥⵍⵉⵜ ⴷ ⵓⵎⴷⵉⵡⵍ ⵏ ⵜⵎⵓⵛⴰ 
ⵜⵉⵏⵉⵎⴰⵏⵉⵏ ⵙ ⵡⴰⵔ ⵉⵔⵉ ⵏ ⵉⴷ ⴱⴰⴱ ⵏⵏⵙⵏ ⴷ ⵙ ⵜⵏⴰⴱⴱⴰⵢⵜ ⵙ ⴽⵔⴰⵢⴳⴰⵜ ⴰⵏⵏⴰⵍ ⵓⵍⴳⵉⵏ. ⵎⴽⵍⵍⵉ 
ⴷⴰ ⵉⵜⵜⵣⵎⵎⵉⵎ ⴰⵀⵡⵡⵍ ⵏⵏⵙ ⵅⴼ ⵜⴰⵜⵜⵓⵢⵜ ⵏ ⵜⵖⵓⵔⵉⵡⵉⵏ ⵏ ⵓⵙⵉⵎⵎⵕ ⵅⴼ ⵉⵡⵏⵏⵉⵜⵏ ⵏ ⵜⴽⵕⴹⵉ 
ⴷ ⵓⴽⵙⴰⵏ  ⴳ ⵓⵙⴰⵢⵔⴰⵔ ⴰⵎⵓⵟⵟⵓⵏ.

ⴳ ⵎⴰⴷ ⵉⵣⴷⵉⵏ ⵙ ⵜⵙⵏⴳⴰⴷⴷⴰⵢⵜ ⴷ ⴰⵔⴰⵙⵏⵓⵃⵢⵓ, ⵉⵜⵜⵓⵏⵥⵉ ⵓⵙⵖⵣⵏ ⵏ ⵜⵏⴱⴰⴹⵉⵏ 
ⵜⵉⴳⴷⵓⴷⴰⵏⵉⵏ ⵏ ⵢⴰⵜ ⵜⵙⵕⴰⵜⵉⵊⵉⵜ ⵜⴰⵔⴰⵙⵏⵓⵃⵢⵓⵜ ⴳ ⵓⵙⴰⵜⵉ ⵏ ⵓⵙⴱⴷⴷⵉ ⵏ ⵓⴱⴰⵢⵢⵕ, 
ⵉⴷⴷⵖ ⵓⵎⴰⵏ ⵉⵙⵡⵓⴷⴷⵓⵜⵏ ⵏⵏⵙ ⵇⴰⵃ ⵓⴳⴳⵉⴷⵏ ⴷ ⵇⴰⵃ ⵜⵙⴳⴳⵯⵉⵏ ⴳ ⵉⵖⵔⵎⴰⵏ ⵓⵍⴰ ⵜⵉⵎⴷⵉⵏⵉⵏ. 
ⵉⵙⵡⵓⵔⵉ ⵓⵙⵇⵇⵉⵎ ⵅⴼ ⵓⵏⵣⴰⵍ ⵏ ⵜⵖⴹⴼⵜ ⵏ ⵜⵏⴱⴰⴹⵜ ⴰⴼⴰⴷ ⴰⴷ ⵓⵎⴰⵏ ⵜⵉⵎⴳⴳⵉⵜⵉⵏ ⵉⵜⵜⵡⴰⵙⴰⵢⵏ 
ⴳ ⵢⵉⴳⵔⴰⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⵇⴰⵃ ⵓⴳⴳⵉⴷⵏ ⴷ ⵜⴳⵔⵓⵎⵎⴰ, ⵍⵓⵎⴰⵔ ⵜⵉⴳⵔⵓⵎⵎⴰ ⵉⵍⵖⵓⵖⵉⵏ 
ⵏⵉⵖ ⵓⴳⴳⵉⴷⵏ ⵏⵏⴰ ⵙ ⵉⵣⵎⵔ ⴰⴷ ⵜⵜⵡⴰⵜⵜⵓⵏ ⵏⵉⵖ ⵜⵜⵡⴰⵙⵉⵜⵜⵉⵏ ⵙⴳ ⵉⵙⵡⵓⴷⴷⵓⵜⵏ ⵏ ⵡⴰⵏⵏⴰⵍ.

ⴳ ⵎⴰⴷ ⵉⵥⵍⵉⵏ ⵙ ⵓⵏⵓⴼⵏ ⴷ ⵡⴰⵎⵎⴰⵥⵏ ⴳ ⵓⵣⵎⵣ ⵏ ⵡⴰⴷⴷⴰⴷ ⵏ ⵓⵖⴰⵡⵍ ⴰⴷⵓⵙⴰⵏ, ⵢⵓⴳⴳⴰ 
ⴷ ⵎⴰⵙ ⴱⴷⴷⵏⵜ ⵜⵎⵏⵜⴰⵍ ⵏ ⵓⵙⴱⴷⴷⵉ ⵅⴼ ⵓⵏⵓⴼ ⵏ ⵓⵎⵕⵚⵓⵎ ⵙ ⵓⵙⵍⴳⵏ ⵉⵣⴷⵉⵏ ⵙ ⵡⴰⴷⴷⴰⴷ 
ⵏ ⵓⵖⴰⵡⵍ ⴰⴷⵓⵙⴰⵏ, ⴷ ⵡⵓⵏⵓⴼ ⵏ ⴽⵔⴰ ⵏ ⵉⵎⵉⵔⵏ ⵏ ⵓⵙⵍⴳⵏ ⴰⵏⴱⴽⴰⴹ ⴷ ⵉⴹⵕⵉⵚⵏ ⵢⴰⴹⵏⵉⵏ. ⵉⵖ 
ⴷⴰ ⵉⵙⵙⴽⵜⴰⵢ ⵓⵙⵇⵇⵉⵎ ⵙ ⵎⴰⵙ ⵓⵔ ⵉⵅⵚⵚⴰ ⴰⴷ ⵜⵉⵍⵉ ⵜⵓⵖⵓⵍⵜ ⵙ ⵜⴼⴰⵜⵉⵜ ⵙⴳ ⵜⵍⴻⵍⵍⵉ 
ⴰⴱⵍⴰ ⴳ ⴽⵔⴰ ⵏ ⵡⴰⴷⴷⴰⴷⵏ ⵢⴰⵜⵜⵓⵢⵏ, ⴷ ⵅⴼ ⵜⴷⴰⵙⵉⵍⵉⵏ ⵏⵏⴰ ⵉⵙⵡⵓⵜⵜⴰ ⵓⵙⵍⴳⵏ, ⴷ ⵙ ⵓⵡⵇⵇⵔ 



ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2020 ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ

ⵏ ⵉⵙⵓⴳⵔⵏ ⵓⵍⴳⵉⵏⵏ ⴷ ⵢⵓⵙⴰⵏ, ⴷ ⵎⴰⵙ ⴷ ⵉⵇⵇⴰⵏ ⴰⴷ ⵜⴳ ⵜⵏⴰⴼⵓⵜ ⵙⴳ ⵜⵍⴻⵍⵍⵉ ⵜⴰⵎⵏⵍⵍⵉⵜ ⴷ 
ⵜⵏⴱⵣⴰⵣⵜ ⴷ ⵜⵏⵎⵏⴰⴷⵜ ⴳ ⵇⴰⵃ ⵜⵎⵙⵓⵜⴰⵍ, ⴰⵡⴷ ⴳ ⵡⴰⴷⴷⴰⴷ ⵏ ⵓⵖⴰⵡⵍ, ⴰⵔ ⵉⵜⵜⴰⵏⵏⴰⵢ ⵓⵙⵇⵇⵉⵎ 
ⵎⴰⵙ ⵉⴳⴰ ⵓⵙⴱⴷⴷⵉ ⵏ ⴽⵔⴰ ⵏ ⵓⴳⴳⵉⴷⵏ ⴷ ⵓⴹⴼⴼⵓⵕ ⵏⵏⵙⵏ, ⵉⴷⴷⵖ ⵕⵕⵥⴰⵏ ⵜⵉⵎⴳⴳⵉⵜⵉⵏ ⵏ 
ⵡⴰⴷⴷⴰⴷ ⵏ ⵓⵖⴰⵡⵍ ⴳ ⵓⵣⵎⵣ ⵉⵍⵍⴰⵏ ⵉⵏⴳⵔ 21 ⴷ 24 ⵎⴰⵕⵚ 2020 ⵏⵉⵖ ⵜⴰⵏⴰⵎⵉⵜ ⵏ ⵉⴹⴼⴼⵓⵕⵏ 
ⵙ ⵓⵙⵎⵔⵙ ⵏ ⵉⵙⵍⴳⵏⵏ ⵢⴰⴹⵏⵉⵏ (ⴰⵙⵍⴳⵏ ⴰⵏⴱⴽⴰⴹ ⵙ ⵓⵎⴷⵢⴰ), ⵢⴰⵏ ⵓⵏⵓⴼ ⵉ ⵉⵏⴱⴰⴹⵏ ⵏ ⵓⴷⵓⵙⵜⵓⵔ 
ⴷ ⵉⵙⴱⴷⴰⴷⵏ ⵏ ⵓⵎⵇⵇⵓⵏ ⴰⴳⵔⴰⵖⵍⴰⵏ ⵉⵥⵍⵉⵏ ⵙ ⵉⵣⵔⴼⴰⵏ ⵓⵖⵔⵉⵎⵏ ⴷ ⵉⵙⵔⵜⴰⵏⵏ.

ⴳ ⵓⵙⵓⵔⵙ ⵏ ⵓⵣⵔⴼ ⴳ ⵓⵙⵉⴷⴼ ⵙ ⵜⵉⵣⵣⵓⵔⴼⴰ ⴷ ⵓⵙⴰⵔⴰⴹ ⴳ ⵜⵓⴳⴳⵓⴳⵜ, ⴳ ⵓⵣⵎⵣ 
ⵍⵍⵉ ⵖ ⵉⵙⴱⵔⵔⴽ ⵓⵙⵇⵇⵉⵎ ⵙ ⵜⵎⴳⴳⵉⵜⵉⵏ ⵏ ⵓⵙⴰⵔⴰⴹ ⴳ ⵜⵓⴳⴳⵓⴳⵜ, ⴰⵔ ⵉⵜⵜⵣⵎⵎⵉⵎ 
ⵓⵙⵇⵇⵉⵎ ⵜⵉⵍⵉⵜ ⵏ ⴽⵔⴰ ⵏ ⵉⵏⴰⵥⴰⵕⵏ ⴳ ⵓⵙⵓⵔⵙ ⵓⵍⴳⵉⵏ ⴷ ⵓⵣⵔⴼⴰⵏ, ⵍⵓⵎⴰⵔ ⴰⵙⵎⵀⵍ ⴷ 
ⵓⵡⵇⵇⵔ ⵏ ⵓⵎⵏⵣⴰⵢ ⵏ ⵜⵉⵍⵉⵜ ⴷ ⵓⵎⵏⴰⵍⴰ ⴰⵎⵉⵡⴰⵏ ⴷ ⵓⵎⵏⵣⴰⵢ ⵏ ⵜⵓⴹⵔⴰⵔⵜ ⴷ ⵓⵎⵏⵣⴰⵢ ⵏ ⵓⵏⴳⵉⴷⴷⵉ ⵏ 
ⵉⵎⴰⵙⵙⵏ ⵏ ⵓⵎⵣⴰⵖ, ⴷ ⵜⵍⴻⵍⵍⵉ ⵏ ⵓⵎⵙⵜⴰⵏ ⴳ ⵓⵙⵏⵖⵎⵙ ⴷ ⵓⵎⵙⵏⵓⵔⴰⵢ ⵏⵏⵙ ⴳ ⵓⵣⵎⵣ ⵏ ⵓⵙⴰⵔⴰⴹ 
ⵏⵏⴰ ⵢⴰⵖⵓⵍⵏ ⵢⵓⵙⵙⴰ. ⵎⴽⵍⵍⵉ ⵙⵓⵍⵏⵜ ⵜⴱⴱⴰⵢⴹⴰⵕⵉⵏ ⵜⵉⵍⵓⵊⵉⵙⵜⵉⴽⵉⵏ ⴷ ⵜⵉⵜⵉⵇⵏⵉⵜⵉⵏ ⴳⴰⵏⵜ 
ⴰⵏⴰⵥⴰⵕ ⴰⵏⴼⵔⴰⵔ ⵎⵏⵉⴷ ⵜⵉⵎⴳⴳⵉⵜ ⵏ ⵉⵙⴰⵔⴰⴹⵏ ⴳ ⵜⵓⴳⴳⵓⴳⵜ. ⵎⴽⵍⵍⵉ ⵉⵏⵥⵉ ⵓⵙⵇⵇⵉⵎ ⴷ 
ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ ⵉⵙⴰⵔⴰⴹⵏ ⵏⵏⴰ ⵉⵜⵜⵡⴰⵙⵙⵏ ⵙ ⵓⴹⴼⴰⵕ ⵏ ⵓⵎⵏⴰⴷ ⴰⵎⴰⵜⴰⵢ ⴰⵏⴰⵎⵓⵔ 
ⴷ ⵓⴳⵔⴰⵖⵍⴰⵏ. ⵢⵉⵔⵉ ⴰⴷ ⵉⵙⵡⵓⵔⵉ ⵅⴼ ⵓⴼⵙⵔ ⵏ ⵜⴰⵏⴰⴹⵉⵏ ⵏⵏⴰ ⵉⵣⴷⵉⵏ ⵙ ⵉⵙⵓⴳⵔⵏ ⴷ 
ⵜⴼⴰⴷⵉⵡⵉⵏ ⵏ ⵓⵙⴰⵔⴰⴹ ⴰⵏⵣⵣⴰⵔⴼⵓ ⴰⵎⵥⵍⵉ ⵙ ⵡⴰⴷⴷⴰⴷⵏ ⵏⵏⴰ ⵉⵏⵥⵉ.  

ⴳ ⵎⴰⴷ ⵉⵥⵍⵉⵏ ⵙ ⵉⵙⵏⴼⵍⵏ ⵏ ⵓⵏⵣⵡⵉ ⴷ ⵓⵣⵔⴼ ⴳ ⵜⵡⵏⵏⴰⴹⵜ, ⵉⵣⵎⵎⵉⵎ ⵍⵎⵖⵔⵉⴱ, 
ⵎⴽⵍⵍⵉ ⵉⴳⴰ ⵡⴰⴷⴷⴰⴷ ⴳ ⵉⵡⴰⵏⴽⵏ ⵢⴰⴹⵏⵉⵏ, ⵜⵉⴷⵔⵙⵉ ⴳ ⵉⴹⵉⵚ ⵅⴼ ⵜⵡⵏⵏⴰⴹⵜ ⵙ ⵜⵎⵏⵜⵉⵍⵜ ⵏ 
ⵓⵙⴱⴷⴷⵉ ⵏ ⴽⵉⴳⴰⵏ ⵏ ⵉⵎⵓⵙⵙⵓⵜⵏ, ⵙⵍⴰⵡⴰⵏ ⴰⴽⴽⵯ ⵜⵉⴷ ⴳⴰⵏⵉⵏ ⵜⵉⵎⴳⵓⵔⵉⵢⵏ ⴷ ⵓⴱⴷⴷⵉ ⵏ ⴽⵔⴰ ⵏ 
ⵉⵎⴰⵙⵙⵏ ⵏ ⵡⴰⵙⵙⴰⵢ. ⵉⵣⵣⵉⴳⵣ ⵓⵙⵇⵇⵉⵎ ⴳ ⵓⵙⴳⴳⵯⴰⵙ 2020 ⵜⴰⵍⵜⴰⵖⵜ ⵏⵏⵙ ⴳ ⵜⴷⵉⵏⴰⵎⵉⵜ 
ⵉⵣⴷⵉⵏ ⵙ ⵓⵣⵔⴼ ⴳ ⵜⵡⵏⵏⴰⴹⵜ ⴷ ⵉⵙⵏⴼⵍⵏ ⵏ ⵓⵏⵣⵡⵉ ⴷ ⵜⵎⵍⴰⵍⵜ ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ 
ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵓⵙⵏⵜⵍ ⴰⴷ. ⵎⴽⵍⵍⵉ ⴷⴰ ⵉⵜⵜⵣⵎⵎⴰⵎ ⵓⵍⴰ ⵜⴰⵜⵜⵓⵢⵜ ⵏ ⵓⴼⵔⴰⴽ ⵏ ⵡⴰⵎⵓⵏ 
ⵓⵖⵔⵉⵎ ⵙ ⵜⵎⵙⵍⴰⵢⵉⵏ ⵉⵣⴷⵉⵏ ⵙ ⵓⵣⵔⴼ ⴳ ⵜⵡⵏⵏⴰⴹⵜ ⵜⴰⵎⴰⴷⵓⵙⵜ, ⵉⴷⴷⵖ ⵜⵉⴷ ⵙⴳⵉⵙ 
ⵍⴽⵎⵏⵜ ⴽⵔⴰ ⵏ ⵜⵏⵓⵔⵣⵉⵏ ⵏⵏⴰ ⵉⵥⵍⵉⵏ ⵙ ⵜⵕⵥⵉ ⵏ ⵓⵣⵔⴼ ⴰⴷ.

ⴳ ⵎⴰⴷ ⵉⵣⴷⵉⵏ ⵙ ⵉⵣⵔⴼⴰⵏ ⵉⴷⵍⵙⴰⵏⵏ, ⵉⵥⵍⵉ ⵓⵙⴳⴳⵯⴰⵙ ⵏ 2020 ⵙ ⵓⴼⵓⵖ ⵏ ⵓⵙⵍⴳⵏ 
ⴰⵎⵙⵓⴷⵙ 04.16 ⵉⵣⴷⵉⵏ ⵙ ⵓⵙⵇⵇⵉⵎ ⴰⵏⴰⵎⵓⵔ ⵏ ⵜⵓⵜⵍⴰⵢⵉⵏ ⴷ ⵜⴷⵍⵙⴰ ⵜⴰⵎⵖⵔⵉⴱⵉⵜ7. 
ⵎⴽⵍⵍⵉ ⵉⵣⵎⵎⵉⵎ ⵓⵙⵇⵇⵉⵎ ⵎⴰⵙ ⴷ ⵎⵇⵇⴰⵔ ⵣⵣⵉⴳⵣⵏ ⵡⴰⵎⵎⴰⵙⵏ ⵏ ⵓⵙⵎⵓⵜⵜⴳ ⵏ ⵉⵙⵍⵎⴰⴷⵏ 
ⴳ ⵢⵉⴳⵔⴰⵏ ⵉⵣⴷⵉⵏ ⵙ ⵓⵥⵍⴰⵢ ⵏ ⵜⵎⴰⵣⵉⵖⵜ, ⵙⵓⵍⵏ ⵉⵙⵖⵍⵏ ⵏ ⵎⴰⵢⴰ ⵓⵔ ⵎⵙⴰⵙⴰⵏ ⴷ ⵜⵓⵜⵜⵔⵉⵡⵉⵏ ⵏ 
ⵓⵙⵎⴰⵜⴰ ⵏ ⵓⵙⵍⵎⴷ ⵏⵏⵙ. ⵎⴽⵍⵍⵉ ⴷⴰ ⵉⵜⵜⵣⵎⵎⵉⵎ ⵓⵙⵇⵇⵉⵎ ⴰⵎⵔⴰⵔⴰ ⵏ ⴽⵔⴰ ⵏ ⵜⵎⵙⵙⵓⴳⵓⵔⵉⵏ 
ⵜⵉⴳⴷⵓⴷⴰⵏⵉⵏ ⴷ ⵜⴼⵉⴼⵖⵜ ⵜⴰⵎⴰⵡⵙⴰⵙⵜ ⵏ ⵓⵏⵙⵙⵉⵅⴼ ⵏ ⵜⵏⴱⴰⴹⵜ 19/2019 ⵉⵥⵍⵉⵏ ⵙ ⵜⵖⵓⵔⵉ 
ⵙ ⵓⵖⴰⵡⴰⵙ ⴰⴽⵓⴷⴰⵏ ⵏ ⵓⵙⵎⵀⵍ ⵏ ⵓⵙⴰⵜⵉ ⴰⵎⴰⴷⴷⵓⴷ ⵏ ⵜⵎⴰⵣⵉⵖⵜ. ⵉⵏⵥⵉ ⵎⴰⵙ ⵓⵔⵜⴰ ⵜⵕⵥⵉⵎ 
ⵜⵎⴰⵡⴰⵙⵜ ⵏ ⵜⵏⵣⵣⴰⵔⴼⵓⵜ ⴰⵎⵃⵉⵣⵡⵔ ⵏ ⵓⵙⵡⵓⵔⵉ ⵏ ⵉⵎⵙⵓⵖⵍⵏ ⵙ ⵜⵎⴰⵣⵉⵖⵜ ⴰⴼⴰⴷ ⴰⴷ 
ⵢⵉⵍⵉ ⵓⵙⵓⴳⵔ ⵏ ⵉⴷⴰⵙⵉⵍⵏ ⵏ ⵓⵙⵔⴰⴹ ⴰⵏⵣⵣⴰⵔⴼⵓ, ⵎⴽⵍⵍⵉ ⵉⵙⵓⵍ ⵓⴱⵕⵍⴰⵎⴰⵏ ⵓⵔⵜⴰ ⵉⵣⵎⵉⵔ 
ⴰⴷ ⵉⵙⵙⵕⵚⵓ ⵢⴰⵏ ⵉⵎⵉⵙ ⵉ ⵜⵙⵓⵖⵍⵜ ⵜⴰⴷⵖⵢⴰⵏⵜ ⵙⴳ ⴷ ⵙ ⵜⵎⴰⵣⵉⵖⵜ.

ⴳ ⵎⴰⴷ ⵉⵥⵍⵉⵏ ⵙ ⵉⵣⵔⴼⴰⵏ ⵏ ⵜⵡⵜⵎⵉⵏ ⴷ ⵜⵔⴱⴰⵜⵉⵏ, ⵉⵥⵍⵉ ⵓⵙⴳⴳⵯⴰⵙ ⵏ 2020 ⵙ 
ⵓⵣⵔⴰⵢ ⵏ ⵢⴰⵏ ⵓⵙⴳⴳⵯⴰⵙ ⵅⴼ ⵓⴽⵛⵛⵓⵎ ⵏ ⵓⵙⵍⴳⵏ ⵏ ⵓⵙⴱⴷⴷⵉ ⵏ ⵜⴽⵕⴹⵉ ⵎⴳⴰⵍ 
7 -  ⵉⵜⵜⵓⴼⵙⵔ ⴳ ⵓⵖⵎⵉⵙ  ⴰⵎⴰⴷⴷⵓⴷ, ⵓⵟⵟⵓⵏ 6870, ⴳ 2 ⵉⴱⵔⵉⵔ 2020.



ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2020 ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ

ⵜⵡⵜⵎⵉⵏ ⵙ ⵢⵉⴳⵔ ⵏ ⵓⵣⵣⴳⵉⵔ. ⴰⵔ ⵉⵜⵜⵣⵎⵎⵉⵎ ⵓⵙⵇⵇⵉⵎ ⵜⵉⵙⵏⵜⴰⵢⵉⵏ ⵜⵓⵎⵏⵉⴳⵉⵏ 
ⵏⵏⴰ ⵓⵙⵉⵏⵜ ⵜⵏⴱⴰⴹⵉⵏ ⵖⵉ ⵅⴼ ⵓⵙⴱⴷⴷⵉ ⵏ ⵜⴽⵕⴹⵉ ⵎⴳⴰⵍ ⵜⵎⵖⴰⵔⵜ, ⵉⴷⴷⵖ ⵕⵥⵎⵏⵜ 
ⵢⴰⵜ ⵜⴷⴰⴱⵓⵜ ⵏ ⵓⵙⵉⵡⴹ ⴳ ⵓⵙⵓⵔⵙ ⵏ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⴷ ⵜⵏⴼⵔⵓⵜ ⵜⴰⵏⴰⵎⵓⵔⵜ 
ⴷ ⵜⵉⵊⴹⵕⵎⵜ ⵜⴰⴳⵍⴷⴰⵏⵜ, ⴷ ⵓⵍⴰ ⴰⵕⵥⵥⵓⵎ ⵏ ⵢⴰⵏ ⵓⵙⴰⵔⵓ ⴰⵙⴼⵔⴽⴰⵏ ⴳ ⵓⵙⵓⵔⵙ ⵏ 
ⵜⴱⴰⴷⵓⵜⵉⵏ ⵏ ⵜⵜⵉⵍⵉⴼⵉⵣⵢⵓⵏ ⴰⵎⵖⵔⵉⴱⵉ ⵉ ⵜⵎⵙⵏⴽⴰⵔⵜ ⵏ ⵜⴽⵕⴹⵉ ⵎⴳⴰⵍ ⵜⵎⵖⴰⵔⵜ. 
ⵎⴰⵛ ⴰⵔ ⵉⵜⵜⵣⵎⵎⵉⵎ ⵓⵙⵇⵇⵉⵎ ⵙⵓⵍ ⴽⵉⴳⴰⵏ ⵏ ⵉⵏⴰⵥⴰⵕⵏ ⵏⵏⴰ ⵙⴱⵉⴹⵉⵕⵏ ⴰⴼⵊⵊⵉⵊ ⵏ ⵜⵡⵜⵎⵉⵏ 
ⴷ ⵜⵔⴱⴰⵜⵉⵏ ⵙ ⵉⵣⵔⴼⴰⵏ ⵏⵏⵙⵏⵜ ⵉⵙⵎⴷⵏ, ⵙⴳⵉⵙⵏ ⴰⵙⵉⴷⴼ ⵖⵔ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ 
ⵉⵡⵍ ⵏ ⵜⵓⵎⵥⵉⵢⵉⵏ, ⴷ ⵜⴷⵔⵙⵉ ⵏ ⵜⴷⵔⴰⵡⵜ ⵜⴰⵙⵔⵜⴰⵏⵜ ⴷ ⵓⵍⴽⴰⵎ ⵙ ⵡⴰⵎⵎⴰⵙⵏ ⵏ ⵜⵖⵜⵙⵜ ⴷ 
ⵜⵎⵙⵜⴳⴳⴰⵔⵜ. ⵎⴽⵍⵍⵉ ⵉⵜⵜⵣⵎⵎⵉⵎ ⵓⵙⵇⵇⵉⵎ ⴰⵎⴰⵟⵍ ⵉⵍⵍⴰⵏ ⴳ ⵓⵙⵎⵀⵍ ⵏ ⵙⵉⵏ ⵉⵏⴳⵎⴰⵎⵏ 
ⵉⴷⵓⵙⵜⵓⵔⵉⵏ, ⵜⵏ ⵉⴳⴰⵏ ⴷ ⴰⵏⴳⵎⴰⵎ ⵉⵜⵜⵓⵙⵎⴰⴳⵍⵏ ⵙ ⵜⵎⵣⴳⴳⵏⵜ ⴷ ⵓⵙⴱⴷⴷⵉ ⵏ ⵇⴰⵃ ⴰⵏⴰⵡⵏ ⵏ 
ⵓⵙⵏⵓⵃⵢⵓ ⴷ ⵓⵙⵇⵇⵉⵎ ⴰⵎⵛⵛⵉⵡⵕ ⵏ ⵜⵡⵊⴰ ⴷ ⵜⵎⵥⵉ.  

ⴳ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵉⵎⵇⵇⵔⴰⵏⵏ ⴳ ⵓⵡⵜⴰⵢ, ⴰⵔ ⵉⵜⵜⵣⵎⵎⵉⵎ ⵓⵙⵇⵇⵉⵎ ⴰⵏⴰⵎⵓⵔ ⵏ 
ⵉⵣⵔⴼⴰⵏ ⵏ ⵓⴼⴳⴰⵏ ⵜⴰⵏⴰⴱⴱⴰⵢⵜ ⵏ ⵓⵙⴰⵜⵉ ⵓⵍⴳⵉⵏ ⵉⵥⵍⵉⵏ ⵙ ⵓⴳⴳⵉⴷⵏ ⵉⵎⵇⵇⵔⴰⵏⵏ ⴳ ⵓⵡⵜⴰⵢ, 
ⴰⵢⵍⵍⵉ ⵉⵜⵜⴰⴷⵊⴰⵏ ⴰⴼⵔⴰⴳ ⵓⵍⴳⵉⵏ ⵉⵜⵜⵡⴰⴼⴽⴰⵏ ⵉ ⵜⴳⵔⵓⵎⵎⴰ ⴰⴷ ⵓⵔ ⵢⵉⵍⵉ ⴳ ⵓⵙⵡⵉⵔ, ⴰⵡⴷ 
ⵉⴹⵕⵉⵚⵏ ⵓⵍⴳⵉⵏⵏ ⵍⵍⵉ ⵙ ⵜⵍⵍⴰ ⵜⵡⵓⵔⵉ ⵓⵔ ⴷⴰ ⵜⵜⴰⵡⵙⵏ ⴳ ⵓⵙⴳⴷⵍ ⵏ ⵓⵙⵏⵓⵃⵢⵓ ⴷ ⵓⵙⵉⵜⵜⵉ ⴷ 
ⵓⵙⵙⵉⵏⴼ, ⵏⵏⴰ ⴳⴰⵏⵉⵏ ⵜⵉⵎⵙⴽⴰⵔⵉⵏ ⵉⵣⵎⵔⵏ ⴰⴷ ⴰⵡⴹⵏⵜ ⵜⴰⴳⵔⵓⵎⵎⴰ ⴰⴷ. ⵎⵇⵇⴰⵔ ⵉⵙⴹⵕⵚ 
ⵓⵙⵍⴳⵏ 65.15 ⵉⵣⴷⵉⵏ ⵙ ⵜⵎⵔⵙⴰⵍ ⵏ ⵓⵏⵀⵍⵍⴰ ⴰⵏⴰⵎⵓⵏ, ⴳⵉⵙⵏⵜ ⴰⵡⴷ ⵜⵉⵎⵔⵙⴰⵍ ⵏⵏⴰ ⵉⵏⵏⵖⵍⴼⵏ 
ⵙ ⵓⴳⴳⵉⴷⵏ ⵉⵡⵙⵙⴰⵔⵏ, ⵅⴼ ⵜⵓⴳⵜ ⵏ ⵉⵙⴱⴷⴰⴷⵏ ⵏⵏⴰ ⵉⵣⵎⵔⵏ ⴰⴷ ⵙⴷⵓⵙⵏ ⴰⴼⵔⴰⴳ ⵓⵍⴳⵉⵏ 
ⵏ ⵜⴳⵔⵓⵎⵎⴰ ⴰⴷ, ⵓⵔⵜⴰ ⴷ ⴼⴼⵉⵖⵏ ⵉⴹⵕⵉⵚⵏ ⵉⵎⵙⵙⵓⴷⵙⵏ ⵉⵜⵜⵡⴰⵙⴰⵢⵏ ⵉ ⵓⵣⵣⴳⵉⵔ ⵏⵏⵙ.

ⴳ ⵎⴰⴷ ⵉⵥⵍⵉⵏ ⵙ ⵉⵣⵔⴼⴰⵏ ⵏ ⵓⴳⴳⵉⴷⵏ ⵉⵎⴼⴰⵜⵜⵓⵢⵏ ⵙⴳ ⵜⵍⴻⵍⵍⵉ ⵏⵏⵙⵏ, ⵉⴱⵔⵔⴽ 
ⵓⵙⵇⵇⵉⵎ ⵙ ⵓⵙⴰⵔⵓⴼ ⴰⴳⵍⴷⴰⵏ ⴷ ⵉⴼⴼⵖⵏ ⴳ 4 ⵉⴱⵔⵉⵔ ⵏⵏⴰ ⵉⵚⴰⵃⴰⵏ ⵉ 5654 ⵏ ⵜⵎⵓⴳⵣⵉⵏ 
ⴷ ⵉⵎⵓⴳⵣⵏ ⵏ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ, ⴰⵢⵍⵍⵉ ⵉⴳⴰⵏ ⴰⴷⴰⵙ ⵏ 7% ⵏ ⵜⴰⴳⴰⵔⵜ ⵏ ⵜⵎⵓⴳⵣⵉⵏ ⴷ 
ⵉⵎⵓⴳⵣⵏ ⵏ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ. ⵎⴽⵍⵍⵉ ⴷ ⵢⵓⵡⴹ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ 
ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ ⴳ ⵓⵙⴳⴳⵯⴰⵙ 2020 ⵜⴰⵙⵎⵓⵜⵜⵔⵜ ⵏ 593 ⵏ ⵜⵏⵓⵔⵣⵉⵏ ⴷ ⵜⵓⵜⵔⵉⵡⵉⵏ 
ⵉⵥⵍⵉⵏ ⵙ ⵓⴳⴳⵉⴷⵏ ⵉⵎⴼⴰⵜⵜⵓⵢⵏ ⵙⴳ ⵜⵍⴻⵍⵍⵉ ⵏⵏⵙⵏ. ⵉⵙⵎⴰⴽⵍ ⵜⵏⵜ ⵓⵙⵇⵇⵉⵎ ⵉⴳ ⵜⵉⵎⴳⴳⵉⵜⵉⵏ 
ⴷ ⵢⵓⵙⴰⵏ ⵉ ⵅⴼ ⵡⴰⵏⴰⵡⵏ ⵏ ⵜⵏⵓⵔⵣⵉⵏ ⴷ ⵜⵓⵜⵔⵉⵡⵉⵏ ⵉⵜⵜⵓⵙⵏⴽⴷⵏ. ⵎⴽⵍⵍⵉ ⵉⴳⴰ ⵓⵙⵇⵇⵉⵎ ⴷ 
ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ ⴳ ⵓⵙⴳⴳⵯⴰⵙ ⵏ 2020 ⵜⴰⵙⵎⵓⵜⵜⵔⵜ ⵏ 45 ⵏ ⵉⵔⵣⴰⴼⵏ, ⵜⵜⵓⴳⴰⵏⵜ 
ⵅⵉⴼⵙ ⴽⵔⴰ ⵏ ⵜⴰⵏⴰⴹⵉⵏ ⵉⵎⵓⵏⵏ ⴷ ⴽⵔⴰ ⵏ ⵉⵙⵖⵍⴰⴼ ⵉ ⵓⵙⵓⴳⵔ ⵏ ⵉⵣⵔⴼⴰⵏ ⵏ ⵉⵎⵓⴳⵣⵏ ⴷ 
ⵜⵎⵓⴳⵣⵉⵏ ⵏ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ ⴷ ⵜⴰⵏⵙⴼⴳⴰⵏⵜ ⵏ ⵉⵙⴰⵢⵔⴰⵔⵏ ⵏⵏⵙ. ⵜⵜⵢⴰⵣⴰⵏⵏ ⵉⵙⵖⵍⴰⴼ 
ⴰⴷ ⵉ ⵜⵙⴳⴳⵯⵉⵏ ⵜⵉⵎⵥⵍⴰⵢ, ⵉⴹⴼⵕ ⴰⵣⵣⴳⵉⵔ ⵏⵏⵙⵏⵜ. 

ⴳ ⵎⴰⴷ ⵉⵥⵍⵉⵏ ⵙ ⵉⵣⵔⴼⴰⵏ ⵏ ⵉⵎⵣⵡⴰⴳⵏ ⴷ ⵉⵎⵔⴳⵓⵙⵏ ⴷ ⵉⵎⵙⵙⵓⵜⵔⵏ ⵏ ⵜⵓⵔⴳⵙⴰ, 
ⵜⵙⵙⵓⵜⵜⵉⵢ ⵜⴰⵙⵙⴰⵙⵜ ⵏ ⵓⴱⴰⵢⵢⵓⵕ ⵙⴳ ⵜⵍⵖⵓⵖⵉ ⵏ ⴽⵉⴳⴰⵏ ⵙⴳⵉⵙⵏ ⵉⴷⴷⵖ ⴰⵖⵓⵍⵏ ⴷⴰ 
ⵜⵜⴷⴷⵔⵏ ⵢⴰⵏ ⵓⵙⵓⵔⵙ ⵓⵔ ⵉⵣⵣⴳⵉⵏ, ⵍⵓⵎⴰⵔ ⵙ ⵜⵎⵏⵜⵉⵍⵜ ⵏ ⵜⵎⵣⴰⵍⵜ ⵏ ⵜⴱⵔⵉⴷⵉⵏ ⵏ ⵓⵙⵉⴷⴷⵔ, 
ⴰⵢⵍⵍⵉ ⵉⵙⴳⵓⴷⵉⵢⵏ ⵉⵎⵓⴽⵔⵉⵙⵏ ⵉⵣⴷⵉⵏ ⵙ ⵓⵣⵔⴼ ⵏⵏⵙⵏ ⴳ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ. 
ⵎⴽⵍⵍⵉ ⵉⵙⵎⵏⵜⵍ ⵡⴰⵔ ⵓⵟⵟⵓⴼ ⵏ ⵉⵜⵙⵏ ⴳⵉⵙⵏ ⵜⴰⵣⴷⵓⵖⵜ ⴷ ⵢⵓⵙⴰⵏ ⴳ ⵜⵎⵔⵏⴰⵡⵜ ⵏ ⵉⵎⵉⵣⴰⵏ ⵏ 
ⵡⴰⵟⵟⴰⵏ ⵙ ⵓⴼⵉⵔⵓⵙ ⵏ ⴽⵓⴼⵉⴷ19. ⴰⵔ ⵉⵜⵜⵣⵎⵎⵉⵎ ⵓⵙⵇⵇⵉⵎ ⵜⵉⵙⵏⵜⴰⵢⵉⵏ ⵏⵏⴰ ⴳⴰⵏⵜ ⵜⵏⴱⴰⴹⵉⵏ 
ⵜⵉⴳⴷⵓⴷⴰⵏⵉⵏ ⴷ ⵜⵎⴳⴳⴰⵢⵉⵏ ⵏ ⵡⴰⵎⵓⵏ ⵓⵖⵔⵉⵎ ⵉⵙⵡⵓⵜⵜⵙⵏ ⵜⵉⴼⵙⵙⵉ ⵏ ⵜⴼⵙⵏⴰ ⵏ ⵉⴷⵔⵉⵣⵏ ⵏ 
ⵜⴰⵙⵙⴰⵙⵜ ⵏ ⵓⴱⴰⵢⵢⵓⵕ ⵅⴼ ⵉⵣⵔⴼⴰⵏ ⵏ ⵜⴳⵔⵓⵎⵎⴰ ⴰⴷ.



ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2020 ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ

ⴳ ⵎⴰⴷ ⵉⵣⴷⵉⵏ ⵙ ⵓⵙⵎⴰⵢⵏⵓ ⵏ ⵜⴽⴰⵕⴹⴰ ⵏ ⵜⵣⴷⵓⵖⵜ ⵏⵉⵖ ⴰⵙⵖⵕⴹ ⵏ ⵜⵓⵔⴰⴳⵜ ⵏ ⵜⵣⴷⵓⵖⵜ, ⵢⵓⵣⵏ 
ⵓⵙⵇⵇⵉⵎ ⵉ ⵜⵎⴰⵡⴰⵙⵜ ⵏ ⵓⴳⵏⵙⵓ ⵅⴼ ⵜⵎⵙⴰⵔⵜ ⵏ ⵜⵔⴳⵍⴰ ⵏ ⵜⵏⴰⴼⵓⵜⵉⵏ ⵏ ⵓⵎⴰⵜⵔ ⵏ ⵉⴱⵕⵕⴰⵏⵉⵢⵏ 
ⴷ ⵜⵖⵜⵙⵜ ⵏ ⵓⵙⵖⵕⴹ ⵉⴼⴼⵔⵏ ⵉ ⵜⵏⵜⴰⵎⵉⵏ ⵏ ⵓⵙⵉⵙⵙⵏ, ⵅⴼ ⵓⵙⵓⵖⴷ ⵏ ⵓⵙⵓⴳⵔ ⵏ ⵓⵣⵔⴼ ⵏ 
ⵓⵙⵉⴷⴼ ⵖⵔ ⵓⵎⵍⵉ ⵉⵣⴷⵉⵏ ⵙ ⵉⵍⴳⴰⵎⵏ ⵏⵏⴰ ⵙ ⴷ ⵉⵇⵇⴰⵏ ⴰⴷ ⵜⵏ ⵡⵇⵇⵔⵏ ⵉⴱⵕⵕⴰⵏⵉⵢⵏ ⴰⴷ 
ⴽⵓⴷⵏⵏⴰ ⵏⵏⵓⵕⵥⵎⵏⵜ ⴷⴰⵖ ⵜⵏⴰⴼⵓⵜⵉⵏ ⴰⴷ, ⴰⴼⴰⴷ ⴰⴷ ⵙⵙⵉⵏⴼⵏ ⵜⵉⵕⵥⵉ ⵏ ⵓⵙⵍⴳⵏ.

ⵜⴰⵏⴽⵔⴰ ⵙ ⵉⵣⵔⴼⴰⵏ ⵏ ⵓⴼⴳⴰⵏ
ⵉⵙⵙⵓⴼⵖ ⴷ ⵓⵙⵇⵇⵉⵎ ⴳ ⵓⵣⵎⵣ ⵏⵏⴰ ⵜⵓⵎⵥ ⵜⴰⵏⴰⴹⵜ ⴰⴷ 8 ⵏ ⵜⴰⵏⴰⴹⵉⵏ ⴷ ⵜⵎⵙⵙⴽⵜⵉⵜⵉⵏ ⴷ 
ⵉⵎⵏⴰⴷⵏ ⴳ ⵎⴰⴷ ⵉⵥⵍⵉⵏ ⵙ ⵜⵓⴳⵜ ⵏ ⵉⵙⵏⴼⴰⵔⵏ ⵏ ⵉⵙⵍⴳⵏⵏ. ⵉⵣⴷⵉ ⵓⵙⴽⴽⵉⵏ ⵙ ⵎⴰⴷ ⴷ ⵉⴷⴷⴰⵏ:

	 ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵅⴼ ⵡⴰⴷⴷⴰⴷ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ ⴳ 
ⵓⵙⴳⴳⵯⴰⵙ 2019;

	 ⵜⴰⵏⴰⴹⵜ ⵜⴰⵙⴳⵓⵎⴰⵏⵜ ⵅⴼ ⵜⵙⴽⴰⵏⵉⵏ ⵏ ⵍⵃⵓⵙⵉⵎⴰ8

	 ⵜⴰⵏⴰⴹⵜ ⵜⴰⵙⴳⵓⵎⴰⵏⵜ ⵅⴼ ⵜⵙⴽⴰⵏⵉⵏ ⵏ ⵊⵕⴰⴷⴰ9

	 ⵜⴰⵏⵏⴰⵢⵉⵏ ⴷ ⵉⵙⵖⵍⴰⴼ ⵅⴼ ⵓⵙⵏⴼⴰⵔ ⵏ ⵓⵙⵍⴳⵏ 72.18 ⵉⵣⴷⵉⵏ ⴷ ⵓⵏⴳⵔⴰⵡ ⵏ ⵓⵙⵡⵓⵜⵜⵙ 
ⵏ ⵉⵎⵙⴱⵖⵔⵏ ⵙⴳ ⵉⵖⴰⵡⴰⵙⵏ ⵏ ⵡⴰⵏⵏⴰⵍ ⴰⵏⴰⵎⵓⵏ ⵙ ⵓⵙⵔⵓⵙ ⵏ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ 
ⵉⵣⵣⵎⴰⵎⵏ10

	 ⴰⵎⵏⴰⴷ ⴰⵎⵛⵛⵉⵡⵕ ⵅⴼ ⵓⵙⵏⴼⴰⵔ ⵏ ⵓⵙⵍⴳⵏ 46.19 ⵉⵣⴷⵉⵏ ⴷ ⵓⵏⴳⵎⴰⵎ ⴰⵏⴰⵎⵓⵔ ⵏ 
ⵜⵣⴷⴳⵉ ⴷ ⵡⴰⵔⴰⵢ ⵙⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ ⵏⵏⵙ11

	 ⵉⵏⵥⵉⵜⵏ ⴷ ⵉⵙⵖⵍⴰⴼ ⵅⴼ ⵓⵙⵏⴼⴰⵔ ⵏ ⵓⵙⵍⴳⵏ 56.20 ⵉⵣⴷⵉⵏ ⵙ ⵉⵙⴰⵍⴰⵢⵏ ⴷ ⵓⵙⵏⴼⴰⵔ 
ⵏ ⵓⵙⵍⴳⵏ 55.20 ⵉⵣⴷⵉⵏ ⵙ ⵓⵙⵏⴼⵍ ⵏ ⵓⵙⵍⴳⵏ 01.09 ⴷ ⵢⵓⵡⵉⵏ ⵅⴼ ⵓⵙⵔⵓⵙ ⵏ ⵜⵎⵔⵙⵍⵜ 
ⵜⴰⵏⴰⵎⵓⵔⵜ ⵏ ⵉⵙⴰⵍⴰⵢⵏ ⴷ ⵓⵙⵎⴰⴷ ⵏⵏⵙ;

	 ⵜⴰⵎⵙⵙⴽⵜⵉⵜ ⵅⴼ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ ⴷⴷⴰⵡ ⵓⵣⵡⵍ “ⵜⴰⵎⵢⴰⴳⴰⵏⵜ ⵏ ⵉⵣⵔⴼⴰⵏ ⴷ 
ⵜⵍⴻⵍⵍⵉⵢⵉⵏ ⴳ ⵍⵎⵖⵔⵉⴱ...ⵉ ⵜⵎⵖⵓⵏⵜ ⵜⴰⵏⴰⵎⵓⵏⵜ ⵜⴰⵎⴰⵢⵏⵓⵜ”12;

	 ⴰⵙⵖⵍⴼ ⵢⴰⴹⵏⵉⵏ ⵉⵜⵜⵓⵔⵏⴰⵏ ⵉ ⵜⵎⵙⵙⴽⵜⵉⵜ ⵏⵏⵙ ⵅⴼ “ⵜⴰⵎⵢⴳⴰⵏⵜ ⵏ ⵉⵣⵔⴼⴰⵏ ⴷ 
ⵜⵍⴻⵍⵍⵉⵢⵉⵏ ⴳ ⵍⵎⵖⵔⵉⴱ... ⵉ ⵢⴰⵜ ⵜⵎⵖⵓⵏⵜ ⵜⴰⵏⴰⵎⵓⵏⵜ ⵜⴰⵎⴰⵢⵏⵓⵜ” 

ⵎⴽⵍⵍⵉ ⵉⵙⵏⵎⴰⵍⴰ ⵓⵙⵇⵇⵉⵎ ⴷ ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ 165 ⵏ ⵉⵎⵓⵙⵙⵓⵜⵏⵜ ⵉⵣⴷⵉⵏ ⵙ 
8 -  https://cndh.ma/sites/default/files/mlkhs_tqryr_htjjt_lhsym.pdf
9 -  https://cndh.ma/sites/default/files/cndh_-_rapport_jerada_va_1.pdf
10 - https://www.cndh.ma/ar/blgt-shfy/lmjls-lwtny-lhqwq-lnsn-yqdm-llbrlmn-bgrftyh-twsyth-wmlhzth-
bshn-mshrw-lqnwn-rqm-7218
11 - https://www.cndh.ma/ar/blgt-shfy/lmjls-lwtny-lhqwq-lnsn-yqdm-ryh-bkhsws-mshrw-lqnwn-rqm-
4619-lmtlq-blhyy-lwtny-llnzh-wlwqy
12 -  https://www.cndh.ma/sites/default/files/mdhkr_lmjls-_lnmwdhj_ltnmwy_ljdyd_2.pdf



ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2020 ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ

ⵓⵙⴳⵎⵉ ⵅⴼ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⵙⴼⵔⴽ ⵙⵉⵔⵙⵏ ⴷ ⵜⵓⴳⵉ ⵏ ⵓⵎⴹⴰⴽⴰⵕ ⵅⵉⴼⵙⵏ ⴷ 
ⵓⵙⴷⵓⵙ ⵏ ⵜⵣⵎⵎⴰⵔ ⵏ ⵜⵓⴳⵜ ⵏ ⵉⵎⴳⴳⴰⵢⵏ ⴳ ⵢⵉⴳⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⴷ ⵜⵎⵣⵉⵣⵣⵍⵉⵏ 
ⵜⵉⵙⴼⵔⴽⴰⵏⵉⵏ, ⴷ ⵓⵙⵏⵎⴰⵍⴰ ⵏ ⵉⵏⵎⵓⵇⵇⴰⵔⵏ ⴷ ⵜⵙⵓⵡⴰⵔ ⴷ ⵜⵉⵏⴰⵡⵉⵏ, ⴷ ⵓⴼⵙⵔ ⵏ ⵜⵓⵙⵙⵏⵉⵡⵉⵏ 
ⵉⵥⵍⵉⵏ ⵙ ⵉⵣⵔⴼⴰⵏ ⵏ ⵓⴼⴳⴰⵏ. ⵎⴽⵍⵍⵉ ⵉⵣⵣⵉⴳⵣ ⵓⵙⵇⵇⵉⵎ, ⵙ ⵓⵙⵉⵏⴰⴳ ⵕⵕⴱⴰⵟ -ⴷⵔⵉⵙ 
ⴱⵏⵣⴽⵔⵉ- ⵉ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵓⵙⴳⴳⵯⴰⵙ ⵏ 2020, ⴰⵖⴰⵡⴰⵙ ⵏⵏⵙ ⵉⵣⴷⵉⵏ ⵙ ⵓⵙⵏⵎⴰⵍⴰ ⵏ 
ⵉⵏⵎⵓⵇⵇⴰⵔⵏ ⵉⵙⵡⵓⵜⵜⵙⵏ ⴰⵙⴱⵓⵖⵍⵓ ⵏ ⵓⵖⴰⵡⴰⵙ ⵏ ⵜⵡⵓⵔⵉ ⵏⵏⵙ ⴰⵙⵜⵕⴰⵜⵉⵊⵉ ⴷ ⵜⵎⵢⵉⵡⵉⵜⵉⵏ ⵏ 
ⵓⵙⴰⵏⵓⵏ, ⴷ ⵓⵙⵡⵓⵔⵉ ⵅⴼ ⵓⵙⵎⵓⵏ ⵏ ⵜⵏⵜⴰⵎⵉⵏ ⵉⵥⵍⵉⵏ ⵙ ⵜⵙⵓⵜⴰⵍ ⵜⵉⵎⵙⵙⴰⵏⵓⵏⵉⵏ.

ⵎⴽⵍⵍⵉ ⵢⵉⵡⵣ ⵓⵙⵇⵇⵉⵎ ⵅⴼ ⵓⵎⴷⴰⵢ ⴰⵡⴰⵙⴰⵏ ⵉ ⵎⴰⴷ ⵉⵜⵜⵓⴼⵙⴰⵔⵏ ⴳ ⵜⵖⵏⵙⴰ ⴷ ⵓⵏⵏⵖⵎⵙ ⴷ 
ⵉⵎⴰⵙⵙⵏ ⵉⵎⴰⵢⵏⵓⵜⵏ ⵏ ⵓⵏⵏⵖⵎⵙ, ⴷ ⵓⵎⵔⴰⵔⴰ ⴷⵉⴷⵙ ⵉⴷⴷⵖ ⵜⴳⴰ ⵢⴰⵏ ⵉⵎⵉⵙ ⵉⵜⵜⴰⵡⵙⵙⵏ ⴳ 
ⵓⵙⵖⴰⵍ ⵏ ⵜⵎⵢⴰⴳⴰⵏⵜ ⵏ ⵉⵣⵔⴼⴰⵏ ⴷ ⵓⴹⴼⴼⵓⵕ ⵏ ⵜⵣⵣⵉⴳⵣⵉⵏ ⵜⵉⵎⴰⵢⵏⵓⵜⵉⵏ ⴷ ⵓⵎⴷⴰⵢ ⵏ ⵎⴰⴷ 
ⵉⵜⵜⵡⴰⵏⵏⴰⵏ ⵙⴳ ⵜⵎⵙⵍⴰⵢⵉⵏ ⵉⵣⴷⵉⵏ ⵙ ⵜⵕⵥⵉⵢⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ. ⴳ ⵓⵎⵏⵉⴷ ⴰⴷ, ⵉⵟⵟⴰⴼ 
ⵓⵙⵇⵇⵉⵎ ⵢⴰⵜ ⵜⵖⵔⴰⵙⵜ ⵜⴰⵎⵖⵍⴰⵍⵜ ⵢⵉⵡⵣⵏ ⵅⴼ ⵓⴹⴼⴼⵓⵕ ⴷ ⵓⵎⴷⴰⵢ ⵏ ⵉⵣⵔⴼⴰⵏ ⵏ ⵓⴼⴳⴰⵏ. 

ⵜⵉⵣⴷⴰⵢⵉⵏ ⵏ ⵓⵎⵢⴰⵡⴰⵙ ⴳ ⵓⵙⵓⵔⵙ ⴰⵏⴰⵎⵓⵔ
ⵉⵙⵡⵓⵔⵉ ⵓⵙⵇⵇⵉⵎ ⵅⴼ ⵓⵙⴷⵓⵙ ⵏ ⵜⵣⴷⴰⵢⵉⵏ ⵏ ⵓⵎⵢⴰⵡⴰⵙ ⴷ ⵜⵎⵔⵙⵍⵜ ⵜⵓⵣⵔⵉⴼⵜ, ⵙ 
ⵓⵣⵣⴳⵉⵔ ⵏ ⵉⵎⵏⵣⴰⵢⵏ ⵏ ⴱⵉⵍⴳⵔⴰⴷ ⵉⵙⴷⵓⵙⵏ ⵜⴰⵣⴷⴰⵢⵜ ⵉⵏⴳⵔ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ 
ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵉ ⵓⵡⵜⵜⴰⵙ ⵏ ⵡⴰⵏⵏⴰⵍ ⵏ ⵓⵙⵖⵣⵏ ⵏ ⵜⵎⵢⴰⴷⴰⵙⵜ 
ⵉⵙⵏⴰⵍⵏ ⵅⴼ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵡⵓⵔⵉ ⵏ ⵜⵎⵔⵙⵍⵜ ⵜⵓⵣⵔⵉⴼⵜ, ⵣⵓⵏⴷ ⵉⴳⵔⴰⵏ ⵏ ⵓⵣⵣⵔⴰⴼ 
ⴷ ⵓⵎⴰⵜⵔ ⵏ ⵜⵡⵓⵔⵉ ⵜⵓⵏⴱⵉⴹⵜ ⴷ ⵓⵙⵉⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴷ ⵜⴷⵉⴱⵍⵓⵎⴰⵙⵉⵜ 
ⵜⴰⴱⵕⵍⴰⵎⴰⵏⵉⵜ ⵏ ⵜⵏⴱⴰⴹⵉⵏ ⴷ ⵉⵏⴳⵎⴰⵎⵏ ⴷ ⵉⵏⴽⵛⴰⵎⵏ ⴳ ⵓⵎⵔⴰⵔⴰ ⵓⵎⵏⵉⴳ ⴷ ⵜⵙⵏⵜⴰⵢⵉⵏ ⴰⴷ 
ⴷ ⵜⵢⴰⴼⵓⵜⵉⵏ ⵏⵏⵙⵏⵜ ⵙ ⵎⴰⴷ ⵉⵜⵜⴰⵡⵙⵏ ⴳ ⵓⵙⴷⵓⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⴼⵔⴰⴳ ⵏⵏⵙⵏ. 
ⵎⴽⵍⵍⵉ ⵉⵙⵙⵉⵜⵉⴳ ⵜⴰⵙⵏⵜⴰⵢⵜ ⵏ ⵓⵏⵎⵓⵇⵇⴰⵔ ⴰⵎⵛⵛⵉⵡⵕ ⴷ ⵓⵙⵇⵇⵉⵎ ⴳ ⵓⵙⴰⵜⵉ ⵏ ⵜⵙⵎⵉⴳⵍⵜ 
ⵏ ⵜⵓⴽⵣⴰ ⵅⴼ ⵓⵙⵓⵔⵙ ⵏ ⵜⵎⵔⵙⴰⵍ ⵜⵉⵎⵖⵣⵓⵜⵉⵏ. ⵢⵉⵡⵣ ⵓⵙⵇⵇⵉⵎ ⵓⵍⴰ ⵅⴼ ⵓⵙⴷⵓⵙ ⵏ 
ⵓⵎⵙⴰⵡⴰⴹ ⵏⵏⵙ ⴷ ⵜⵎⵔⵙⵜ ⵜⵓⵣⵔⵉⴼⵜ, ⵙ ⵓⵙⵉⵡⴹ ⵏ ⵇⴰⵃ ⵜⵉⵥⵕⵉⴳⵉⵏ ⵏⵏⵙ ⵉ ⵉⵙⴳⴰⵔ ⵏ 
ⵓⴱⵕⵍⴰⵎⴰⵏ, ⴷ ⵓⵙⵏⵓⴱⴳ ⵏ ⵉⴽⴰⴱⴰⵔⵏ ⵉⴱⵕⵍⴰⵎⴰⵏⵉⵢⵏ ⵉⴳⵔⴰⵖⵍⴰⵏⵏ, ⵉ ⵓⵎⵔⴰⵔⴰ ⵅⴼ ⵉⴳⵔⴰⵏ 
ⵏ ⵜⴰⵡⵉⵜ ⵉⵙⵙⴰⵔⵏ. ⵙⵡⵓⵔⵉⵏⵜ ⵜⵎⵔⵙⴰⵍ ⵙ ⵙⵏⴰⵜ ⵅⴼ ⵓⵙⵎⴰⵢⵏⵓ ⵏ ⵜⵎⵙⵙⴽⵜⵉⵜ ⵏ ⵓⵎⵙⴰⵙⴰ 
ⵉⵜⵜⵓⵙⴳⵎⴹⵏ ⵉⵏⴳⵔ ⵓⵙⵇⵇⵉⵎ ⴷ ⵓⴱⵕⵍⴰⵎⴰⵏ ⵙ ⵜⵎⵚⵕⵉⵢⵉⵏ ⵏⵏⵙ ⵙ ⵙⵏⴰⵜ ⴳ 10 ⴷⵓⵊⴰⵏⴱⵉⵔ 
2014 ⵍⵍⵉ ⵔⴰⴷ ⵉⵜⵜⵓⵙⴳⵎⴹ ⵉⵎⴰⵍ.

ⵎⴽⵍⵍⵉ ⵉⵣⵣⵉⴳⵣ ⵓⵙⵇⵇⵉⵎ ⵜⵉⵣⴷⴰⵢⵉⵏ ⵏ ⵓⵎⵔⴰⵔⴰ ⴰⴽⴷ ⵜⵏⴱⴰⴹⵜ ⵅⴼ ⵜⵓⴳⵜ ⵏ ⵉⵙⵓⵔⵙⵏ 
ⴷ ⴰⴽⴷ ⵜⵓⴳⵜ ⵏ ⵢⵉⴳⵔⴰⵏ, ⵉⵖ ⵉⴳⴰ ⵎⴰⴷ ⵉⵥⵍⵉⵏ ⵙ ⵜⴷⵔⴰⵡⵜ ⴳ ⵉⵏⵎⵓⵇⵇⴰⵔⵏ ⴷ ⵜⵉⵏⴰⵡⵉⵏ ⵏⵉⵖ 
ⵙ ⵜⵏⴽⴷⴰ ⵏ ⵉⵙⵎⴰⵇⵇⵍⵏ ⴷ ⵉⵎⵏⴰⴷⵏ ⵅⴼ ⵜⵎⵙⵍⴰⵢⵉⵏ ⵜⵉⵏⴱⴷⴰⵔⵉⵏ ⵏ ⵓⵎⴹⴰⴽⴰⵕ. ⴳ ⵓⵣⵎⵣ ⵍⵍⵉ 
ⵖ ⴷⴰ ⵉⵙⵙⵉⵜⵉⴳ ⵓⵙⵇⵇⵉⵎ ⴰⵙⵓⵔⵙ ⵏ ⵓⵎⵢⴰⵡⴰⵙ ⵓⵎⵏⵉⴳ ⴰⴽⴷ ⵜⵏⴱⴰⴹⵜ ⴳ ⴽⵉⴳⴰⵏ ⵏ ⵉⴳⵔⴰⵏ, 
ⵙⴳⵉⵙⵏ ⴰⴹⴼⴼⵓⵕ ⵏ ⵓⵙⵎⵀⵍ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ ⵓⵎⵙⴼⵔⵓ ⴷ ⵓⵎⵔⴰⵔⴰ ⵏ 
ⴽⵔⴰ ⵏ ⵉⴳⵔⴰⵏ ⴰⴽⴷ ⵜⵎⵢⴰⵣⴰⵏⵉⵏ ⵏⵏⵙ ⵉⵥⵍⵉⵏ ⵙ ⵜⵏⵓⵔⵣⵉⵏ ⴷ ⵜⵢⴰⴼⵓⵜⵉⵏ ⵏ ⵉⵔⵣⴰⴼⵏ ⵏⵏⵙ, ⵎⴰⵛ 
ⴰⵔ ⵉⵜⵜⵣⵎⵎⵉⵎ ⵡⴰⵔ ⵜⵙⴰⵖⵓⵍⵜ ⵏ ⵎⵏⵏⴰⵡ ⵏ ⵉⵙⵏⴼⴰⵔ ⵏ ⵉⵙⵍⴳⵏⵏ ⵏⵏⴰ ⴷⴰⵔ ⵉⵍⵍⴰ ⵓⵣⴷⴰⵢ ⵙ 
ⵉⵣⵔⴼⴰⵏ ⵏ ⵓⴼⴳⴰⵏ  ⵅⴼ ⵓⵙⵇⵇⵉⵎ ⴰⴼⴰⴷ ⴰⴷ ⴼⵍⵍⴰⵙⵏ ⵉⴼⴽ ⴰⵎⵏⴰⴷ ⵏⵏⵙ, ⵙ ⵓⵙⵎⵀⵍ ⵏ ⵓⵎⵏⵏⵉ 
25 ⵙⴳ ⵓⵙⵍⴳⵏ ⵜ ⵉⵙⵏⵎⴰⵍⴰⵏ; ⴷ ⵡⴰⵔ ⴰⵎⵔⴰⵔⴰ ⵏ ⴽⵔⴰ ⵏ ⵉⴳⵔⴰⵏ ⵉⵏⴱⴰⴹⵏ ⴰⴽⴷ ⵜⵎⵢⴰⵣⴰⵏⵉⵏ ⵏ 

ⵓⵙⵇⵇⵉⵎ ⵉⵥⵍⵉⵏ ⵙ ⵜⵏⵓⵔⵣⵉⵏ ⴷ ⵜⵙⴰⵖⵓⵍⵉⵏ ⴷ ⵜⵓⵜⵔⵉⵡⵉⵏ ⵙ ⵓⵣⵣⴳⵉⵔ ⵏ ⵉⴱⴹⵉⵜⵏ.

ⴳ ⵎⴰⴷ ⵉⵥⵍⵉⵏ ⵙ ⵜⵣⴷⴰⵢⵜ ⴷ ⵜⵏⴱⴰⴹⵉⵏ ⵜⵉⵏⵣⵔⴰⴼⵉⵏ, ⵉⵙⵙⴰⵖⵓⵍ ⵓⵙⵇⵇⵉⵎ ⵅⴼ ⵜⵙⵏⵓⵔⴰⵢⵜ 
ⵜⴰⵎⴰⵜⴰⵢⵜ ⵜⵉⵏⵓⵔⵣⵉⵏ ⵏⵏⴰ ⵉⴽⵛⵎⵏ ⴳ ⵜⵉⴽⴽⵉⵜⵉⵏ ⵏⵏⵙ. ⵎⴽⵍⵍⵉ ⵢⵓⵡⵙ ⴳ ⵜⵓⴳⵜ ⵏ ⵉⵏⵎⵓⵇⵇⴰⵔⵏ 
ⴷ ⵜⵉⵏⴰⵡⵉⵏ ⴷ ⵜⵙⵓⵜⴰⵍ ⵜⵉⵎⵙⵙⴰⵏⵓⵏⵉⵏ ⵏⵏⴰ ⵙⵏⵎⴰⵍⴰⵏⵜ ⵜⵏⴱⴰⴹⵉⵏ ⴰⴷ, ⵙⴳ ⵜⵙⴳⴰ ⵢⴰⴹⵏⵉⵏ ⵉⵖⵔⴰ 
ⴰⵙⵏⵜ ⴰⴷ ⴷⵔⵓⵏⵜ ⴳ ⵉⵏⵎⵓⵇⵇⴰⵔⵏ ⵏⵏⴰ ⵉⵙⵏⵎⴰⵍⴰ.

ⵉⵍⴰ ⵓⵎⵔⴰⵔⴰ ⵉⵜⵜⵓⵙⵓⴷⵙⵏ ⴷ ⵡⴰⴷⴰ ⵉⵕⵡⴰⵏ ⴰⴽⴷ ⵉⵏⴳⵎⴰⵎⵏ ⵏ ⵡⴰⵎⵓⵏ ⵓⵖⵔⵉⵎ ⴰⵜⵉⴳ 
ⵎⵇⵇⵓⵔⵏ ⵖ ⴷⴰⵔ ⵓⵙⵇⵇⵉⵎ ⴰⴼⴰⴷ ⴰⴷ ⵙⴽⵔⵏ ⵜⵉⵙⵎⵉⴳⴰⵍ ⵏⵏⵙⵏ ⵙ ⵜⴱⵔⵉⴷⵜ ⵉⵕⵡⴰⵏ, ⵢⵓⴳⴳⴰ 
ⴷ ⵓⵎⵔⴰⵔⴰ ⴰⴷ ⵖ ⴽⵉⴳⴰⵏ ⵏ ⵉⵙⵓⵔⵙⵏ, ⵉⴷⴷⵖ ⴷⴰⵔⵙ ⵉⴳⴰ ⵡⴰⵎⵓⵏ ⵓⵖⵔⵉⵎ ⴷ ⵉⵎⵙⵜⴰⵏⵏ 
ⵅⴼ ⵉⵣⵔⴼⴰⵏ ⵏ ⵓⴼⴳⴰⵏ ⵢⴰⵏ ⵉⵙⴳⵔ ⴰⵎⵇⵇⵔⴰⵏ ⴳ ⵜⴳⵎⴰⵡⴰⵏⵜ ⵏ ⵓⵙⵇⵇⵉⵎ ⵙⴳ ⵉⵙⴳⵔⴰⵏ 
ⵢⴰⴹⵏⵉⵏ ⵉⵙⵓⴳⵔⵏ ⵜⴰⵎⴰⴳⵓⵜ ⴷ ⵓⵎⵢⴰⵏⴰⵡ ⵏⵏⴰ ⵉⵙⴷⵓⵙⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵉⴷⴷⵖ ⴳⵏⵙⴻⵙⵏ 
ⴽⵉⴳⴰⵏ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⴷ ⵉⴳⵎⴰⵎⵏ ⵏ ⵜⵙⵇⵇⵉⵎⵉⵏ ⵏⵏⵙ ⵜⵉⵏⵎⵏⴰⴹⵉⵏ ⵜⵉⵎⴰⴷⴷⴰⵙⵉⵏ ⵏ ⵡⴰⵎⵓⵏ 
ⵓⵖⵔⵉⵎ. ⴰⵔ ⵜⴻⵜⵜⴰⴷⵊⴰ ⵜⵉⵍⵉⵜ ⵏ ⵜⴳⵏⵙⴻⵙⵜ ⴰⴷ ⴰⵙⵡⵀⵏ ⵏ ⵜⵙⵎⵉⴳⵍⵜ ⵏ ⵓⵙⵇⵇⵉⵎ ⴳ ⵓⵙⵉⵜⴳ 
ⵏ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵜⴱⵔⵉⴷⵜ ⵜⴰⵎⵙⵖⴰⵔⵓⵜ ⵉⵙⵎⴷⵏ. ⵅⴼ ⵉⴳⴳⵉ ⵏ ⵎⴰⵢⴰ, ⴳⴰⵏ 
ⵉⴳⵎⴰⵎⵏ ⵍⵍⵉ ⵓⵔ ⵉⴳⵏⵙⴻⵙⵏ ⵜⵉⵎⴰⴷⴷⴰⵙⵉⵏ ⵏ ⵡⴰⵎⵓⵏ ⵓⵖⵔⵉⵎ ⴰⴳⵏⵙⵓ ⵏ ⵓⵙⵇⵇⵉⵎ ⵉⴼⴳⴳⴰⵢⵏ 
ⴳ ⵉⵏⴳⵎⴰⵎⵏ ⴷ ⵜⵙⵏⵜⴰⵢⵉⵏ ⵜⵓⵖⵔⵉⵎⵉⵏ. 

ⵎⴽⵍⵍⵉ ⵉⵙⵡⵓⵔⵉ ⵓⵙⵇⵇⵉⵎ ⵅⴼ ⵓⵙⴷⵔⴰⵡ ⵏ ⵜⵎⴰⴷⴷⴰⵙⵉⵏ ⵏ ⵡⴰⵎⵓⵏ ⵓⵖⵔⵉⵎ ⴳ ⵜⵓⴳⵜ ⵏ 
ⵜⵙⵏⵜⴰⵢⵉⵏ ⴷ ⵉⵎⵓⵙⵙⵓⵜⵏ ⵏⵏⴰ ⵉⵙⴽⵔ, ⵙ ⵉⵏⵎⵓⵇⵇⴰⵔⵏ ⵉⵎⵛⵛⵉⵡⵕⵏ ⴷ ⵜⵙⵇⵇⵉⵎⵉⵏ ⵏ ⵓⵙⵙⴼⵍⴷ 
ⵉⵥⵍⵉⵏ ⵙ ⴽⵉⴳⴰⵏ ⵏ ⵜⵎⵙⵍⴰⵢⵉⵏ ⵏⵏⴰ ⴳ ⵉⴳⴰ ⵡⴰⵎⵓⵏ ⵓⵖⵔⵉⵎ ⴰⵎⴷⵔⴰⵡ ⴰⵎⵇⵇⵔⴰⵏ, ⵣⵓⵏⴷ ⵉⵣⵔⴼⴰⵏ 
ⵏ ⵡⴰⵣⵣⴰⵏⵏ ⴷ ⵉⵣⵔⴼⴰⵏ ⵏ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ ⴷ ⵉⵣⵔⴼⴰⵏ ⵏ ⵜⵎⵖⴰⵔⵜ ⴷ 
ⵉⵣⵔⴼⴰⵏ ⵏ ⵉⵎⵣⵡⴰⴳⵏ ⴷ ⵜⵎⵙⵏⴽⴰⵔⵜ ⵏ ⵓⵙⵔⴼⵓⴼⵏ ⴷ ⵓⵙⴳⵎⵉ ⵅⴼ ⵉⵣⵔⴼⴰⵏ ⵏ ⵓⴼⴳⴰⵏ ⴷ 
ⵓⵣⵔⴼ ⴳ ⵜⴷⵓⵙⵉ ⴷ ⵜⵕⵥⵉⵢⵉⵏ ⵉⵀⵔⵛⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵎⴰⴷ ⵉⵣⵔⵉⵏ. ⵎⴽⴽⵍⵉ ⵉⵏⵏⴰⵍ 
ⵓⵙⵇⵇⵉⵎ ⵜⵉⵎⴰⴷⴷⴰⵙⵉⵏ ⵏ ⵡⴰⵎⵓⵏ ⵓⵖⵔⵉⵎ ⵙ ⵜⴱⵔⵉⴷⵜ ⵜⵓⵙⵔⵉⴷⵜ ⵏⵉⵖ ⵙ ⵜⵎⴷⵔⴰⵡⵉⵏ ⵏⵏⴰ 
ⴷⵉⴷⵙⵏ ⵉⵙⵙⴳⵎⴹ, ⵙⵍⴰⵡⴰⵏ ⴰⴽⴽⵯ ⴷ ⵉⵎⴳⴳⴰⵢⵏ ⵉⵏⴰⵎⵓⵔⵏ ⴷ ⵉⴳⵔⴰⵖⵍⴰⵏⵏ, ⵣⵓⵏⴷ ⵜⴰⴷⵔⴰⵡⵜ 
ⵜⴰⵎⴽⵕⴰⴹⵜ ⴰⴽⴷ ⵜⵎⵙⵇⴰⴷⵜ ⵜⴰⴽⴰⵏⴰⴷⵉⵜ ⴷ ⵜⵎⴰⴷⴷⴰⵙⵜ ⵓⴽⵙⴼⴰⵎ ⵏⵏⴰ ⵉⵙⵡⵓⵜⵜⵓⵏ ⴰⵙⴷⵓⵙ ⵏ 
ⵜⵣⵎⵎⴰⵔ ⵜⵉⵎⵙⵡⵓⴷⴷⵓⵜⵉⵏ ⴷ ⵜⵉⵜⵉⴽⵏⵉⵜⵉⵏ ⵏ ⵜⵎⵙⵎⵓⵏⵉⵏ ⵉⵙⵡⵓⵔⵉⵏ ⴳ ⵢⵉⴳⵔ ⵏ ⵉⵣⵔⴼⴰⵏ ⵏ 
ⵜⵎⵖⴰⵔⵜ.

ⵜⵉⵣⴷⴰⵢⵉⵏ ⵏ ⵓⵎⵢⴰⵡⴰⵙ ⴳ ⵓⵙⵓⵔⵙ ⴰⴳⵔⴰⵖⵍⴰⵏ
ⵉⵣⵣⵉⴳⵣ ⵓⵙⵇⵇⵉⵎ ⴰⵎⵢⴰⵡⴰⵙ ⴷ ⵓⵣⴷⴰⵢ ⴷ ⵓⵎⵔⴰⵔⴰ ⴰⴽⴷ ⵜⵎⴰⴷⴷⴰⵙⵉⵏ ⵜⵉⵙⴳⴰⵡⴰⵏⵉⵏ 
ⴷ ⵜⴳⵔⴰⵖⵍⴰⵏⵉⵏ ⵏⵏⴰ ⵉⵙⵡⵓⵔⵉⵏ ⴳ ⵢⵉⴳⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵙⵍⴰⵡⴰⵏ ⴰⴽⴽⵯ ⴰⵏⴳⵔⴰⵡ 
ⵏ ⵜⵎⵜⵜⵉⵏ ⵉⵎⵓⵏⵏ ⵙ ⵉⵏⴳⵎⴰⵎⵏ ⴷ ⵜⴻⵜⴳⴰⵔⵉⵏ ⴷ ⵓⵙⵇⵇⵉⵎ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵉⵎⵉⵙ ⵏ 
ⵓⵙⴼⵙⵔ ⴰⵣⵎⵣⴰⵏ ⴰⵖⵣⵓⵔⴰⵏ ⴷ ⵜⵎⴳⴳⵉⵢⵉⵏ ⵜⵉⵎⵥⵍⵉⵢⵉⵏ ⴷ ⵜⴳⵏⵙⴰⵙⵜ ⵢⴰⵜⵜⵓⵢⵏ ⵏ ⵉⵣⵔⴼⴰⵏ 
ⵏ ⵓⴼⴳⴰⵏ ⴷ ⵜⵙⵏⵓⵔⴰⵢⵉⵏ ⵜⵉⵎⵜⵜⵉⵏⵉⵏ ⴳ ⵍⵎⵖⵔⵉⴱ, ⴷ ⵉⵥⵟⵟⴰⵜⵏ ⵉⴳⵔⴰⵖⵍⴰⵏⵏ ⴷ ⵉⵙⴳⴰⵡⴰⵏⵏ ⴷ 
ⴰⵣⵏⵉⵙⴳⴰⵡⴰⵏⵏ ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵉⵎⴰⵙⵙⵏ ⵏ ⵜⵎⵓⵏⵉ ⵜⴰⴼⵕⵉⵇⵉⵜ 
ⴷ ⵜⵎⵔⵙⴰⵍ ⵏ ⵓⵕⵓⴱⴱⴰ ⴷ ⵓⵍⴰ ⵜⵉⵎⴰⴷⴷⴰⵙⵉⵏ ⵜⵉⴳⵔⴰⵖⵍⴰⵏⵉⵏ ⵜⴰⵔⵓⵏⴱⵉⴹⵉⵏ.

ⵓⵔ ⵉⵣⵎⵎⵉⵎ ⵓⵙⴳⴳⵯⴰⵙ 2020 ⵃⵜⵜⴰ ⴽⵔⴰ ⵏ ⵓⵎⴰⵢⵏⵓ ⵅⴼ ⵓⵙⵖⵣⵏ ⵏ ⵜⵎⴰⵣⵉⵔⵜ ⵏⵏⵖ 
ⵉⴱⵔⵓⵜⵓⴽⵓⵍⵏ ⵏⵏⴰ ⴳ ⵓⵔⵜⴰ ⵜⴰⵎⵓ, ⵉⴷⴷⵖ ⵢⴰⴷ ⵜⵙⵖⵣⵏ ⵜⵥⴰ ⵏ ⵜⵎⵢⴰⵇⵇⴰⵏⵉⵏ ⵜⵉⵎⵇⵇⵔⴰⵏⵉⵏ ⵏⵏⴰ 
ⴳⴰⵏⵉⵏ ⵉⵖⵣⴷⵉⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⴷ ⴽⴽⵓⵥ ⵏ ⵉⴱⵔⵓⵜⵓⴽⵓⵍⵏ ⴰⵙⵏⵜ ⵉⵏⴹⴼⵕⵏ, ⵏⵉⵖ ⴳⵉⵙⵏ 
ⵜⴰⵎⵓ. ⵓⵔ ⴰⴽⴽⵯ ⵜⵙⴽⵉⵔ ⵜⵎⴰⵣⵉⵔⵜ ⵏⵏⵖ ⴽⵔⴰ ⵏ ⵜⵎⴳⴳⵉⵜ ⴰⴼⴰⴷ ⴰⴷ ⵜⴰⵎⵓ ⴳ ⵓⴱⵔⵓⵜⵓⴽⵓⵍ 
ⴰⵔⵓⵛⵛⵉⵍ ⵡⵉⵙ ⵙⵉⵏ ⵉⵏⴹⴼⵕⵏ ⵉ ⵓⵎⵇⵇⵓⵏ ⴰⴳⵔⴰⵖⵍⴰⵏ ⵉⵥⵍⵉⵏ ⵙ ⵉⵣⵔⴼⴰⵏ ⵉⴷⵎⵙⴰⵏⵏ ⴷ 
ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ, ⵎⵇⵇⴰⵔ ⴷ ⴷⴷⴰⵏ ⵉⵙⵖⵍⴰⴼ ⵓⵏⴱⵉⴹⵏ ⴳ ⵓⵖⴰⵡⴰⵙ ⵓⵏⴱⵉⴹ ⵏ 2016-2021 
ⵅⴼ ⵡⴰⵔⵔⴰ ⴰⴷ ⴰⵎⴳⴳⴰⵔⵓ13.

ⴰⵔ ⵉⵜⵜⵣⵎⵎⵉⵎ ⵓⵙⵇⵇⵉⵎ ⴰⵎⴰⵟⵍ ⵉⵍⵍⴰⵏ ⴳ ⵜⵏⴽⴷⴰ ⵏ ⵜⴰⵏⴰⴹⵉⵏ ⵜⵉⵣⵎⵣⴰⵏⵉⵏ ⵉ ⵜⵓⴳⵜ ⵏ ⵉⵏⴳⵎⴰⵎⵏ 
ⵏ ⵜⴻⵜⴳⴰⵔⵉⵏ ⵏⵉⵖ ⴰⵎⵔⴰⵔⴰ ⴼⵍⵍⴰⵙⵏⵜ, ⵉⴷⴷⵖ ⵢⵓⵡⴹ ⵓⵟⵟⵓⵏ ⵏ ⵜⴰⵏⴰⴹⵉⵏ ⵏⵏⴰ ⵓⵔ ⵉⵜⵜⵓⵙⵏⴽⴰⴷⵏ 
ⴳ ⵓⵎⵏⴰⵍⴰ ⵏⵏⵙⵏⵜ, ⴳ ⵓⵙⴳⴳⵯⴰⵙ ⵏ 2020, ⵚⴹⵉⵚⵜ ⵏ ⵜⴰⵏⴰⴹⵉⵏ ⵙⴳ ⵜⴰⴳⴰⵔⵜ ⵏ ⵜⵥⴰⵜ. ⵉⴷⴷⴰ 
ⴷ ⵓⵢⴰ ⵙⴳ ⵡⴰⵔ ⵓⵙⵓⴼⵓ ⵏ ⵜⵏⴱⴰⴹⵜ ⵙ ⵉⵙⵖⵍⴰⴼ ⵏⵏⵙ ⴷ ⵜⵏⴽⴷⴰ ⵏ ⵜⴰⵏⴰⴹⵉⵏ ⵜⵉⵣⵎⵣⴰⵏⵉⵏ ⴳ 
ⵓⵎⵏⴰⵍⴰ ⵏⵏⵙⵏⵜ ⵉⵜⵜⵓⵙⵡⵓⵜⵜⴰⵏ ⵏⵉⵖ ⵙⴳ ⵜⵎⵙⵙⴽⵜⵉⵜ ⵏ ⵉⵏⴳⵎⴰⵎⵏ ⵏ ⵜⴻⵜⴳⴰⵔⵉⵏ ⵏⵏⴰ ⵉⵜⵜⴽⵜⵓⵔⵏ 
ⵙ ⴽⵉⴳⴰⵏ ⵏ ⵉⵎⵏⵏⵉⵜⵏ, ⴰⵢⵍⵍⵉ ⵉⵙⵎⵔⵔⴰⵜⵏ ⴰⵙⵖⵉⵡⵙ ⵏ ⵓⵙⵎⵉⴷ ⵏ ⵜⴰⵏⴰⴹⵉⵏ ⵏ ⵇⴰⵃ ⵉⵡⴰⵏⴽⵏ 
ⵉⴳⵎⴰⵎⵏ ⵏⵏⴰ ⵢⴰⴷ ⵉⵙⵙⵏⴽⴷⵏ ⵜⴰⵏⴰⴹⵉⵏ ⵏⵏⵙⵏ. ⴰⵔ ⵉⵙⵙⵉⵜⵉⴳ ⵓⵙⵇⵇⵉⵎ ⴰⵙⵖⵣⵏ ⵏ ⵜⵏⴱⴰⴹⵜ 
ⵜⴰⴱⵔⵉⴷⵜ ⵜⴰⵏⴼⵔⴰⵔⵉⵜ ⴳ ⵜⵉⵔⵔⴰ ⵏ ⵜⴰⵏⴰⴹⵉⵏ ⴰⴷ, ⵉⴷⴷⵖ ⴷⴰⵔⵙⵏⵜ ⵉⵍⵍⴰ ⵡⴰⵜⵉⴳ ⵎⵇⵇⵓⵔ ⴳ 
ⵉⴽⵉⵣ ⴰⵎⵣⵡⴰⵔ ⵏ ⵜⴰⵡⵉⵜⵉⵏ ⵏ ⵉⵏⴳⵎⴰⵎⵏ ⵏ ⵜⴻⵜⴳⴰⵔⵉⵏ ⵉⵍⵎⵎⴰ ⵉⵜⵜⵓⵙⴰⴷⵎⵔ ⴰⵙⵏⵜ ⴳ ⵜⴰⵏⴰⴹⵉⵏ 
ⵜⵉⵏⴰⵎⵓⵔⵉⵏ.

ⴰⵔ ⴷⵓⵊⴰⵏⴱⵉⵔ 2020, ⵓⵔⵜⴰ ⵊⵊⵉⵏ ⵜⴻⵜⵜⵓⴼⵙⵔ ⵜⴰⵏⴰⴹⵜ ⵏ ⵜⵙⵇⵇⵉⵎⵜ ⵜⴰⵢⵢⴰⵡⵜ ⵏ ⵓⵙⴳⴷⵍ ⵏ 
ⵓⵙⵔⴼⵓⴼⵏ ⵉⴷⴷⵖ ⵜⵔⵣⴼ ⵜⴰⵎⴰⵣⵉⵔⵜ ⵏⵏⵖ ⴳ  ⴽⵟⵓⴱⵕ 2017. ⵉⴽⴽⴰ ⵓⵙⵇⵇⵉⵎ ⵉⵙⵖⵍⴼ ⵙ 
ⵓⴼⵙⵔ ⵏ ⵜⴰⵏⴰⴹⵜ ⴰⴷ ⵉⴷⴷⵖ ⵜⵟⵟⴰⴼ ⵢⴰⵏ ⵡⴰⵜⵉⴳ ⵉⵎⵙⴽⵔ ⴳ ⵓⵙⴷⵓⵙ ⵏ ⵓⴼⵔⴰⴳ ⵏ ⵉⵣⵔⴼⴰⵏ 
ⵏ ⵓⴼⴳⴰⵏ ⴷ ⵡⴰⵔⴰⵢ ⵙⴳ ⵜⵕⵥⵉⵢⵉⵏ ⵏⵏⴰ ⵉⵣⵎⵔⵏ ⴰⴷ ⵜⵏ ⴰⵡⴹⵏⵜ.

ⵎⴽⵍⵍⵉ ⵉⵎⵔⴰⵔⴰ ⵓⵙⵇⵇⵉⵎ ⴰⴽⴷ ⵓⵙⵇⵇⵉⵎ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵜⴷⵔⴰⵡⵜ ⴳ ⵢⴰⵜ ⵜⵙⴷⴷⵉⵜ 
ⵏ ⵓⵎⴹⴰⴽⴰⵕ ⵅⴼ ⵉⵣⵔⴼⴰⵏ ⵏ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ, ⴷ ⵉⵎⴰⵙⵙⵏ ⵏ ⵜⵎⴳⴳⵉⵢⵉⵏ 
ⵜⵉⵎⵥⵍⵉⵢⵉⵏ ⵙ ⵓⵎⵔⴰⵔⴰ ⴷ ⵉⵎⵙⵇⵙⵉⵜⵏ ⵏⵏⴰ ⵜⵜⴳⴳⴰⵏ ⴷ ⵜⵖⵓⵔⵉ ⵉ ⵓⵏⴽⴽⴰⴹ ⴰⵎⵥⵍⵉ ⵏⵏⴰ ⵉⴳⴰⵏ 
ⴰⵎⵏⵜⴰⵢ ⵙ ⵓⵙⴷⵓⵙ ⵏ ⵜⵉⴷⵜ ⴷ ⵜⵣⵔⴼⵜ ⴷ ⵉⵙⵓⴳⵔⵏ ⵏ ⵡⴰⵔ ⴰⵍⴰⵙ ⵙ ⵜⴷⵔⴰⵡⵜ ⴳ ⵉⵎⵓⵙⵙⵓⵜⵏ 
ⵏⵏⴰ ⵉⵙⵏⵎⴰⵍⴰ ⵓⵙⵇⵇⵉⵎ. ⴷ ⴰⴽⴷ ⵉⵎⵉⵙ ⵏ ⵓⴼⵙⵔ ⴰⵣⵎⵣⴰⵏ ⴰⵖⵣⵓⵔⴰⵏ, ⴷ ⵜⴳⵏⵙⴰⵙⵜ ⵢⴰⵜⵜⵓⵢⵏ 
ⵏ ⵉⵣⵔⴼⴰⵏ ⵏ ⵓⴼⴳⴰⵏ.

ⵉⵣⵣⵉⴳⵣ ⵓⵙⵇⵇⵉⵎ ⵏ ⵜⵏⴼⵔⵓⵜ ⵉⴹⴼⵕⵏ ⵉ ⵜⵎⵜⵜⵉⵏ ⵉⵎⵓⵏⵏ ⵜⵓⵍⵖⴰ ⵙ ⵜⵎⵍⵉⵍⵜ ⵏ ⵜⵙⵇⵇⵉⵎⵉⵏ 
ⵜⵉⵏⵎⵏⴰⴹⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵎⵏⴰⴹⵜ ⵏ ⵍⵄⵢⵓⵏ ⵙⵙⴰⵇⵢⴰ ⵍⵃⵎⵕⴰ ⴷ ⴷⴷⴰⵅⵍⴰ ⵡⴰⴷⵉ 
ⴷⴷⴰⵀⴰⴱ, ⴷ ⵓⵍⴰ ⴰⵎⵔⴰⵔⴰ ⵏ ⵍⵎⵖⵔⵉⴱ ⴰⴽⴷ ⵉⵎⴰⵙⵙⵏ ⵏ ⵓⵙⵇⵇⵉⵎ ⵏ ⵉⵣⵔⴼⴰⵏ ⵏ ⵓⴼⴳⴰⵏ 
ⵉⴹⴼⵕⵏ ⵉ ⵜⵎⵜⵜⵉⵏ ⵉⵎⵓⵏⵏ. ⵎⴽⵍⵍⵉ ⴷⴰ ⵉⵙⵡⵓⵔⵉ ⵓⵙⵇⵇⵉⵎ ⵅⴼ ⵓⵙⴷⵓⵙ ⵏ ⵓⵣⴷⴰⵢ ⴷ 
ⵓⵎⵢⴰⵡⴰⵙ ⴰⴽⴷ ⵉⴳⵏⵙⴰⵙ ⵏ ⵉⵏⴳⵎⴰⵎⵏ ⵏ ⵜⵎⵜⵜⵉⵏ ⵉⵎⵓⵏⵏ ⵓⵖⵣⵉⵏⵏ ⴳ ⵍⵎⵖⵔⵉⴱ, ⵙ ⵜⴱⵔⵉⴷⵜ ⵏ 
“ⴰⵙⴰⵜⵉ ⵏ ⵜⵎⵜⵜⵉⵏ ⵉⵎⵓⵏⵏ ⵉ ⵡⴰⵏⵏⴰⵍ ⵏ ⵜⴳⵎⵉ”.  ⵎⴽⵍⵍⵉ ⵉⵣⵣⵉⴳⵣ ⵓⵙⴷⵓⵙ ⵏ ⵜⵉⵍⵉⵜ ⵏ ⵉⵎⵓⵣⴰⵢⵏ 
ⵉⵎⵖⵔⵉⴱⵉⵢⵏ ⴳ ⵓⵏⴳⵔⴰⵡ ⵏ ⵜⵎⵜⵜⵉⵏ ⵉⵎⵓⵏⵏ ⵅⴼ ⵉⵣⵔⴼⴰⵏ ⵏ ⵓⴼⴳⴰⵏ, ⵜⵓⴳⵜ ⴳⵉⵙⵏ ⴳⴰⵏ ⵉⴳⵎⴰⵎⵏ 
ⴳ ⵓⵙⵇⵇⵉⵎ, ⵉⵖ ⴳⴰⵏ ⵉⵎⵣⵡⴰⵔⵏ ⵏⵉⵖ ⵡⵉⵏ ⵔⵅⵅⵓ. 

13 -  ⵙ ⴰⵢⵍⵍⵉ ⴷ ⵢⵓⵡⵉ ⵓⵖⴰⵡⴰⵙ ⵓⵏⴱⵉⴹ ⵏ ⵉⵙⴳⴳⵯⴰⵙⵏ 2016-2021.



ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2020 ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ

20

ⵎⴽⵍⵍⵉ ⵉⵣⵣⵉⴳⵣ ⵓⴽⴰⵏ ⵓⵙⵇⵇⵉⵎ ⴰⵙⴷⵓⵙ ⵏ ⵜⵣⴷⴰⵢⵉⵏ ⵏⵏⵙ ⴰⴽⴷ ⵓⵏⴳⵔⴰⵡ ⵏ ⵉⵣⵔⴼⴰⵏ ⵏ 
ⵓⴼⴳⴰⵏ ⵉⴹⴼⵕⵏ ⵉ ⵜⵎⵓⵏⵉ ⵜⴰⴼⵕⵉⵇⵉⵜ, ⵍⵓⵎⴰⵔ ⴷ ⵜⵙⵇⵇⵉⵎⵜ ⵜⴰⴼⵕⵉⵇⵉⵜ ⵏ ⵉⵣⵔⴼⴰⵏ ⵏ 
ⵓⴼⴳⴰⵏ ⴷ ⵉⴳⴷⵓⴷⵏ, ⵢⴰⵎⵓ ⴳ ⵜⵙⵓⵜⴰⵍ ⵏⵏⵙ ⵜⵉⵎⴰⵜⴰⵢⵉⵏ. ⵎⴽⵍⵍⵉ ⵉⵙⵓⵍ ⵓⵙⵇⵇⵉⵎ ⴷⴰ ⵉⵙⴷⵓⵙ 
ⵜⴰⴷⵔⴰⵡⵜ ⴷ ⵓⵎⵙⴰⵡⴰⵍ ⴰⴽⴷ ⵜⵎⵓⵏⵉ ⵏ ⵓⵕⵓⴱⴱⴰ ⴷ ⵓⵙⵇⵇⵉⵎ ⵏ ⵓⵕⵓⴱⴱⴰ ⵙ ⵜⴱⵔⵉⴷⵜ ⵏ 
ⵢⴰⵜ ⵜⵎⵢⴰⴷⴰⵙⵜ ⵉⴱⴷⴷⵏ ⵅⴼ ⵓⵎⵙⴰⵡⴰⵍ ⴷ ⵓⵙⵏⵉⴼⵍ ⵏ ⵓⵎⵍⴰⵏ ⴷ ⵓⵙⴷⵓⵙ ⵏ ⵜⵣⵎⵎⴰⵔ.

ⴳ ⵓⵙⵓⵔⵙ ⵏ ⵉⵥⵟⵟⴰⵜⵏ ⵉⴳⵔⴰⵖⵍⴰⵏⵏ ⴷ ⵉⵙⴳⴰⵡⴰⵏⵏ ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ 
ⵏ ⵓⴼⴳⴰⵏ, ⵉⵡⴰⵍⴰ ⵓⵙⵇⵇⵉⵎ ⵜⵓⴳⵜ ⵏ ⵜⵎⵙⵜⴳⴳⴰⵔⵉⵏ ⵜⵉⴷⵙⵍⴰⵏⵉⵏ ⵖ ⵓⴳⵏⵙ ⵏ ⵓⵎⵇⵇⵓⵏ ⴰⵎⴰⴹⵍⴰⵏ 
ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵙⴳⵉⵙⵏⵜ ⴰⵙⵜⴰⵢ ⵏⵏⵙ, ⴰⵙⵙ ⵏ 7 ⴷⵓⵊⴰⵏⴱⵉⵔ 
2020, ⵉ ⵜⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ ⵜⴰⵢⵢⴰⵡⵜ ⵉⵥⵍⵉⵏ ⵙ ⵜⵙⵖⵣⵏⵜ, ⵏⵏⴰ ⵉⵡⴰⵍⴰⵏ ⴰⵣⵣⵔⴰⵢ ⴷ 
ⵓⵙⵉⵜⴳ ⵏ ⵜⵓⵜⵔⵉⵡⵉⵏ ⵏ ⵜⵙⵖⵣⵏⵜ ⴷ ⵉⵜⵜⴰⵡⴹⵏ ⵙⴳ ⴷⴰⵔ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ 
ⵓⴼⴳⴰⵏ ⴳ ⵓⵎⴰⴹⴰⵍ. ⵎⴽⵍⵍⵉ ⵢⵓⵙⵉ ⵓⵙⵇⵇⵉⵎ ⵜⵉⵎⵙⵜⴳⴳⴰⵔⵉⵏ ⵜⵉⵙⵉⵍⴰⵏⵉⵏ ⴳ ⵓⴳⵏⵙ ⵏ ⵓⵥⵟⵟⴰ 
ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵜⵉⴼⵕⵉⵇⵉⵢⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵙⴳⵉⵙⵏⵜ ⵜⴰⵏⵙⵙⵉⵅⴼⵜ ⵏⵏⵙ 
ⵉ ⵜⵔⴰⴱⴱⵓⵜ ⵏ ⵜⵡⵓⵔⵉ ⵉⵥⵍⵉⵏ ⵙ ⵓⵣⵡⴰⴳ. ⵎⴽⵍⵍⵉ ⵉⴳⴰ ⵓⵙⵇⵇⵉⵎ ⴰⴳⵎⴰⵎ ⴳ ⵜⵙⵇⵇⵉⵎⵜ 
ⵜⴰⵎⵣⵣⴳⴰⵔⵜ ⵏ ⵓⵥⵟⵟⴰ ⴰⵄⵕⴰⴱ ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⵎⴰⵔⵉ ⵏ 
ⵓⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⴰⴼⵕⵓⵏⴽⵓⴼⵓⵏⵉⵜ ⵏ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ.

ⴳ ⵓⵙⴰⵜⵉ ⵏ ⵓⵎⵢⴰⵡⴰⵙ ⴰⵢⵓⴳⴰⵏ, ⵉⵙⵡⵓⵔⵉ ⵓⵙⵇⵇⵉⵎ ⴷ ⵉⵎⴷⵔⴰⵡⵏ ⵏⵏⵙ ⴳ ⵓⵙⴳⴳⵯⴰⵙ 2020 
ⵅⴼ ⵓⵙⵎⵓⵜⵜⴳ ⵏ ⵜⵎⵙⵙⴽⵜⵉⵜⵉⵏ ⵏ ⵓⵎⵙⴰⵙⴰ ⵉⵙⵡⵓⵜⵜⵙⵏ ⴰⵙⵏⵉⴼⵍ ⵏ ⵜⵉⵔⵎⵉⵜⵉⵏ ⴷ ⵜⵎⵓⵣⴰⵢⵉⵏ 
ⴰⴽⴷ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵙⴳ ⴽⵕⴰⴹ ⵉⵡⴰⵏⴽⵏ : ⵍⵉⴱⵢⴰ, ⴰⵎⵓⵕⵉⵜⴰⵏ 
ⴷ ⴷⴷⴰⵏⵉⵎⴰⵕⴽ. ⵉⵜⵜⵓⵙⵏⵉⵎⴰⵍ ⴰⴷ ⵜⵜⵓⵙⴳⵎⴹⵏⵜ ⵜⵎⵙⵙⴽⵜⵉⵜⵉⵏ ⴰⴷ ⴰⵙⴳⴳⵯⴰⵙ ⴷ ⵉⴷⴷⴰⵏ. 
ⵎⴽⵍⵍⵉ ⵉⵣⵣⵉⴳⵣ ⵓⵙⵇⵇⵉⵎ ⴰⵎⵢⴰⵡⴰⵙ ⵏⵏⵙ ⴰⴽⴷ ⵜⵎⴰⴷⴷⴰⵙⵉⵏ ⵜⵉⴳⵔⴰⵖⵍⴰⵏⵉⵏ ⵜⴰⵔⵓⵏⴱⵉⴹⵉⵏ 
ⵙ ⵜⵎⴷⵔⴰⵡⵉⵏ ⴷ ⵓⵎⵙⴰⵡⴰⵍ ⴷ ⵓⵙⵏⵉⴼⵍ ⵏ ⵓⵎⵍⴰⵏ ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ. 

ⵜⵣⵣⵉⴳⵣ ⵜⵙⵇⵇⵉⵎⵜ ⵉⵏⴹⴼⵕⵏ ⵉ ⵓⵙⵇⵇⵉⵎ ⴰⵙⵎⵀⵍ ⵏ ⵉⵙⵖⵍⴰⴼ ⵏ ⵓⵏⴳⵎⴰⵎ ⵏ ⵓⵙⵓⵎⵓ ⴷ 
ⵓⵎⵙⴼⵔⵓ ⴰⴹⴼⴼⵓⵕ ⵏ ⵓⵙⵎⵉⵙⵉ ⵏ ⵉⵙⴷⴰⵡⵏ ⵏⵏⴰ ⵉⵙⵓⵍⵏ ⵓⵔⵜⴰ ⵓⴼⵉⵏ ⴰⴱⵔⵉⴷ ⵙ ⴰⴼⵙⵙⴰⵢ, ⴳ 
ⵎⴰⴷ ⵉⵥⵍⵉⵏ ⵙ ⵡⴰⵔⵔⴰⵣ ⴰⵥⵕⴼⴰⵏ ⴷ ⵓⵙⵉⴷⴼ ⴰⵏⴰⵎⵓⵏ ⴷ ⵓⵙⵎⵉⵙⵉ ⵏ ⵓⵙⵓⵔⵙ ⴰⵎⵙⵙⵓⴳⵓⵔ 
ⴷ ⵓⵥⵕⴼⴰⵏ ⴷ ⵓⵙⴷⴰⵍ ⴰⴷⵓⵙⴰⵏ, ⵉ ⵓⵏⴳⵉⵙⵏ ⴷ ⵉⴷ ⴱⴰⴱ ⵏ ⵉⵣⵔⴼⴰⵏ ⵏⵏⵙⵏ, ⵓⵍⴰ ⴳ ⵎⴰⴷ ⵉⵥⵍⵉⵏ 
ⵙ ⵉⵖⴰⵡⴰⵙⵏ ⵏ ⵓⵃⵟⵟⵓ ⵏ ⵉⵙⴰⵢⵔⴰⵔⵏ ⵏ ⵜⵎⴽⵜⵉⵜ.

ⵜⵓⵎⴰ ⵜⴰⵏⴰⴹⵜ ⴰⴷ ⵓⵍⴰ ⵜⴰⵏⴰⴹⵉⵏ ⵏ ⵉⵎⴰⵙⵙⵏ ⵉⵏⴰⵎⵓⵔⵏ, ⵍⵍⵉⵖ ⵉⵙⵔⵙ ⵉⵎⵉⵙ ⴰⵏⴰⵎⵓⵔ ⵏ ⵡⴰⵔⴰⵢ 
ⵙⴳ ⵓⵙⵔⴼⵓⴼⵏ ⴰⵖⴰⵡⴰⵙ ⵏ ⵜⵡⵓⵔⵉ ⵏ ⵓⵙⴳⴳⵯⴰⵙ 2020. ⵉⵙⴽⵔ ⵉⵎⵉⵙ ⵎⴰⴷ ⵉⵜⵜⴳⴳⴰⵏ 12 
ⵏ ⵉⵣⵔⴰⴼⵏ ⵉ ⵜⵓⴳⵜ ⵏ ⵉⴷⵖⴰⵔⵏ ⵏ ⵜⴼⴰⵜⵉⵜ ⵙⴳ ⵜⵍⴻⵍⵍⵉ, ⵏⵏⴱⴹⴰⵏⵜ ⵅⴼ 4 ⵏ ⵜⵎⵏⴰⴹⵉⵏ ⵜⴰⵔⴰⴽⴰⵍⵉⵏ 
ⴳ ⵉⵥⵥⵍⵎⴹ ⴷ ⵡⴰⵎⵎⴰⵙ ⴷ ⵉⴼⴼⵓⵙ. ⵓⵎⴰⵏ ⵉⵔⵣⴰⴼⵏ ⴰⴷ ⵜⵉⵎⵔⵙⴰⵍ ⵜⵉⵎⵖⵣⵓⵜⵉⵏ ⴷ 
ⵡⴰⵎⵎⴰⵙⵏ ⵏ ⵍⴱⵓⵍⵉⵙ ⴷ ⵜⵊⴹⵕⵎⵜ ⵜⴰⴳⵍⴷⴰⵏⵜ ⴷ ⵡⴰⵎⵎⴰⵙ ⵏ ⵓⴼⵔⴰⴳ ⵏ ⵜⵎⵥⵉ ⴷ ⵜⴰⴷⴷⴰⵔⵜ 
ⵏ ⵓⵣⴷⴷⵓⵖ ⵏ ⵉⵡⵙⵙⴰⵔⵏ. ⵉⵣⵎⵎⵉⵎ ⵉⵎⵉⵙ ⴳ ⵎⴰⵕⵕⴰ ⵉⵔⵣⴰⴼⵏ ⵏⵏⴰ ⵉⵙⴽⵔ ⴰⵎⵢⴰⵡⴰⵙ ⴷ 
ⵓⵙⵏⵓⴱⴳ ⵓⵎⵏⵉⴳ ⵏⵏⴰ ⴰⵙ ⵥⵍⵉⵏⵜ ⵜⵎⵙⵙⵓⴳⵓⵔⵉⵏ ⵉⴱⴷⴷⵏ ⵅⴼ ⵉⴷⵖⴰⵔⵏ ⴰⴷ. ⴰⵔ ⵉⵙⵡⵓⵔⵉ 
ⵉⵎⵉⵙ ⴰⵏⴰⵎⵓⵔ ⵏ ⵡⴰⵔⴰⵢ ⵏ ⵓⴼⵔⴰⴳ ⵙⴳ ⵓⵙⵔⴼⵓⴼⵏ ⵅⴼ ⵓⴹⴼⴼⵓⵕ ⴷ ⵓⵙⵉⵜⴳ ⵏ ⵜⵙⴽⵯⴼⵍⵜ ⵏ 
ⵓⵎⵔⴰⵔⴰ ⴰⴽⴷ ⵉⵙⵖⵍⴰⴼ ⵏⵏⵙ ⵙ ⵓⵙⴽⵓ ⵅⴼ ⵜⵎⵔⴰⵔⵓⵜⵉⵏ ⵏⵏⴰ ⵙⵙⵏⴽⴰⴷⵏⵜ ⵜⵎⵙⵙⵓⴳⵓⵔⵉⵏ ⴰⴷ.



ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ
ⵜⴰⵏⴰⴹⵜ ⵜⴰⵙⴳⵯⵙⴰⵏⵜ 2020 ⵅⴼ ⵓⵙⵓⵔⵙ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵍⵎⵖⵔⵉⴱ

ⴳ ⵓⵎⵏⵉⴷ ⵢⴰⴹⵏⵉⵏ, ⵉⵙⵎⵓⵜⵜⴳ ⵉⵎⵉⵙ ⴰⵏⴰⵎⵓⵔ ⵏ ⵜⵓⵖⵓⵍⵜ ⵉⵥⵍⵉⵏ ⵙ ⵡⴰⵣⵣⴰⵏⵏ ⵓⵏⴳⵉⵙⵏ ⵏ 
ⵜⵕⵥⵉⵢⵉⵏ ⵏ ⵉⵣⵔⴼⴰⵏ ⵏ ⵡⴰⵣⵣⴰⵏ ⴰⵖⴰⵡⴰⵙ ⵏ ⵜⵡⵓⵔⵉ ⵏ ⵓⵙⴳⴳⵯⴰⵙ 2020, ⵉⵎⵉⵍ ⵉⵙⵎⴰⵢⵏⵓ 
ⵜ ⴰⴽⴷ ⵜⵎⵙⵓⵜⴰⵍ ⵜⵉⵎⵥⵍⵉⵢⵉⵏ ⵏⵏⴰ ⵉⴽⵕⴹ ⵓⴱⴰⵢⵢⵕ ⵏ ⴽⵓⴼⵉⴷ19. ⵎⴽⵍⵍⵉ ⵉⴹⴼⵕ ⵜⴰⴱⵔⵉⴷⵜ ⵏ 
ⵜⴳⵔⵓⵎⵎⴰ ⵏ ⵜⵎⵙⵍⴰⵢⵉⵏ ⵉⵣⴷⵉⵏ ⵙ ⵜⵕⵥⵉⵢⵉⵏ ⵏ ⵉⵣⵔⴼⴰⵏ ⵏ ⵡⴰⵣⵣⴰⵏ, ⵉⵙⵏⵎⴰⵍⴰ ⵜⵉⵖⵉⵎⵉⵜⵉⵏ 
ⵏ ⵓⵙⵙⴼⵍⴷ ⵉⵚⴰⵃⴰⵏ ⵉ ⵡⴰⵣⵣⴰⵏⵏ ⵓⵏⴳⵉⵙⵏ ⵏ ⵜⴽⵕⴹⵉ. ⵉⵎⵔⴰⵔⴰ ⵉⵎⵉⵙ ⴰⴽⴷ ⵓⵙⵓⵔⵙ 
ⵏ ⵉⵣⵔⴼⴰⵏ ⵏ ⵡⴰⵣⵣⴰⵏ ⴳ ⵓⵣⵎⵣ ⵏ ⵓⴱⴰⵢⵢⵕ ⴽⵓⴼⵉⴷ19, ⵍⵓⵎⴰⵔ ⵉⵙⵡⵓⴷⴷⵓⵜⵏ ⵏ ⵓⵥⵍⴰⵢ 
ⴰⴷⵓⵙⴰⵏ, ⵏⵏⴰ ⴷⴰⵔ ⵍⵍⴰⵏ ⵉⴷⵔⵉⵣⵏ ⵓⴽⵍⵉⵙⵏ ⵓⵣⴷⵉⵔⵏ ⵅⴼ ⵡⴰⵣⵣⴰⵏⵏ. ⵙⵍⴰⵡⴰⵏ ⴰⴽⴽⵯ ⵡⵉⴷⴰ 
ⵉⵍⵍⴰⵏ ⴳ ⵓⵙⵓⵔⵙ ⵏ ⵓⵍⵖⵓⵖⵉ, ⵉⵍⵉⵏ ⴳ ⵜⵎⵔⵙⴰⵍ ⵏ ⵓⵏⵀⵍⵍⴰ ⴰⵏⴰⵎⵓⵏ ⴷ ⵡⴰⵎⵎⴰⵙⵏ ⵏ ⵓⴼⵔⴰⴳ ⵏ 
ⵜⵎⵥⵉ.

ⵉⴹⴼⵓⵕ ⵉⵎⵉⵙ ⴰⵏⴰⵎⵓⵔ ⵉⵥⵍⵉⵏ ⵙ ⵓⴼⵔⴰⴳ ⵏ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ 
ⵉⵙⵡⵓⴷⴷⵓⵜⵏ ⵏⵏⴰ ⵓⵙⵉⵢⵏ ⵉⴳⵔⴰⵏ ⵓⵏⴱⵉⴹⵏ ⵖⵉ ⵅⴼ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵜⴳⵔⵓⵎⵎⴰ ⴰⴷ. 
ⴰⵔ ⵉⵜⵜⵣⵎⵎⵉⵎ ⵉⵎⵉⵙ, ⴳ ⵓⵙⴰⵜⵉ ⵏ ⵡⴰⴷⴷⴰⴷ ⵏ ⵓⵖⴰⵡⵍ ⴰⴷⵓⵙⴰⵏ, ⵎⴰⵙ ⵜⴻⵜⵜⵓⴼⴽⴰ ⵜⵓⵔⴰⴳⵜ 
ⵏ ⵓⵙⵡⵓⵔⵉ ⴳ ⵜⵓⴳⴳⵓⴳⵜ ⵉ ⵜⵓⴳⵜ ⵏ ⵉⵎⵙⵖⴰⵏⵏ ⴷ ⵉⵎⵙⵡⵓⵔⵉⵢⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ 
ⵏⵏⴰ ⵉⵙⵡⵓⵔⵉⵏ ⴳ ⵢⵉⴳⵔ ⵓⵙⵍⵉⴳ. ⵎⴰⵛ ⴰⵔ ⵉⵜⵜⵣⵎⵎⵉⵎ ⵉⵎⵉⵙ ⵎⴰⵙ ⵓⵔ ⵜⵍⵍⵉ ⵜⵓⵜⵍⴰⵢⵜ ⵏ 
ⵓⵙⵉⵍⵍⴼ ⵙ ⵡⴰⵏⴰⵡ ⵢⵓⵡⴷⴰⵏ ⴳ ⵉⵙⵓⵔⴰ ⴷ ⵉⴼⵉⴷⵢⵓⵜⵏ ⵉⵙⴼⵔⴽⴰⵏⵏ ⵏⵏⴰ ⵙⵙⵏⴽⴰⴷⵏⵜ ⵜⵏⴱⴰⴹⵉⵏ 
ⵜⵉⴷⵓⵙⴰⵏⵉⵏ. ⵎⴽⵍⵍⵉ ⵉⵙⵎⴽⵍ ⵉⵎⵉⵙ ⵜⵓⴳⵜ ⵏ ⵜⵏⵓⵔⵣⵉⵏ, ⵉⵙⵏⵎⴰⵍⴰ ⵜⵉⵖⵉⵎⵉⵜⵉⵏ ⵏ ⵓⵙⵙⴼⵍⴷ ⵉ 
ⵉⵙⵏⵏⴰⵔⴰⵣⵏ.

الرياض شارع   ،21527 ب  ص 
المغرب  - الرباط  الرياض.   حي   ،22

الهاتف : 212.5.37.54.00.00+
الفاكس : 212.5.37.54.00.01+

B.P 21527, Boulevard Erriad
N° 22, Hay Ryad. Rabat - Maroc
tel : +212.5.37.54.00.00
fax : +212.5.37.54.00.01

c n d h @ c n d h . o r g . m a

ⴽⵓⴼⵉⴷ19 : ⴰⵙⵓⵔⵙ ⴰⵎⵥⵍⵉ ⴷ 
ⵓⵙⵉⵔⵎ ⴰⵣⵔⴼⴰⵏ ⴰⵎⴰⵢⵏⵓ

